
IA NAMA KATTAKO BADITA MAN’DAPGnINA JAKALNA MAN’GEN

Salantini Nama Katta ko nangna salantio Isolni Kattao 
dalroroaniko dakchakna tariaha.Ia salantini Nama Kattako name 
ka’sine poraibo aro uni miksonganiko chanchibewale nipilbo.

Bi’aniko bibo aro katchinike parakataniko bebera’an baksa 
aganbo, Isolo ka’dongbo nangni janggio kam ka’aniko

Salantio poraina ra’beani Sastroni bako  aro poraidapani Sastroni 
bako jarikbo nangni ui’aniko baridapatna gita Isolni Kattao aro 
kimkime rikna Un baksa rerura’anio

Na’a Salantini Nama Kattako jakalengon, Isolni Katta nangko 
dilanina, mangrakatanina aro cheaniona dilanina ka’dongsobo.

Nangni salantini somaio katchabo Isol baksa ia Salantini Nama 
Kattachi, Isol nangna patichina 

Katchinikgipa Uebert Angel

NANGNI SALKO MITELPILSKACHI NANGNI SALKO MITELPILSKACHI 
ABACHENGBOABACHENGBO

Gitrang 118:24
Ian Gitelni ong’at gimin Sal; an’ching uano katchagen aro 
ka’srokgen 

Isol ka’sabee an’chingko napna  aro kam kan’na on’aha Uni salo an’ching 
antangni gitan.Nangni mikron ochengaonin ia Pringo,nangni ku’sikoni, 
bi’ani ong’katna nanga Isolko mitelanirang 

Nangni salna aganbo ua namedake tomtome re’china.Bikpilatna amani 
bil, asonga aro chakata iarang pilakan dalbegipa patianirangsa ong’a. 
Aro banga dalbea mitelpilskaanirang bangen dongkua nangni salko 
abachengaonin 

Da’aloni dipet, nangni ranta ong’atbo Isolko mitelpilskana nangni 
mikraka bakan.Ia mitelpilskani cholon  bewalko na’a jarikon na’a ui’na 
gita abachenggen nangni janggio patianirangna.Na’a ong’katangon 
aro rebapilon Isolni chelchakani kokkimao,bilo aro dakna amani bilo 
ong’ggen.

Bi’anirang
Ka’sara Salgini Apa Nangko mitela janggiko on’anina aro rangsita 
changantiko angna on’anina.Nangko mitela chansok mingsokpilgija 
patianirangko angni janggio Nangni rudapanina.Anga namen patiako 
man’gipa ong’a Na’a dong’e aro jringjrotnan mitelbegen uana Nangni 
pilak dakanirangna.Amen

KATCHINIKE PARAKATANI
Anga namen mitelbena namnika maina anga Isolni salo napaha jeon 
angko chelchkani , bilakatani aro warachakanirang dong’aha.Angko 
chaatbee dulaha, Isol chelchakaha Jisuni Bimingo .Amen

PORAIDAPANI
1 Thesaa 5:16-18

SAL 365-0 SASTRO PORAINA 
RA’BEANI- SAL 91
Da’alo Nangni Poraiani: Joshua 13-
15; Johan 3:1-21

BUTBAR, APRIL 1 

DALBEGIPA NANGNI NINGAO DALBEGIPA NANGNI NINGAO 
DONG’ADONG’A

1 Johan 4:4
Na’simang Isolni ong’a, dederacharang, aro uamangko amanaha: maina Uan 
dalbata nangni ningo donggipan uanabate chongmotan a’gilsako donggipana

Nango Isol dong’a nangni ningao dong’enga.Ua mangmangsa nangna cheaniko 
on’a pilak obostarangni kosako, nangni Poraianirang, kam ka’ani ba mikkangchi 
nangni miksonganirango.Diabol nangko jotton ka’en dong’gen  Isol nangni gimin  
maiko agana uani bikpile diabol tolgipa ong’a.Salgi aro a’aako dakgipa jean 
nangna aiaoinmanpile ka’saa nangni ningao dong’a.Isolna rasong ong’china

Na’a Isoloni ong’a, uni gimin uan nangko Isol gita chacha ong’ata.Achak achak 
skako ong’ata, menggo menggo skako apsandake Isolba isolrangko.Ama 
cha’ani nangni golpoo dong’jawa.Duk ong’ani nangna kena.Chu’ ongijani aro 
sabiati nang baksa maming bak nangeja.Ka’donge kamko ka’na abachengboha 
ma’sie Kristo nangni ningo dong’a.Hallelujah.

Chrikwatbo  maina Jisu nangna chusokaniko donmanjok.Cheani nangnin ong’jok 
.Pamong ong’aniko jamin chakmanjok .An’sengbaljokani aro an’sengatani 
antangari ong’jok

BI’ANIRANG
Apa mitela Nangko cheaniko angna on’anina pilak obostarango angni janggio.
Nangko mitela bilakni aro ka’donganina. Anga nango ka’ donga Gitel maina Na’a 
angni ningao dong’a.Na’a angni janggio dong’e aro angko dakchakengani gimin 
chee janggi tangna gita Nangko mitela.Amen 

KATCHINIKE PARAKATANI 
Anga cheaniko agana, mamingba angko dontongatna man’jawa Isolni angna 
miksongsoani kosako angni jangginina.Anga patiako man’gipa ong’a aro Anga 
mamingsaloba amako man’jawa .Uni Rongtalgipa Bimingko mitelbo!

PORAIDAPANI 
Kolosi 1:27

SAL 365-0 SASTRO PORAINA 
RA’BEANI- SAL 92
Da’alo Nangni Poraiani: Joshua 16- 
18; Johan 3: 22- 36

BRISTBAR, APRIL 2

BI’ANINA ANTANGKO RANTA BI’ANINA ANTANGKO RANTA 
ONG’ATBOONG’ATBO

Mati 26:40-41a ( MSG)
Jensalo Ua uni sninggiparangona rebapilon, Ua uamangni tusibeako 
nikaha.Ua Pitor na aganaha, “ Na’a Ang baksa kanta sanaba dong’na 
amjama? Mikrake dong’bo; bi’ao ong’bo jedakode na’a dakmajoao 
napjana gita maming ui’ani grian na’a kenbegnio on’engako.....

Bi’anide Kristian rangna anpachakgipa ro’ongsa ong’a.Bi’ani  nangni janggi 
tangnewal ong’ode,indide na’a baridapatenga mandapgnirangko nangni Salgini 
Paa baksa nangrimgrikachi aro nangni gisikna biapko on’enga Isol gita kam ka’na.

Jisu aiao inmanaha jensalo Uni sninggiparang mikrakja aro bi’jani gimin Un baksa 
kantasana mangmangba.Uara maiko aganenga an’chingna uan komibeoba 
kantasa  nangni namgipa somaiko re’atna nangani  bi’anio.

Na’a jeo ong’a uanonin abachengbo minit 10 na uni jamano kasinsin 
bariroroatangbo, chinga na’simangna indin man’na amgipa cholrangko 
don’manjok chingni Gisikni pagipa Katchinikgipa Uebert Angel ni bi’anirangko, uni 
You Tube channel -o.Nangni bi’e janggi tanganiko sikdoatbo bi’ani minganirangchi  
jekai prayer chants,songs of war aro chelchakanina bi’aniko playlist o don’e .Na’a 
indake dakjringode indide na’a  bi’rakgipa matgrik ongbagen bi’anio.

BI’ANIRANG 
Gitel angko bilakatbo pilak bilrangchi Nangni rasongarigipa bilni bilchi angko 
dakchakna angni bi’aniko skang don’na Nang baksa.Angni chanchianiko, 
kattarangko aro kamrangko dilbo Nangko mande ra’na.Amen

KATCHINIKE PARAKATANI 
Anga angni bi’anio dalroroenga.Angni gisik mikrakatako man’enga Isolni 
ku’rangko knana.Anga mikrakenga nitimna aro bi’na.Nangko mitela, Gitel. 
Nangni Gisik Rongtalgipana angko mikrakatenganina bangbate somaiko re’atna 
Nang baksa bi:amio.

PORAIDAPANI 
Luke 18:1

SAL 365-0 SASTRO PORAINA 
RA’BEANI-SAL 93
Da’alo Nangni Poraiani: Luke 6:25-
49; Gitrang 35-37

SKUBAR, APRIL 3

NANGNI KATONGKO RAKKIBO NANGNI KATONGKO RAKKIBO 
KATTA BAKSAKATTA BAKSA

Toeskia 4:23 
Pilakna bate katongtangko rakibo; maina uanonin janggini 
ong’katarang ong’a 

Isolni Katta mangmangsan gesa bostu (material) ong’a bimchipe rakkina 
amani nangni katongko bebera’gijani kosako aro maiba ding’tang 
ong’ataniko dakna jotton ka’engon ba Isolni nango gasubee don’gimin ko 
nisiatna am’aniko.Poraibo aro chanchibewalbo Isolni Kattako jena kingking 
nangni gisik, be’en janggi gimik Isolni gimin mangmangsan chanchianiko 
ong’atkuja aro Uni budi aro chanchianirangchi mande ong’ani bilko ui’atkuja.

Jensalo Isol nangna Uni Kattako on’aha nangni janggini gimin,jekai nangni 
poraiani, nokdang ba tangka paisarang ba jena ong’chong uarang Isolni 
direction ko gimatnabe.Onggija kamrang aro kattarangko aganabe Isol 
nangni gimin maiko aganaha uani kosako.

Uni Kattakosa aganbo aro tongtong nichaobo.Ilengna jechakbo Isolni 
Kattaoni nangni janggini gimin agananirangoni unon na’a sakki baksa 
ong’katbagen.

BI’ANIRANG
Ka’sara Gitel, Anga katchaa nangni Kattao.Anga nangni Katta gita 
tangengon, Nangni rasong angni janggio parapeaha, Anga jringnan 
dingtang dakjeako man’enga rasongoni rasongona Jisuni Kristoni Bimingo.
Amen

KATCHINIKE PARAKATANI 
Isol jeko agana uasa anga ong’a .Angni gisik katong aro janggiko Isolni 
Kattachi dakman’aha.Pilakan angni namgnina apsan kam ka’paa, Jisu 
Kristoni Bimingo.Amen 

PORAIDAPANI 
Rom 12:2

SAL 365-0 SASTRO PORAINA 
RA’BEANI-SAL 94
Da’alo Nangni Poraiani: Joshua 19-
21; Johan 4:1-38

SOBIBAR, APRIL 4

GOLPOGIPA  SESSION GOLPOGIPA  SESSION 

Johan 6:63
Uan gisiksa tarakbataha; be’ende maming mandapaniko on’ja: 
Angni agana  Kattarang uarang gisik aro janggi ong’a.

Jensalo na’a agangen, na’a kurangko ong’kata aro na’a signalko 
watatenga atmosphere ona, Ua Kattarang bite nangataona rebagen.
Pilakan ia a’gilsako aganenga nangni be’enba aganenga, aro nangni 
tangkaba aganenga 

Isol nangni aganpangpilako nangnika,Jisu agana Uni agangipa Kattarang 
ramram Kattarang ong’ja batesa uarang gisik aro janggi ong’a. Anganani 
session-o dongbo salantio, na’a walo mikrakode agana abachengbo, 
namgipa kattarangkosa aganbo jena kingking na’a tusiangpilkuja

Nangni janggio nangnika gitasa aganbo, sia aro janggi sreni bilo ong’a, 
Uni gimin nangni ku’sik nangni nangnikgipa  skaniko ong’katatchina.
Jensalo na’ a janggiko agangen unon nangni janggio nangni  ong’gijagipa 
bosturangko ba ongenganirangko densotenga aro Antangko gipin 
gadangona mikkangchi re’atenga.

BI’ANIRANG
Apa Isol Nangko mitela angna skiengani gimin Nangni Kattako jedakode 
anga ka’donge ranta ka’na man’gen angni brbera’aniko dalako agane aro 
re’e Nangni miksonga nisano Angko dakchakbo dong’na aro dalrorona 
Nangni Kattao. Amen

KATCHINIKE PARAKATANI 
Angni ku’sik sena tarie don’gimin pen ong’a angni kattarangchi Anga 
mikkangchi re’atna on’enga gipin gadangona, chusokaona,tomtomaona 
aro man’e cha’anirang pilakan angnin ong’a.Amen

PORAIDAPANI 
Toeskia 18:21

SAL 365-0 SASTRO PORAINA 
RA’BEANI- SAL 95
Da’alo Nangni Poraiani: Joshua 22-
24; Johan 4: 39 - 54

ROBIBAR, APRIL 5



9www.goodnewsdailydevotionalteens.com

GISIKO RERURABOGISIKO RERURABO

Galati 5:16
Iakon anga agangen, Gisiko rerurabo, unon na’a be’eni skako 
chusokatjawa

Gisiko reru”ani ortode Isolni ongtelaigipa bewalo (nature)rerura’ani 
ong’a.Indake ong’genchimode an’chingko question ka’ona dilanga, 
Isolni nature Maia? Sastroo an’chingna talataha Isol KA’SARA ong’a aro 
indaken ongaba  ong’a, gisiko rerura’ ani miksongani mangmang  ka’sao 
rerura’ani .Gisik ra’bo Gisikni biteko uan KA’SAA ong’a

Nangni dakna nangni mangmang Isolni Ka’saako man’bo jekon nangni 
katongo apalataha Gisik Rongtalgipachi aro Uan nangko bilganatgen 
Gisiko reru’rana gita.

Jensalo na’a Gisiko reruragen unon na’a Isolni rasongko nikgen, Uni 
tengsuako, Uni nitoako,ong’anirangko na’a Isolni nikani gita nikgen.
Na’a nikgen nango nokgipa ong’ani bil dong’aha elements rangni, 
chusokgijani,ka’onangbeani,andala aro chabokani kosako ia nikgrnggipa 
a’gilsako.Na’a nikgen gimik ong’anirangan nangni favour-o meligrikatako 
mang’gen.

BI’ANIRANG 
Ka’sara Apa, Anga Nangko mitela angna mesokenganina obostarangko 
aro a’sel ong’anirangko maikai name dake nina nanga nangni Kattarang 
gita.Angni Katongko gapatbo nangni ka’saachi aro angko dakchakbo 
Nangni Gisiko re’rurana.Amen

KATCHINIKE PARAKATANI 
 Anga mangrakgipa decision ko ra’a da’alo ka’sao re’rurana angni 
janggini pilak baiprango.Anga Gisiko rikkako man’aha.Hallelujah!

PORAIDAPANI 
1 Johan 4:7

SAL 365-0 SASTRO PORAINA 
RA’BEANI- SAL 96
Da’alo Nangni Poraiani: Bichalka’gipa 
1-3; Johan 5:1-24

SOMBAR, APRIL 6

KEMA KA’ANIO BILKEMA KA’ANIO BIL

Kolosi 3:13
Saksa sakgipinko matnanggrikaniko man’on chakchikgrikbo, saksa 
sakgipinko kema ka’bo,saoba samingbani kosako jegrikode: Kristo 
jedake kema ka’aha na’simangba indaken dakbo.

Anga namen iako ui’a  basakobade namen namjabegipa duk ong’atako 
man’a gipin rangni simsakgija daka kamrangchi.Indioba,sadika, 
ka’agapako ra’bite dong’anira batesa nangni gisikna mata parirangko 
ra’baa aro namjabataona nisitaniko on’na nangni gisiko janggi tanganina .
Kema ka’na man’gijani nangni katchaaniko chaue ra’na on’nabe 
nangni janggio, kem ka’anisa ku’si ong’anina tool ong’a.Sakgipinrangko 
mamingsaloba ka’onangpilnabe nangna uamang namgijako dakahani 
gimin; batesa kema ka’na skie ra’bo.Uamangni kema bi’anikoba sengnabe 
indiba Isolni  ka’saasa  nangni katongo ong’china, nangna namgijako 
dakgiparang kema ka’ani ong’ja

Kema ka’rakgipa katongko pangnan rakkibo unon na’a ku’si ong’gipa 
aro ansaoe janggi tanggipa aro pangnan katchakamgipa ong’gen gipin 
manderangni katchaanio.Isolni similani biba nangni ningo jokangchina 
chiring gita jensalo na’a gipinrang baksa ka’saachi nangrimgrikgen.

BI’ANIRANG 
Apa angna grace ko on’bo maming rarikani gri aro kema  ka’bo angna 
jerangan namgijako dakaha.Ka’saani bilko angni kosako donbo Jisuni 
Bimingo.Amen.

KATCHINIKE PARAKATANI 
Da’alo Anga kema ka’na basee ra’a aro pilak ka’onangatgiparangko 
re’angchina watata jean angni janggina mata pariko rabaa,Anga chena 
base ra’aa namgijako namachi Jisu ni Bimingo

PORAIDAPANI 
Mati 18:21-22

SAL 365-0 SASTRO PORAINA 
RA’BEANI-SAL 97
Da’alo Nangni Poraiani: Bichalkagipa 
4-5; Johan 5:25-47

MONGOLBAR, APRIL 7

NAMGIPA BIAP NAMGIPA SOMAIO NAMGIPA BIAP NAMGIPA SOMAIO 

Abachengna 12:1-2
Da’o Jehovah Abraham na agane inaha,nangni a’songoni 
re’ongkatangbo aro madrang bakskaoni, aro antang mapaani 
nokoni ong’katange Angni nangna mesokgni songona re’angbo

An’chingna kosako on’gipa Sastro ni baki Isolni Abrahamko re’ongkatangchina  
ge’etengani gimin ong’a.Ua uni atchiram song biapon dong’achim aro ua uni 
bilsi 70 rango aro uni jikgipa banji ong’e dong’achim.Geograohical ni gita biapba 
mande ong’ani bilkosan mesokja, somai kari  ba weather elements rangsan 
ong’ja indiba Gisikni gita patianirangba nangchapea

Biap dong’a jekon Isol nangna daksoaha man’e cha’anina, gisik ra’bo jensalo Isol 
Abram ni biming  aro biapko  ding’tangataha unon ua uni bitenangbesnirangko aro 
patianirangko man’aha.Da’alo na’aba Isolo ambo nangna biapko mesokchina Isolni 
apointment na aro uan nangni poraiani biap ba kam ka’gipa biap ong’na man’aia.

Jensalo na’a Isolni Gisikchi dilako man’gen, Gitrangko segipa agana Ua 
nangko chiringrangni  sambaona Ua nangko moanga uni gimin namen gisik 
senggipa ong’bo aro ui’ninggipa ong’bo Gisik Rongtalgipa na da’alo.

BI’ANIRANG
Salgini Pa, Anga Antangko Nangni skanina pakwata aro am’a Nangni 
dilaniko ia kario angni decision ra’anio.Angna wisdomko on’bo ui’ningna 
gita Nangni direction aro rongtale ui’aniko angni dingtang jaku ga’ao Nangni 
angna daksogiminko.Amen! 

KATCHINIKE PARAKATANI 
Anga Isolni Gisikchi dilako man’a Uan angko dilchina angni sukagipa biapona.
Anga silrorogipa ong’gen aro apalbatrorogen Jisuni Bimingo.Amen!

PORAIDAPANI 
Toeskia 3:6

SAL 365-0 SASTRO PORAINA 
RA’BEANI-SAL 98
Da’alo Nangni Poraiani: Bichalkagipa 
6-7; Johan 6:1-21

BUTBAR, APRIL 8

ISOL MAIKO NIA UKOSA NIBOISOL MAIKO NIA UKOSA NIBO

Jakob 1:25
Indiba jakgitel ni chusoka niamko name nie uo dongkamgip, 
gualgipa knagipa ong’gija indiba kamko dakgipa ong’ggipa uan uni 
dakanion ku’si ong’ggipa ong’gen.

Jensalo na’a ainako nigen, sako nikna gita na’a ka’donga? Ua gita chachan, 
na’a! Na’a  maiko nikjachim antangni gimin Isol uko nika .Ua nangni ainao 
nikani  nalsaoniko nikata.Chadamberang nangni bimangko tik ka’bo nango 
donggipako aro Isolni Katta baksa meligrikatbo.Pringantin ua ainana 
aganbo, Isol aganode na’a bilakbegipa ong’a unode na’aba ua ainana 
aganbo “ Anga Bilakbegipa ong’a”.Ranta ong’atbo agana Isol maiko agana 
nangni gimin jensalo na’a nigen ua ainako antangni gimin.

Nango chusokgipa future gnang Isolo aro nangni janggi ramram 
manderangni experience onga’ni gita ong’ja.Na’a nokgipa ong’na atchiaha, 
obostarangni kosako janggi tangna indiba uan ong’na amgen jensalo na’a 
chugimik rimna man’gen Kristoni nango dakgiminko.

Maming chu’ongijanina namate donabe Isolni nambatsrange on’anina 
da’alo Isolni Kattako ra’bo aro antangko nibo Isolni niani gita.

BI’ANIRANG 
Ka’sara Isol angni mikronko obo anga antangko nina  Nangni angko niani 
gita .Nangni Kattarangna gisik on’na angko dakchakbo aro janggiko agana 
angni chagrongronggipa pilak  obostarango.Amen

KATCHINIKE PARAKATANI 
Angni gisik ni mikronko anga  o’a Isol angko maiko agana uko nikna gita.
Angade ding’tang man’chagipa mandesa Anga bilko rabita angni ningo aro 
Anga mamingsaloba amako manjawa Jisuni Bimingo.Amen

PORAIDAPANI 
Gitrang 139:14

SAL 365-0 SASTRO PORAINA 
RA’BEANI- SAL 99
Da’alo Nangni Poraiani:
 Bichalkagipa 8-9; Johan 6:22-41

 BRISTBAR, APRIL 9

NANGKO GUALJANANGKO GUALJA

Isaiah 43:1
Indiba da’o O Jakob, nangko ong’atgipa, aro O Israel, nangko bimang 
dakgipa Jihova indine agana; Kennabe, maina Anga nangko piokaha, 
nangni bimingchi anga nangko okamaha, na’a Angnin ong’a  

Isol  nangko namen dugaapile man’na ska nangni skoni knirangkoba 
chanpilaha.Ua ma’sia jensalo knini number 379 go’okgenode.Salgi aro 
a’aako Dakgipa, jean askirangko salgio don’gipa, jean a’gilsak gimiko 
Antangni Kattarangchi aldua ua apsan Isolan nangni gimin name dake ui’a.

Ua nangni biming mangmangko ui’asan ong’aija, indiba Ua nangni gimin 
pilakon ui’gimalgipa ong’a, nangni janggi tangao obostarang  mamingba Uni 
ui’rikgijani gri,Ua nangni nengnikanirangko  dal’e ra’gija dake ong’ja,batesa 
Ua uano dong’a aro nangni obostarangko ding’tangatna nangnika.

Uni gimin da’alo bebeko ui’bo Ua apsan Isolan jean nangko dakaha nangko 
mamingsaloba gualkuja aro mamingsaloba gualkawa.Ua nangko nangni 
bimingchi ui’a, Ua nangni bimingko Uni jakpao noksa salaha.Isol nangni 
gimin gualkuja batesa Ua nangna pagol ong’pile ka’saa!

BI’ANIRANG
Mitela Nangko, Isol, angna ka’saanina aro ka’donganiko on’enganina 
uandake anga  pangnan Nangni Gisiko ong’anina.Angko dakchakbo 
nangni namaniko gipatna aro ka’saana gipinrangnaba jedakode uamangba 
suakpilgipa janggiko experience ong’e nikna man’gen nangni indin 
on’giminko chingna.Amen

KATCHINIKE PARAKATANI
Isol ang baksa pangnan dong’a.Angni Uni mikron birong ong’a.Anga 
sinteako anga Uni kosako gata maina Ua angna simsaka.Hallelujah!

PORAIDAPANI
Luke 12:7

SAL 365-0 SASTRO PORAINA 
RA’BEANI- SAL 100
Da’alo Nangni Poraiani: Luke 7:1-25; 
Gitrang 38-40

SKUBAR , APRIL 10

TARISOANIO BILTARISOANIO BIL

Luke 12:35 ( KJV)
Na’simangni kangkare kaa, aro tochri ching’e dong’china

Somai ong’aha na’simangni gamchataniko bariatna, jensalo na’a nangni 
value ko bariatgen unode  nangni tangkakoba bariata.Nangni value ni 
baria gitan na’aba antango invest ka’aa, aro na’a chanchina abachenga 
nangni future ni gimin.Billionaire gisik ni manderang da’alo tarisoa knalni 
onggni cholrangna.

Salantini salo minit 20 ko ra’bo antangko namdapatna.Maikoba poraibo 
jean nangni miksong’ani baksa melia jena nangko okamaha dakna gita.
Nangni be’eni torom nokdringo invest ka’bo.Blue printko chart taribo nangni 
future-na.Information rangko chimongbo jean nangko matsramatgen 
nangni gisik on’ani a’bao. Indita  agre tarisamsoaha inani dong’ja batesa 
nambata tarisamso dugaae donani tarisoe  don’ani kamao dong’ani pal.

Gisik Rongtalgipa baksa fellowship ko dakbo Isolni Kattako poraiachi aro 
bi’ao somaiko ra’e, unon Isol parapegen jakuko nangni future’ na .Isolna 
mamingba amgijani gri.Antangko taribo Gisikni aro be’eni gita unon 
pilakan biaptangon ga’akgen

BI’ANIRANG
Ka’sara Isol nangko mitela angni future-na.Anga ui’a pilak namanirang 
Nangni jakoni rebaa.Anga bebera’aa dala daksogiminrangko angna 
chimonge don’soha aro anga mitela Nangko pangnan angko dilenganina 
angni ramao.Amen

KATCHINIKE PARAKATANI
Anga tarienga dalbegipa dogarangko  kulianina angni janggio.Angni 
ui’aniko anga apalbatatenga aro angni valueko bariatenga.Ango billionaire 
ni gisik dong’a, Isolna rasong ong’china.

PORAIDAPANI 
Rom 13:11

SAL 365-0 SASTRO PORAINA 
RA’BEANI-SAL 101
Da’alo Nangni Poraiani: Bichalkagipa 
10-11; Johan 6:41-71

SONIBAR, APRIL 11

ISOL ANGNI NAMBATSRANGGIPA ISOL ANGNI NAMBATSRANGGIPA 
RIPENGRIPENG

Johan 15:15 ( KJV)
Da’ontaltal Anga nangko nokolrang ine injawaha; maina giteltangni 
dakako nokol uija.Indiba  Anga na’simangko ripeng ine inaha; 
maina Apaoniko angni pilak knaako Anga nasimangna uiataha.

Ia pod an’chingna bilakbegipa chabiko ui’na gita on’na Isol baksa donue ripeng 
dakaniko aro iako Isol antangnan an’chingna on’aha Jisu manchachi.Ua nangna 
aganaha, Uko jarikgiparang, “ Anga na’simangko ripengrang ine okama: maina 
pilak ong’ anirangkon angni Apaoniko knaa gimikon   Anga na’simang naba 
ui’atmanaha” Isol agana na’ade Angni ripeng maina Anga angni Kattako ui’na 
gita nangna on’aha.

Na’a nikama baditan altua Isolni nangko ripeng ine okamani?Uni ripeng 
jean knana tarie dong’a Ua maiko aganasia, jekon Ua agan golpogrika 
Uni donnuanirangko.Jensalo na’a Isolni Kattana gisik on’ a unode na’a 
dakmesokenga nangni tarisoe dong’aniko Uni ripeng ong’na aro rachakna uni 
ka’saako.

Na’a gisik on’enga Isol maio gisik on’a pilakna baten.Uo maia gisik on’ani 
dong’a uan Uni  Kattako knachakani aro bebera’ani ong’a.Na’a da’alni Salantini 
Nama Kattako poraiengon, na’ a Isolni ripeng ong’engaha.

BI’ANIRANG
Nangko mitela, Isol, angni ripeng ong’anina pilak karirango angni janggio.
Angna rongtale aganbo Nangni Kattachi aro angko tengsuatbo angni gisiko 
ui’ani baksa, nangni nambatsranggipa ripeng ong’na.Amen

KATCHINIKE PARAKATANI 
Anga Isol ni ka’dongchakna manbatgipa ripeng ong’a Jeon Ua antangni 
donuanirangko angna ka’donga.Anga Uni namnikako man’aha Uko ra’chakachi 
aro Uni Katta gita dakachi katchaae.Anga Isolni nambatsrangigipa ripeng ong’a.

PORAIDAPANI 
1 Johan 4:8

SAL 365-0 SASTRO PORAINA 
RA’BEANI-SAL 102
Da’alo Nangni Poraiani: Bichalkagipa 
12-13; Johan 7:1-31

ROBIBAR, APRIL 12

TOMTOME JANGGI TANG’ANITOMTOME JANGGI TANG’ANI

Rom 12:18 ( KJV)
Ong’na amode, na’simangchipaknide pilak manderang baksa 
nangrimbo

An’chingni pod da’alni chongmot ong’aniko agane on’a uandake an’ching 
pangnande tomtome janggi tangna man’ja sakanti baksaan.Mittam manderang 
dong’a, Haida nangni ripengrang ong’ naba gnang jerang aro jemangan jakalna 
nengnikani ong’naba dong’a.Uamang ongtelari chu’ongnikgijani ba meligrikna 
man’gijani ( bad tempered, argumentative,and uncooperative) ong’a aro silroro 
namroroani pal meligrikgijaniko ra’baa.Jegita na’a jekoba dakbo ba dakjabo 
uamang ramako am’gen namgija obostao ga’akani.

Skanggipa,an’ching maikoba ui’na gita nangen tomtome dong’ani inon maiko 
miksonga.Tomtome janggi tang’ani inon tomtomaniko ong’atani aro tomtomatna 
ba tomtomao janggi tangani.Na’a tomtomako man’na siknaba gnang indiba ua 
sakgipin mande sikjanaba gnang.Sakgipini dakako na’a  sason ka’na man’jawa  
ba obostarangko maikai rachaka, indiba nango chugimik sason ka’ani gnang 
maikai na’a rachakna nanga uani kosako.

Namgija obostao ga’akani, uamang agana, bakrimanina ka’saa....indiba 
mamingsaloba bakrimanio dongtojawa jerang tomtomaniko bases.Mati 5:9 o 
agana na’a patiako man’gipa bi’sa Isolni bi’sa ong’a maina na’a tomtomaniko 
ong’atgipa ong’a

BI’ANIRANG
Salgini Pa, Anga bi’a uandake tomtomani rebaa Kristooni aro Kristo angni 
ka’tongko sason ka’aa.Anga nangko mitela uandake Na’a angko okamaha 
tomtomao janggi tangna.Rinokrinok dakaniko angna on’bo aro chakchikaniko 
tomtome janggi tangna gita sakanti baksan.Amen.

KATCHINIKE PARAKATANI 
Anga sakantinan ka’sara maina ka’saanian angni nature ong’a.Anga gipinrangni 
kattarangchi aro kamrangchi  nengnikataniko man’a jechaka.Tomtome janggi 
tangna Anga basee ra’aa maina tomtomani angni manrikani ong’a

PORAIDAPANI 
Galati 5:22

SAL 365-0 SASTRO PORAINA 
RA’BEANI-SAL 103
Da’alo Nangni Poraiani: Bichalkagipa 
14-15; Johan 7:32-53

SOMBAR, APRIL 13

NAMNIKE RACHAKANIKO WATNA NAMNIKE RACHAKANIKO WATNA 
MAN’JAMAN’JA

Galati 1:10
Maina anga da’o  manderangni namnikako dakama Ba Isolko ? 
Ba Anga manderangko namnikatna amengama? Anga da’oba 
manderangko namnikatengode, Anga Kristoni nokol ong’jawachim.

Bangbata chadamberangan minggni basee ra’ani jatchio ong’a Isolko 
namnikatna dakani ba mandeko namnikatna dakani.Uamangni pilak 
dakanian “ manderang maiko chanchigen”.Mittam manderang poria 
skiani course ko antang nangnikjaoba ba relationship ko dakanioba 
ripengrangko namnikatna ba gipinrangko namnikatnasa daka.

Da’alo Watata Paul chin dake mesokatenga, mandeko namnikatna 
dakanio maming mandapaniba gri Isolna bate.Na’a antangna 
antango gipin rangoni dingtangmancha ong’ani dong’a aro antangko 
nangai nangjai ong’ggipa pressure-0 don’nabe gipinrangko ba gipin 
manderangko namnikatna dakachi ba ong’gija kamrangko ka’e 
manderangni rachakako man’na mangmang.

Nangni ningo maia parakgijani gnang ua ong’katchina.Nangni ningo 
dal’gipa ong’ani gnang.Maming jechaka gri re’ongkatangbo unon na’a 
Isolni bilakbegipa jakni kamko nikgen.

BI’ANIRANG
Salgini Pa, anga Nangni mikkangona rebara Nangko basena da’alo, 
Anga angni katongko Nangna on’enga, angni skaaniko aro janggikoba.
Angko dakchakbo Nangkosan namnikatna Apa aro ragalbo pilak 
bewalrangko chongmotan gipinrangko namnikatna dakaniko.Amen

KATCHINIKE PARAKATANI 
Anga Isolni de ong’a, kenbeanio aro aiaoinmananio angko dakaha.Anga 
antangni ramao dingtangman’chagipa ong’a aro da’alo Anga Nangkosan 
namnikatna basee ra’aa angni Master aro Uni grace -an chu’onga angna 
Jisuni Bimingo!

PORAIDAPANI
Gitrang 118:8 

SAL 365-0 SASTRO PORAINA 
RA’BEANI-SAL 104
Da’alo Nangni Poraiani: Bichalkagipa 
16-17; Johan 8:1-20

MONGOLBAR, APRIL 14

AN’SENGBALJOKANI NANGNI AN’SENGBALJOKANI NANGNI 
RIGHTRIGHT

Kolosi 2:9-10 (KJV)
Maina Isol ong’ani pilak gapani Uo be’en gita dong’a aro Ua pilak 
raja ong’ani aro bilni skotong ong’gipao na’simang chu’sokatako 
man’a.

Na’a saaniko man’ja jensalo na’a born-again ong’a intal, ongtelari, 
na’ade Kristoni be’eni baksajok, Uni be’enni be’en aro Uni grengni greng, 
Na’an Un baksagipa, Na’a chanchiama Kristo saa man’a? Ong’ja, Ua sa 
man’ja! Apsandake na’aba.

Kristoo chongmot ong’ani dong’a Jeon na’a mikrake dongatako 
man’enga, da’oban na’a iako poraiengon.Nango janggi dong’jok jekon ia 
a’gilsakni mamingchiba bamatna amja ua apsan janggian Isolo donggipa 
jokenga nangni ningoba nangita.

Gisikni Janggi nango janggiko on’enga nangni be’enni (Physical) be’ena. 
Uako bebera’bo,aro parakatbo.uarangna  Isolni janggiko chongmotan 
pilak sabisini kosako cholko ra’e nangni be’eno mabakna jotton 
ka’giparangna.Isolni Kattao agana ( 1 Johan 4:4)” Nango dong’gipan 
dalbata ia a’gilsako dong’gipana bate’” Hallelujah!

BI’ANIRANG
Ka’sara Isol, Anga Nangona reba’ara bi’achi ma’sie Na’an Gitel ong’a 
angko an’sengatgipa.Anga nangni ku’rachakanirango ka’donga maina 
Na’an pilak sabisirangkoba an’sengata.Jisu Kristoni doka man’achin 
anga an’sengatako man’aha.Amen

KATCHINIKE PARAKATANI 
Isolni janggi ango dong’a pilak be’en ni niamgri  kam ka’aniko anga 
ra’gala Isolni Gisikni authoritychi.Anga ge’eta pilak virus, lump, tumour 
aro pilak jedakgipa sabisiko ong’kate katangchina angni be’enoni da’on! 
Janggi angni bak ong’a Jisuni Bimingo.Amen!

PORAIDAPANI 
Gitrang 103:3

SAL 365-0 SASTRO PORAINA 
RA’BEANI-SAL 105
Da’alo Nangni Poraiani: Bichalkagipa 
18-19; Johan 8;21-38

BUTBAR, APRIL 15

NANGNI KU’SIKO SIMSAKBONANGNI KU’SIKO SIMSAKBO

Galati 3:29( KJV)
Na’a Kristoo ong’ode indide na’a Abraham ni bitchri ong’a aro 
manrikgnigipa ong’a ku’rachakani gita.

Jeba obostarangko na’a man’e nikchina na’a antangko, mamingsaloba 
chu’ongijaniko aganabe.Kangal ong’niko aganabe: ama cha’aniko 
aganabe! Kristian ong’e mamingsaloba iandakgipa kattarangko aganabe 
,jekai “ obostarang namen rakka, ango mamingba dongrikjawa’

Gisik ra’bo na’ade Abraham ni bitchrisa, Kristoo ong’e! Isol nangko 
nangnika nangni janggi tangako dalbata gadango Gisikni gita ui’anio aro 
mikrakanio,Jeon nangni Gisikni mikronrang nikna gita o’a a’gilsak gimiko 
jerang nangni ong’achim!

Iako rake aganbo,Anga kangal ong’ja( broke) ango mamingba bak 
nangeja! Hallelujah! Ia kaket ong’aniko dake nikanio gisik on’bo Isolni 
Kattao maiko agana nangna Isolni songnokni gimin kaketko, cholrangko 
aro nokgipa ong’anio Jisu Kristoo

BI’ANIRANG
Ka’sara Apa, Anga Nangko mitela Jisu Kristoni Bimingo angni mikronko 
bebeona o’anina.Maina Nangni grace-o anga  da’o tanga angni 
chongmot Jisu Kristoo.Angan a’gilsakni seng’a ong’a.

KATCHINIKE PARAKATANI 
Anga Abrahamni bitchri ong’a! Isolni pilak patianirang aro 
ku’mikchetanirang angnin ong’a! Anga mamingsaloba amako man’jawa.
Anga pangnan chea, pilak obostarangon.Anga chegipa ong’aha Jisuni 
Bimingo!

PORAIDAPANI 
Philipi 4:19

SAL 365-0 SASTRO PORAINA 
RA’BEANI-SAL 106
Da’alo Nangni Poraiani: Bichalkagipa 
20-21; Johan 8: 39- 59

BRISTBAR, APRIL 16

ISOLNA SOMAI DONBOISOLNA SOMAI DONBO

Jakob 5:16b
Toromigipani molmola kam ka’e bang’en ama.

Mingsa Kristianrangni Isolni rasongko man’e nikgijani a’selde uamangni janggi 
tangao beben uamang nikna nangachim jekai uamang uamangni somaiko 
bangbata changon Isol baksa fellowshipko ka’a  raramari.Uamang bangbata 
changon jakchakja aro chugumikan gomal gondokolrangchi bibrangatako 
man’a  aro gisik on’na man’gijani aro Isolni ku’rangko kanana man’gijani  Isol 
maiko agana nangnikachim!

Bi’anide tomromirangni aganramramarigipa katta ong’ja Jeon na’a golpoa 
golpoa jena kingking nangni gisik amikbrang ong’kuja dipetna .Indiba uan 
fellowship ka’ani somai sa on’gna nanga jeon nangni gisik,Gisik Rongtalgipa 
baksa ningtue nangrimgrika jedakode nangni ong’ani Janggi Uni miksongsoani 
nangni janggina daksogipa  biapko napsrimna man’gen 

Da’alo, pilak jajaani aro chengchengbengbeng dakanirangko ragalbo aro 
batesa nangko Dakgipa baksa somai re’atna somaiko ra’na skie ra’bo.Nangni 
Sastroko poraibo aro bangbate bi’bo jedakode nangni Gisikni ranko (gadang) 
Gisiko baririkrikatna  man’gen

BI’ANIRANG
Salgini Pa, Anga Nangko mitela ang baksa relationship ko dakna skanina.Anga 
on’kanga Nang baksa somaiko re’atna salantion bi’achi aro Nangni Kattachi.
Angko dakchakbo Nangni ku’rangna mikrakna gita.Amen.

KATCHINIKE PARAKATANI
Anga olakichongmotgipa ong’a.Jensalo ang bi’a, aiaoinmanpilgipa bilko jakalna 
man’ata ding’tanganirangko ra’baa aro Isolni skaaniko ra’bae on’na angni 
janggio aro angni samba ketchio dong’ggiparangnaba.Hallelujah!

PORAIDAPANI 
1 Johan 1:3

SAL 365-0 SASTRO PORAINA 
RA’BEANI-SAL 107
Da’alo Nangni Poraiani: Luke 7:26-
50; Gitrang 41-43

SKUBAR, APRIL 17

ANGA ISOLKO KNAAANGA ISOLKO KNAA

Johan 10:27
Angni mesrang Angni ku’rangko knaa, aro Anga uamangko ui’a, aro 
uamang Angko jarika

Medical ni gitaba sakkiko man’gimin ong’a chongmotan bi’sa atchiani 
somaio ua uni maapaarangni ku’rangko ma’sia dingtangdingtangman’cha 
ma’gipako. Maa’ni okningonin, ma’gipani ku’rang bi’sako tomtomatna 
dakchaka.Bi’sa atchiani somaio,bi’sa uni skoko maa paachipak miksong’a 
sawa golpoenga uako, uamangni kurangko ma’siaia.  

Jean Isoloni ong’a aro Isoloni atchia uamango, manrikgipa amani bil dong’a 
uamangni Pagipani kurangko knana. Nangko oko keaha Isolni Kattachi, 
Holy Spirit ni jakchi (midwifery) atchiataha aro na’a Isoloni atchiaha.

Ramram atchigipa bi’sarangan uamangni maa paani kurangko knana 
man’ode uamangni kurangko knaari mangmangan changni chang indide 
na’aba Uni kurangko ui’na man’gen nangni salgini Paa baksa fellowship 
ka’achi, knatimachi Uni Kattarangko poraiachi changni chang.Na’ade 
Isoloni atchigipa aro na’a beben Uni kurangko  ma’sichongmotgen.

BI’ANIRANG
Ka’sabegipa Apa, angko dakchakbo Nangni kurangko rongtale knana da’alo 
ia a’gilsakni Cheng Cheng Beng beng dakgipa gamatanirangko dengale.
Angni nachilrangko aro angni katongko obo knatimna na’a  aganengon 
Nangni Kattachi.Angko dilbo Nangni Gisik Rongtalgipachi.Amen.

KATCHINIKE PARAKATANI 
Anga Isolni favourite bi’sa ong’a.Anga Uoniko knaa Salantin aro chingna 
nambatsranggipa relationship ong’a.Anga angni Paani ku’rangko knaa aro 
Anga Uko salantio jarika.

PORAIDAPANI
Rom 10:17

SAL 365-0 SASTRO PORAINA 
RA’BEANI-SAL 108
Da’alo Nangni Poraiani: Ruth 1-2; 
Johan 9:1-22

SONIBAR, APRIL 18

NA’A GAMCHATBEANA’A GAMCHATBEA

Rom 5:8 (KJV)
Indiba Isol rasongo Uni ka’sako an’chingna on’aha, uandaken, 
an’ching an’chingni paparango dongpition , Kristo an’ching na si’aha.

Na’a ma’siama na’ade komibeoba 45 million dollarangni  gamchata gita 
ong’gen?  Da’o, na’a niam gita kraa bewalo   nangni katongko palode 
U’S-o ., uako $ 1 million na brena gita man’gen.Nangni bika ( liver) an 
ata million U’S dollar o ong’gen.Uan chanchipe agananisan ongaia nangni 
gamchatako a’gilsakni gita indiba uade nangni kaket gamchatani ong’ja.

Na’ade ua million rangna bateba, billions aro trilion dollarangnaba bata.
Nangni chanchianiko dingtangatbo aro ui’bo na’an ua gamchatbegipa 
ong’a.Na’ade Isolko rabita! Aganbo na’a gamchatgipa mandesa na’ade 
uanosa rerurabo. Ainao nibo aro antangna aganbo, “ Angade saobasa!”

Uandake  chanchibo jena kingking na’a sawa ua kaket  ong’aniko 
abachengkuja dingtangatna pilakon nangni janggi ni gimin. Na’ade  tangka 
aro gamjin rangna bateba namen gamchatbata a’gilsakniko dondime.

BI’ANIRANG
Ka’sara Isol angko dakchakbo antangko gamchatnike ra’na Angko 
dakchakbo gipinrangoni Anga  dingtanggipa ong’aniko aro chusokgipa 
ong’aniko ui’na gita, angko gisik ra’atbo anga  antango bebera’na gita 
Na’a jeko agana ua gita anga ong’na .Amen

KATCHINIKE PARAKATANI 
Angni gamchatani baririkenga kaketgipa kattarangni a’sel, kaketgipa ui’ani 
a’sel aro bebeko chanchianirangni a’sel.Anga chusokgipa ong’a aro anga 
mamingsaloba chusokgija ong’jawa angni janggio.Angade amangimin 
naba badee amgipasa.Isolna rasong ong’china!

PORAIDAPANI 
Toeskia 8:11

SAL 365-0 SASTRO PORAINA 
RA’BEANI-SAL 109
Da’alo Nangni Poraiani: Ruth 3-4; 
Johan 9:23-41

ROBIBAR, APRIL 19

NA’A MAN’E CHA’ANIO ATCHIAHANA’A MAN’E CHA’ANIO ATCHIAHA

Galati 3:29
Na’simang Kristoni ong’ode; indide na’simang Abrahamni bitchri, 
ku’rachaka gita man’rikgiparang ong’a.

Isolni pilak gamjin aro resources rang nangnin ong’a maina Sastroo 
agana! Niatno Romrangna chittio maiko agana Rom 8:17 -o agana aro 
dedrang ong’ode man’rikgiparangba ong’a; Isolni man’rikgiparang aro 
Kristo baksa man’rikgiparang, an’ching Un baksa rasong man’paa gita 
Un baksa duk man’paode” Uni ortode maia Kristooni 100% ong’a uan 
nangniba ong’a 100%

Uni gimin Jehovah Haggai 2:8 o aganaha “ Rupa Angnin, aro sonaba 
Angnin”  indide rupa aro sona ia a’gilsakni Unisa ong’ode dakode uarang 
nangniba ong’a.Uako bebera’bo maina uan kaket ong’a .

Na’a salsana mamingsaloba kangal ong’jawa nangni janggio! Apa Isolni 
jerang ong’a uan nangniba ong’a.Nango namgipa chol dong’a Isolko 
chugimik experience ong’e nikna ia signi be’eno ong’engmitingon ia 
chugimik mandapaniko ra’bo ia somaioni aro nangni nambatsranggipao 
janggi tangbo da’o!

BI’ANIRANG
Salgini Pa mitela Nangko nangni daksamsoanina aro cholrangna angni 
janggio uarang chusokaniko aro man’e cha’aniko ra’bagen.Nangni 
ka’sae dakani aro patiani suakpilani joksuakchina angni janggini pilak 
biaprango, aro angni pilak daka kamrango bite nangbeani aro suakpile 
man’pilani ong’china Jisuni Bimingo.Amen!

KATCHINIKE PARAKATANI 
Anga silrorogipa ong’a pilak ramarango.Ia a’gilsakni gamjinrang 
angnin aro uo donggipa pilakan maina anga Kristo Jisu baksa apsan 
man’rikgnigipa ong’paaha Amen!

PORAIDAPANI 
Ephesians 2:6

SAL 365-0 SASTRO PORAINA 
RA’BEANI- SAL 110
Da’alo Nangni Poraiani: 1 Samuel 
1-2; Johan 10:1-18

SOMBAR, APRIL 20

 DAKNA BIL MAN’ANI  DAKNA BIL MAN’ANI 
(ENTITLEMENT)(ENTITLEMENT)

Toeskia 27:2 ( NIV)
Gipinrang nangko mitelchina, na’a antangni ku’sikchi 
ong’gija,a’paloni  aro nangni antangni kuchil ong’jachina.

Bangbata manderang namen gaoradea uamangni chu’sokgiminko ra’e 
aro uaba maming namgijade ongtaija.Na’a ku’si ong’e maninade nanga 
chusokani somaio.Indiba uasan jensalo ua gitcham chusokgiminrang 
nangko batsekna on’na nang’jawa.Na’a uamang gita ong’na nang’ja alamala 
chona chona kamna mitelaniko amskagipa,na’a uarangko dakjaode a’gilsak 
ga’akgen uamanggride  ingipa gita.

Entitlement ga’oradeanio ja’dil su’aha. Gipinrangni Kattachi jagitotako 
man’nabe .Jensalo na’a bitchil on’gen nangni leader nangko  mitelaniko 
agana call ka.gen ine ka’dongnabe.Iandake chanchiani namen ong’ja jong 
norang.Antangko antang mitelpilnabe, da’alni Sastroni bako ge’et gimin gita.

Onatanio reru’rabo.Rachakaniko man’na amaniko ba nangni pilak 
daka kamrango mitelpilaniko man’na skaniko gelbo.Jensalo Isolna 
na’a kamrangko ka’gen unon salgio uarangko record ka’aha aro uan 
nambatsranggipa mitelpilskaanisa ong’a! Nangni janggi pangnan Isolkosa 
namnikatna cholko ra’bo mandeko ong’ja.

BI’ANIRANG 
Ka’sara Isol, angko dakchakbo gaoradeaniko angoni re’angna on’bo aro 
onataniko salbakna on’bo.Gitel anga komiangchina aro Na’asa baririkchina 
angni janggio.Amen

KATCHINIKE PARAKATANI 
Angni skaani Isolna pilak ra’songko on’nasa ong’a. Angni kamni gimin 
anga recognised ka’ako man’na nang’ja.On’atanian angni testimony ong’a. 
Hallelujah!

PORAIDAPANI 
Philipi 2:3-4

SAL 365-0 SASTRO PORAINA 
RA’BEANI- SAL 111
Da’alo Nangni Poraiani: 1 Samuel 
3-4; Johan 10: 19-30

MONGOLBAR, APRIL 21

GISIK RONGTALGIPA NANGNI GISIK RONGTALGIPA NANGNI 
NINGO NINGO 

2 Korinthi 6: 16b (KJV)
Maina na’simang tanggipa Isolni torom nokdring ong’a; Isolni 
agangimin gita, Anga uamango dongkamgen aro uamango 
reruragen; aro Anga uamangni Isol ong’ggen aro uamang angni 
Isol ong’ggen aro uamang angni manderang ong’ggen.

Da’alni Bako, Sastroo agana, “ Anga uamango dong’ggen” uni ortode uamang 
baksa dongkamani ine ong’a! Isol nango dongkamna basee ra’aha, indiba 
uasan ong’aija.Ua indineba agankua, “ Anga uamang baksa rerura’gen, Iano 
katta jakalgipa ‘reruragen” ingipa Greek kattao Eperipateo, ine ong’a aro uni 
miksonga’ani ku’si ong’e rona jatangchi reroroa (perambulate) ba  mandeni 
gamjin  rangko sima ario nokgipa ong’e sandie niani maiba bako nosto ong’ani 
dongode uako mesoke on’ani.

Gisik Rongtalgipa nangni ningo bebeko ui’ate on’a maiba ong’gija nangni 
be’eno gnangode uako namataha.Aro uan gital dakaniko nangode ,Gisik 
Rongtalgipaan uako gital dakatgen.Sastroo agana “ Ua jean Kristoko 
sigiminrangoniko chakatataha Uan nangni signi be’enkoba janggi ong’atpilgen 
Uni Gisikchi jean nangni ningao dong’a” ( Rom 8:11)

Iako ma’sina simsakbo uandake Gisik Rongtalgipa nangni ningo dong’a Uni 
bil chu’gimikchi nangni chu’gimik nangani Ukosan.Uni dongpaani nangko chee 
rakkia pilak diabolni budi dakanirangni mikkango aro chaminokgipa ia a’gilsakni 
Manderangoniko.Hallelujah!

BI’ANIRANG
Mitela Apa nangni Gisik Rongtalgipako watatanina angko dilna pilak bebeo.
angko Gisikchi gapatbo jedakode anga testify ka’na man’gen Nangko jerang 
ding’tangatani bilko nangenga uamangni janggi tangao.Amen

KATCHINIKE PARAKATANI 
Anga ia kaket ong’aniona mikraka Gisik Rongtalgipa angni ningo dongkama; Anga 
Gisik Rongtalgipa ni tomrom nokdring ong’ a; Ua ango re’ruraa, Jisuni Bimingo 

PORAIDAPANI 
Watata 1:8

SAL 365-0 SASTRO PORAINA 
RA’BEANI- SAL 112
Da’alo Nangni Poraiani: 1 Samuel 
5-7; Johan 10: 31-42

BUTBAR, APRIL 22

KAL’ANIKO  DINGTANGATGIPA KAL’ANIKO  DINGTANGATGIPA 
CHASONGCHASONG

Toeskia 13:22a (NKJV)
Namgipa mande antangni dedrangna man’rikaniko donanga..........

Bangbata jatni dakbewalrangon, bi’sarangko dalata uamangni ma’a 
paarangko aldue rakkina uamangni budepa buchuma ong’ani somaina, 
be’en gita aro tangka paisani gitaba.Indake ong’genchimoba maming 
gualanide dong’ja nangni maa paarangko simsak nikronaniba Sastroni 
gita kaket ong’ani dongkama maa paarang dedrang na man’rikani 
gamjinrangko donangani uamangni dedrang na aro uasa Isolni 
chusokgipa skaaniba ong’a.

Chasongrangko nanga  game ko dingtangatgipa ong’na mikkangchini  
ramako mesoke on’na .Nangni bilsi jeba ong’china business ko 
abachengatbo nangko ra’dona gita jekai dalgipa cooperation rang jean 
chasongrangona baigipa ong’a

Da’alo, bilko ra’chakbo chasongrangna chanchigipa ong’na, 
chasongrangna daksamsogipa,aro entrepreneur.Isolni Kattako jakalbo, 
wisdomko aro knowledge ko nangni ong’atna nangnikgipani gimin! 
Man’rikgniko donangbo rebagnigipa chasongrangna 

BI’ANIRANG
Ka’sara Isol angna man’chapregipa chasongko ra’babo manrikna 
Nangni angko rachakatna sikgipako.Nangni ka’sae dakaniko rudapbo 
chingni chasongo jedakode man’e cha’aani jokna man’gen chingni 
an’chini barimarango.Angko dilbo  manrikgipa patianirangko rikkna 
angni deritchu aro suritchurangna.Jisuni Bimingo.

KATCHINIKE PARAKATANI 
Anga chasongrango game dingtangatgipa ong’a! Anga songnoko 
ong’katatgipa ong’na nanga aro uan katchabegipa ong’gen angni 
dedrangni dedrangna.Angni biming uano donggen manrikanichi aro 
anga jakchakgija ong’katatenga Jisuni Bimingo!

PORAIDAPANI 
Ephesis 1:18

SAL 365-0 SASTRO PORAINA 
RA’BEANI- SAL 113
Da’alo Nangni Poraiani: 1 Samuel 
8-9; Johan 11:1-16

BRISTBAR, APRIL 23

KRISTOO SUAKPILANI KRISTOO SUAKPILANI 

Gitrang 65:11 ( KJV)
Na’a bilsiko Nangni namachi mukutstikataha ; aro Nangni 
ramarangko mittimrangchi joksolataha.

Ia katta “ mittimbea’ni”  uan Hebrew kattaoni ong’a chongmotan deshen 
ingipaoni aro uni miksongani “ Mittimbeani, ba suakpilani” aro uni 
ortoan suakpilgipa daksoani (provision) patianirang aro una bateba 
a’salgnangbegipa.Na’a Isolko bebera’engode nangni klas o top student 
ong’na ia bilsio na’a chusokchongmotaigen .

Maina Jisu Kristoni matchotmangimin kamchi na’a ka’donge bebera’na 
aro parakna man’gen uandake nangni bilsiko namachi aro a ramarango  
jokselani baksa Uni cha’aniko chimonge donsoanichi (provision) mukutko 
stikaha, patianirang aro namgipa chusokanirangko nangna jakuantini 
ramao.

Chadamberang na’simang patiako man’giparang aro uan na’simangni nama 
kamrangni  gimin, gasue nikani gimin ba poria skia changa sapa dong’ani 
gimin ong’ja.Indiba uasan Jisu Kristoni Grace-o matchotgimin chisolni 
kamrangosa ong’a.Ua mangmangsan kraa nangko rachakatna Isolni 
namaniko aro suakpilaniko salantio aro nangni janggi tanga gimiknana!

BI’ANIRANG
Salgini Pa anga nango bi’a Nangni ka’sae dakani aro suakpile patianirangko 
angni janggio.Cholna dogarangko kulibo nangni bonchangijagipa ka’sae 
dakaniko experience ong’na gita Jisuni Bimingo.Amen

KATCHINIKE PARAKATANI 
Suakpilani angni bak ong’a. Ango toromigipani man’rikani gnang aro anga 
maming namaninaba chu’ongijani ong’jawa.Amen.

PORAIDAPANI 
2 Korinthi 8:14

SAL 365-0 SASTRO PORAINA 
RA’BEANI- SAL 114
Da’alo Nangni Poraiani: Luke 
8:1-25;Gitrang 44-45

SKUBAR, APRIL 24

JAJRENGNABEJAJRENGNABE

Mati 6:34
Uni gimin knal na chanchinabe: maina knal antangni gimin antangna 
chanchigen.Salsani namgija salsana chu’onga.

Gitelo ka’dongbo, aro Uni nangna  pilak dakanirango aro nangna nangan 
salo jakalna manatgiparango Jisu Kristochi.Jakgokani grian Daud maikai 
ka’dongprete indake agana man’a, “ Jehovah angko nirikgipa ong’a : 
angna nangani dong’jawa” Nangni janggio sintena jechakbo; aro uakon 
nangni janggio na’a simsakmirake ranta ka’ani dong’ggipa ong’na nanga

Sintee dongani pal batesa nangni nanganirangko Gitelna mitelan baksa 
bi’achi aro molmolachi Una ui’atbo.Da’al sal knal sal ong’a nangni  
jajrenggipa knalni gimin aro Gitel Jisu an’chingko ge’eta knalni gimin 
sintejachina.

Patiani gnanggipa janggiko basebo aro jechakbo duk aro sinteaniko.Na’a 
jagokgen ua dogarangni nangna oanina aro Isolni patianirang na nangni 
janggio kam ka’na abachengako nike maming rarikani grian.Hallelujah!

BI’ANIRANG
Ka’sara Isol angko dakchakbo jajrengako dontongna gita.Angko 
dakchakbo Nangni ku’rachakgipa Kattarango nengtakna.Anga ui’a aro 
ka’donga Na’a ang baksa ong’a pangnan Jisuni Bimingo.Amen!

KATCHINIKE PARAKATANI 
Jajrenganiko Anga jechaka.Pilakon angni jak dangtapa silrorochina 
Jisuni Bimingo.Anga patiako man’gimin pilakni gitan angni janggio 
toromigipa mandeni nanggipa gimikon.Pilak namgipa bosturang angnin 
Jisuni Bimingo Amen!

PORAIDAPANI 
Philippi 4:6-7

SAL 365-0 SASTRO PORAINA 
RA’BEANI- SAL 111
Da’alo Nangni Poraiani: 1 Samuel 
10-12; Johan 11:17-29

SONIBAR, APRIL 25

GITELO KATCHABOGITELO KATCHABO

Philippine 4:4
Gitelo pangnan katchaabo; pil’e anga agangen, Katchaabo

Watata Paul namen Katchaana changbegipa ong’a  dukmikchi arikako 
man’ani jatchio.Satan nengnikataniko sikdoatronga una pangnan.
Paul aganaha uade maming gamchataniba ong’ja mikkangchi ong’gni 
rasongko parapeani baksa tosusaode.

Paul dokarangni, ro’ong gotatarangni,jahas napsrimarango,patok noko 
chiparango aro ong’na sipile dingtangdingtang duk saknaa man’anirango 
katchaana man’ode na’aba apsan dakna man’gen.Paul gita mangmang 
ong’bo,mamingsaloba bobil nangni katchaaniko chauna on’nabe

Jensalo Paul aro Silasko sildeng teka gnang patoko chipaha uamang 
katchaaniko dakna basee ra’aha.Isolni bil ua biapo ga’akaha uandake 
sildengrang chotomana agre maming chol dong’jaha.Na’aba ua apsan 
bilkon nangni janggio ong’katatna man’gen jensalo na’a katchaana 
basee ra’ode,Uni gimin katchaabo pil’e anga agangen katchaabo!

BI’ANIRANG
Salgini Pa, da’alo anga  Nangona bi’na rebaara Nangni bonchangijagipa 
katchaani angko chamatchina.Anga iako ma’sia chongmotan Na’an 
katchaani chimik ong’a.Nangko mitela pilak nangni bilrangna anga 
Nangko demitelengon katchaan baksa.Amen

KATCHINIKE PARAKATANI 
Gitelo katchaanian angni bil ong’a.Angni salko katchaachi gapataha.
Anga chena amgen pilak obostarangko angni janggio anga Gitelo 
katchaaon.Amen

PORAIDAPANI 
Jakob 1:2

SAL 365-0 SASTRO PORAINA 
RA’BEANI-SAL 116
Da’alo Nangni Poraiani: 1 Samuel 
13-4; Johan 11:30-45

ROBIBAR , APRIL 26

JISUNI BIMINGOJISUNI BIMINGO

Johan 16:23(NIV)
Unsalo na’simang Ango mamingkoba am’jawa.Beben Anga na’simangna 
agana, Ang Apa  na’simangna on’gen jekoba  Angni Bimingo bi’ode

Jisu an’chingna nokgipa ong’ani bilko on’aha Uni BIMINGKO jakale, uni 
ortode jensalo an’ching bi’gen, Uni biapo chadengenga aro molmolenga 
an’chingni Paao.Nibo Ua maikai aganaha na’a Apao bi’gen, UNI 
BIMINGCHI aro Ua ( Pagipa/ Isol) on’aniko on’gipa- Jisu ong’ja ,indiba 
Pagipasa!

Kristian ong’e ia chasongo, na’a Jisuni Bimingosa tangna nangen, Uni 
kamko ka’na nangen Uni authority baksa Uni cholon bewal ong’e.Ian  
dalbatsranggipa gamjin katchinikgiparang aro pagitchamrang ontisa 
mangmangko nikmrakangna man’aia Gisikni songnoko.Uni Bimingni 
mandapanina cholko ra’bo Niam Gitalni Kristianrang ong’e

Jensalo na’a bi’gen, ua apsan bilkon aro authority kon Jisu antang 
chongchong gitan bilko ra’bita bi’enggipa.Uan niamni ningo ong’a ; 
Ua an’chingna nokgipa ong’ani bilko on’aha Uni Bimingko jakalna aro 
tangna Uni Bimingchi.

BI’ANIRANG
Ka’sara Isol Anga ge’eta aro paraka Jisuni Bimingo maming dakgimin 
silchidare angni kosako aro angni gamjin ni kosako mamingsaloba 
chusokjawa.Mamingdakeba angko sakinatjawa aro angni nokdangko 
jecholchiba sakinatjawa.!Amen.

KATCHINIKE PARAKATANI 
Anga dalgipa gamjini nokgipa ong’a, Jisuni Bimingko jakale! Anga angni 
salko abachengengon, Anga name dake chugimik ui’na gita nangen sani 
Bimingko jakalenga chusokatna gita, Hallelujah!

PORAIDAPANI 
Mati 1:21

SAL 365-0 SASTRO PORAINA 
RA’BEANI-SAL 117
Da’alo Nangni Poraiani: 1 Samuel 
15-16; Johan 11:46-57

SOMBAR, APRIL 27

ISOL BAKSA BAKRIMAISOL BAKSA BAKRIMA

1 Korinthi 15:33( KJV)
Brangatako man’nabe; namgija bakrima nama cholonko ong’siata

Da’alni Sastroo ia aganachi nangrimata “ nangni ripengrangko 
mesokbo unon anga nangni bank-o badita dong’a uko agangen” Na’a 
nikama, nangni samba ketchio ripeng baju dake dong’ani nangni janggi 
tangani badita chue re’angna man’gen ba badita na’a tangongen uano 
pangchaka.Uni gimin ian namen nangchongmotgipa ong’a nangni  
ripeng rangko baseani aro uamang baksa gisik senge aganrikani
.
Nangni miksonganirangna aldugipa  aro nango nambatsranggipako 
ra’bagipa manderangkosa nangna nang’a;undakgipa manderang 
chongmotan rabeaniko ong’gipa aro nangko didigipa chubata gadangona.
Iandakgipa manderang baksa bakrimbo jean miksongako chusokatna 
jotton kastapa aro je manderangni niksamsoanirang namnikatani ong’a

Aganmiktakgiparangko aro matnanggiparangko gelbo.Uamang baksa 
somai re’atani nangni bilko salopa aro jokongkatate gala.Pangnan 
sakoba donbo jean nangna namgipa mande ong’ani bilko on’na 
aro maiba namgniko skie ra’engani uamangoniko.Nangko dalgnina 
daksoaha uana nokgipa ong’ani bilko ra’bo aro mikkangchi ga’angbo 
nangni rasongarigipa future-ona!

BI’ANIRANG
Ka’sara Gitel, mitela Nangko Isol gnang janggi tanggipa ripengrangko 
angni janggiona ra’baanina.Jerang ang baksa re’pagen, Nangni 
Kattachi angko ka’dongatanina,bi’anirangna aro angko Jisuona 
mesokatenganina.Amen!

KATCHINIKE PARAKATANI 
Angko dalgnina don’soaha; Isol gnag jnaggi tanggipa manderangkosa 
anga rakkia.Anga ka’donga namgipa atmosphereko rakkina aro anga  
chele re’angenga Jisuni Bimingo!

PORAIDAPANI 
Gitrang 34:14

SAL 365-0 SASTRO PORAINA 
RA’BEANI-SAL 118
Da’alo Nangni Poraiani: 1 Samuel 
17-18; Johan 12:1-16

MONGOLBAR, APRIL 28

KA’SAA PILAKNI KOSAKOKA’SAA PILAKNI KOSAKO

1 Korinthi 13:1
Anga manderangni aro sagrerangni ku’siko aganoba, indiba angni 
ka’saa dong’jaode, anga  gam’gipa pitol ba gam’gipa kakwa ong’aha. 

Na’a ka’sajaode, indide na’a Kristian ong’ja! Isolni Kattao agana Romrang 
5:5-o Isolni ka’saako an’chingni katongrango rudapaha.Na’a uana bi’na 
nang’jaha, ka’saa nangni katongo skangan dongman’aha.Gipinrangna 
ka’saako kamo donbo,jegita nangna uamang dakgenchimoba!

Na’a dalgipa student, musician ba tongue chi bikamgipa giljani member 
ong’naba gnang.Indiba nango ka’saa dong’jaode na’a mamingba ong’ja.
Isol antangan Ka’saa ong’a, uni gimin ka’saanide bilgri ong’ja.Ka’saao 
re’rurabo.

Saoba nangni kosako ka’agapako donode,ua ka’agaoanian re’ange 
aganchina ua mandena chongmotan na’a uamangna ka’sara Kristoni 
ka’saachi da’alo! Ka’saako chena on’bo! Hallelujah.

BI’ANIRANG
Ka’sara Apa, Nangko mitela nangni maming rarikani gri ka’saanina.
Angko dakchakbo gipinrangna ka’saana ua apsan grace-o aro ka’sae 
dakanio Nangni angna mesokanio.Dakna amani bilko angna on’bo 
gipinrangko nina Nangni uamangko ni’ani gitan Jisuni Bimingo.Amen

KATCHINIKE PARAKATANI 
Da’alo Anga ka’saako skang dona angni pilak dakanirang.Manderang 
angko ma’sichina maina Anga pilaknan ka’sara.Ka’saani da’ao angni 
dalbatsranggipa sing’ani ong’a

PORAIDAPANI 
Luke 6:35

SAL 365-0 SASTRO PORAINA 
RA’BEANI-SAL 119
Da’alo Nangni Poraiani: 1 Samuel 
19-20; Johan 12:17-36

BUTBAR, APRIL 29

CHUSOKGIPA ONG’BOCHUSOKGIPA ONG’BO

Toeskia 4:18
Indiba kaket dakgipani re’ani tengsugipa tochri gita ong’ggen, jean 
tengsubatroroa bate bate chusokaranggipa salona.

Chusokani nangni manrikgipa ong’baa jensalo na’a Isolni de ong’na 
abachenga.Nangni janggini ramarang dalrorogipa ong’na abachenga 
pangnan aro bonchangija  chusokanirang.Isolni nangni niksoani na’a 
pangnan tangdororogipa aro chimonga  chusokanikon  chusoka . 

Mamingsaloba chusokgijaniko chanchinabe, na’a pangnan chusokaniko 
chanchijringgipa ong’bo.Isol nango ka’donga pangnan bite nanggipa 
ong’e barirorochina aro nangni pilak jotton ka’anirango bite nanggipa 
ong’anirangko.Chusokani gnanggipa gisik ong’bo aro uana Salantin kam 
ka’e dong’bo.

Rongtale dakbo,tosokna amgipa miksonganirangko dakbo aro pangnan 
uana namgipa ong’e kam ka’bo chongmotan dalroroani gisiko.Nangni 
janggi bonchangija jokenggipa chiring gita cheani aro man’e cha’ani jensalo 
na’a Chusokani bewalko ragaton.

BI’ANIRANG
Ka’sara Isol, Anga Nangni patianirangko am’a chusokna gita angni pilak 
jotton ka’anirango.Angko dakchakbo angni poraianirango gasugipa ong’na, 
kam ka’anio aro angni janggini pilak biaprango.Angna wisdomko on’bo, 
ka’donganiko aro chusokaniko angni daka pilakon.Amen

KATCHINIKE PARAKATANI 
Angni janggi re’enga rasongoni rasongona kosakchi aro mikkangchi 
mangmang Gisik Rongtalgipa ni bilchi Chusokani angni manrikani ong’a 
Jisuni Bimingo

PORAIDAPANI 
Joshua 1:8

SAL 365-0 SASTRO PORAINA 
RA’BEANI-SAL 120
Da’alo Nangni Poraiani: 1 Samuel 
21-23; Johan 12:37-50

BRISTBAR, APRIL 30

NANGNI BEBERA’ANI SWITCH NANGNI BEBERA’ANI SWITCH 
ON MA?ON MA?

Ibri 11:1
Da’o bebera’a ka’dongarangni pangchaka aro nikgijarangko nikani 
ong’a 

Light switch gita chacha, an’chingni bebera’aniba active aro inactive 
ong’na man’aia.Jensalo an’chingni bebera’aniko activate ka’gen 
an’ching chugimik ka’dongachi aro bebera’achi gapatako man’a Isolni 
ku’rachakanirango an’chingko bil ganatenga rabeanirangko ka’donge 
mikkangchakna.

Me’chik saksani golpo gnang, Mark 5:25-34-o; ua ru’uta bilsirangna 
dukchakaha aro pilakon jotton ka’e niaha an’senganiko man’na 
gita.Indiomangba, Jensalo Ua Jisuni gimin knaaha, uni bebera’ani 
chingchaaha.Ua mandejinma gita napretaha, gisiko bebera’e Uni 
bara kute mangmangko dangtapna man’oba Uan uni sako namatgen 
ine.Uni Bebera’ani switch on ong’aha aro uan uni aiao inmanpilgipa 
an’senganiona dilaha.

Uni gimin uan nangchongmotgipa ong’a nangni bebera’ako  activate 
ong’atna,dingtangman’cha jensalo na’a nengnikanirangko aro 
jajaanirangko chagronggen.Isol baksa nangrime dong’bo bi’achi, 
olakiachi aro Uni Kattarangchi nangni bebera’aniko tange rakkina aro 
ka’dongna Uni miksonganio.

BI’ANIRANG
Ka’sara Gitel, Angko dakchakbo angni bebera’aniko switch on 
ong’e rakkina.Angni bebera’aniko mangrakatbo Nango aro angko 
dakchakbo Nangni ku’rachakanirango ka’dongna jedakgipa obostarang 
ong’genchimoba.Amen

KATCHINIKE PARAKATANI 
Anga ge’eta aro paraka uandake angni bebera’a active aro tanga! Anga 
Isolni ku’rachakanirango ka’donga aro bebera’a aiaoinmanpilgiparang 
ong’katbaanina Bilakbegipa Jisuni Bimingo.

PORAIDAPANI 
Rom 10:17

SAL 365-0 SASTRO PORAINA 
RA’BEANI-SAL 121
Da’alo Nangni Poraiani: Luke 8:26-
56; Gitrang 46-48

SKUBAR, MAY 1

NANGNI KATONGKO RAKKIBO NANGNI KATONGKO RAKKIBO 

Toeskia  4:23(NIV)
Pilakni kosako, nangni ka’tongko rakkibo,maina pilak nangni 
dakanirang uanonin ong’baa.

An’chingni katongan an’chingni chanchianirangni, emotions aro decision 
rangni gabrong ong’baa.Maiko  an’ching Katongo nokchaka uan an’Chingni 
kamrangko bimang ong’ata aro bonkame an’chingni janggi tanganiko.

An’ching Daud aro Batsheba ni golpoko nika.Daud Isolni  katong gita 
dakpilgipa mande, sul sul basee ra’aniko abachenga dakmajoako 
man’ani bakan, ua Batsheba ko nikon uni skaaniko aram dongpengna 
on’aha uni judgement ka’aniko uandake namjabata a’sel ong’aniona 
dilangaha.Daud uni katongko rakkiode aro ua dakmajoaoni anpilode Ua 
gelna man’genchim papni ramako aro skimaniko .

Uan rakbeani ong’naba gnang gisik on’na gita an’chingni Katongo 
maiko an’ching parakenga.uan media-chi, ripeng rangchi ba aganrikani 
rangchi ong’naba gnang.Nangni katongko rakkiani miksongani ortode 
miksongchongmote maia  nangko mande ong’ani bil ong’ata aro beben 
uarang Isolni bebe ong’ani baksa meligrikgipa ong’na nang’a.

BI’ANIRANG
Ka’sara Gitel angko dakchakbo angni katongko rakkina namgijaoniko 
aro dakmajoaoniko.Angna Wisdom ko on’bo basena maia Nangko 
mande ra’ani ong’a aro angni katongko gapatbo Nangni ka’saachi aro 
bebe ong’achi.Amen

KATCHINIKE PARAKATANI
Anga angni katongko bimchipe rakkigen, Anga angtangko namgipa 
manderang baksa dongdulatgen aro basegen Maia angni bebera’aniko 
aro gamchataniko nikatpangpila Bilakbegipa Jisuni Bimingo.

 PORAIDAPANI 
Gitrang 119:11

SAL 365-0 SASTRO PORAINA 
RA’BEANI-SAL 121
Robibar, May 3

SONIBAR, MAY 2

DA’O ARO RU’UTGIJANDA’O ARO RU’UTGIJAN

2 Korinthi 6:2(NIV)
Maina Ua aganaha, Angni ka’sae dakani somaio, Anga nangko 
knaaha, aro jokatani salo Anga nangko dakchakaaha, Anga nangna 
agana da’aon Isolni ka’sae dakani somai  da’on  jokatani sal.

Kristian ong’e, an’ching cholrangko ra’sekna nanga Isolni 
ku’rachakgiminrango kam ka’na gita.Bangbata changon, an’ching “ 
Namgipa” somaina sengronga  an’chingni miksongarangko dakna 
aro dingtang ong’anirangko ra’bana an’chingni janggio.Nibo Sastroo 
an’chingko da’on dakchina ge’eta, Isolni ka’sae dakani gnangpition 
an’chigna ia somai chachaon.

Zacchaeus ni golpo Luke 19:1-10, o iako dake mesokaha.Jensalo ua 
knaaha Jisu Jericho ni rama gita rebaengako unon ua jechakjaha uni 
mangkandikani gimin mande jinmako mikkang paana ua tewek bolo 
ga’doaha Jisuko nirikna mangmang.Uni rangsan daka kam uko Jisu 
baksa mikangchongchong grongatna dilaha uni janggiko jringjrotna 
ding’tangataona ra’baha.Zacchaeus nambata cholna seng’jaha; ua 
ru’utatgijan kam ka’aha.

Dongtonganiko daknabe jensalo Isol baksa relationship ona re’baon. 
Aro uan gipinrangna dangdikani ong’ja maina, rake poraiani,ba nangni 
nisanko jarikangani  ong’chong uako da’on dakbo!

BI’ANIRANG
Ka’sara Gitel, angko dakchakbo ma’sina cholrangko Nangni angna 
skang don’gimin biapko.Ka’donganiko angna on’bo da’on dakna maming 
ru’utatagija, Nangni somaina ka’donge aro Nangni dilanio .Amen

KATCHINIKE PARAKATANI 
Anga ka’donge jaku ga’anggen angni miksonganio aro bebera’ao da’on 
dake aro ru’utgijan.Isol ni favour angko dula aro anga gimatjawa somaiko 
Uni on’giminko Jisuni Bimingo

PORAIDAPANI 
Aganprakgipa 3:1-8

SAL 365-0 SASTRO PORAINA 
RA’BEANI-SAL 123
Da’alo Nangni Poraiani: 1 Samuel 
25-26; Johan 13:21-38

ROBIBAR, MAY 3

AGANGRIKA MANGMANG ONG’JAAGANGRIKA MANGMANG ONG’JA

Jakob 1:22 (NIV)
Kattako knae mangmangaigipa ong’nabe aro antangko 
tolpinikatnabe indiba Uni agana gita dakgipa ong’a 

Da’alo an’chingni topic ge’eta kattarangni apalo re’angna aro dakmesokna 
an’chingni bebera’ako kamchi.An’chingni bebera’aniko aro miksongarangko 
agangrikna namen altua indiba an’chigni kamrangsa chongmotgipa 
bebera’aniko dakemesokgipa ong’a 

Namgipa Samaria ni golpo Luke 10:25-37-o an’chingko gisik ra’ata uandake 
jensalo mande doka man’e ramao sichina gale don’ako man’aha,uan kamal 
ong’ja ba Levi mandeba ong’ja uko dakchakgipa Indiba Samaria ni mandesa.
Gipin rang wate re’angengon, Samariani mande kam ka’aha, ka’sae dakaniko 
mesokenga ka’sachakaachi.Uni dakgimin kamrang kattarangchi aganana 
bate gambata chongmotgipa bebera’aniko kamchi dake mesokenga.Gisik 
ra’bo an’chingni kamrang aina ong’a an’chingni bebera’anina

Uan ripengtangna chadengchakani, nangiparangna dakchakani ba 
mangmang ka’sae dakachi uan an’chingni kamrangsa kaketo dakemesokenga 
an’chingni Kristoo bebera’aniko

BI’ANIRANG
Ka’sara Gitel, angko dakchakbo Nangni Kattako dakgipa ong’na .Angna 
mesokbo cholrangko angni bebera’aniko dona gita kamko aro dangdike 
on’na gipinrangna ka’saan baksa ka’sachake dakachi .Amen 

KATCHINIKE PARAKATANI 
Angni bebera’ani active aro tanga.anga angni bebera’ani gimin 
aganmangmangaijawa indiba uanon tanggen salantio namgipa dingtanganiko 
ra’bagen angni samtangtango donggiparangna Bilakbegipa Jisuni Bimingo.
Amen!

PORAIDAPANI 
Mati 5:14-16

SAL 365-0 SASTRO PORAINA 
RA’BEANI-SAL 124
Da’alo Nangni Poraiani: 1 Samuel 
27-29; Johan 14

SOMABR, MAY 4

JANERANI NIAMJANERANI NIAM

Jakob 1: 23-24(NIV)
Saoba Kattako knae ua maiko agana gita dakgijagipa uan saoba 
antangni mikkango janerao nia antangko niani jamano rangsan 
re’anga aro ua maidake nikachim bakan guala

Janerani nangchaka gita an’chingni be’en  bimangba ong’a Isolni Katta 
an’chingni gisikni obostako nangchakatpila.Uan an’chinga mesoka 
an’ching sawa uako aro an’ching Maikai Kristoni maikai ong’bana 
man’gen uako.

Pitor ni golpoko ra’bo, jean chio ja’achi re’aha.Jensalo ua uni mikronko 
Jisuo don’aha.ua aiao inmanpilgipa ong’aniko chatote nikaha.Indake 
ong’genchimoba, jensalo ua nisretaha kenani uko rasekaha.unon ua 
gipuna abachengaha.Ian janerani niamko dakmesoka: Jensalo an’ching 
Isolni Kattana gisik on’a aro Uo an’chingni identity ko unon an’ching 
dingtangman’cha aioinmanirangko chusokna gita man’a.Indiba Isolni 
Kattao nangchakaniko an’ching gualode an’ching nikaniko kengnio 
ong’atenga an’ching sawa chongmot ong’achim uako.

BI’ANIRANG
Ka’sara Isol, angko dakchakbo antangko nipilna Nangni Kattachi.Angko 
skibo angni kamrangko, chanchianirangko nipilna uarang Nangni kaket 
ong’ani baksa meligrikgipa ong’ama ong’ja uako.Angni identity ko gisik 
ra’na Kristoo aro tangna ka’donge Nangna.Amen!

KATCHINIKE PARAKATANI
Anga jringnan Isolni Kattao nipilgen, angni janggiko dilna on’achi.Anga 
ka’donge re’gen, ma’sie anga sawa Kristoo usko aro salbakgen angni 
miksonganiko Jisuni Bimingo

PORAIDAPANI
2 Korinthi 3:18

SAL 365-0 SASTRO PORAINA 
RA’BEANI-SAL 125
Da’alo Nangni Poraiani: 1 Samuel 
30-31; Johan 15

MONGOLBAR, MAY 5

BEBEGIPA (FAITHFULNESS)BEBEGIPA (FAITHFULNESS)

1 Korinthi 4:2
Aroba iano nokol pamongrango iako am’a, uamangko maikai 
bebegipa nikgen.

Bebegipa ong’anian  mesokani chabi ong’a an’ching sakantiko Isolni 
skaanina.Bebegipa ong’ani miksong’ani ortode pangchakna man’gipa 
aro ka’dongchakna man’gipa ong’a pilakon.Chadambe ong’e, nango 
chol dong’a bebeko mesokna nangni poraiao, friendship o aro 
on’kanganirango

Daniel ni golpoo an’chingna mesoka maiba nangchongmotaniko: 
gipin a’songona rimgitangangako  man’genchimoba, Daniel bebe 
ong’e dong’aha Isolna.Ua antangni bebe ra’aniko aro gamchataniko 
rakkiaha, tikongrikaniko (compromise) dakna jechakaha ua kengniko 
cha’grongoba. Uni bebegipa ong’ani Isolko mande ra’asan ong’aija, 
indiba uko rajarangni mande ra’na draatakoba man’aha aro bonkamao 
una Isolni ka’sachake dakani aro aiao inmanpilgipa naljokatanikoba 
man’aha.

Apsan ramao, nangni bebegipa ong’aniba nangko dingtang dakatna ama.
Uan nangni daito -o pangchakna man’ani ba nangni bebe ra’ao kimkim 
chadengani ong’ja maina, Isol boksisko on’pila bebe dakgiparangna

BI’ANIRANG
Ka’sara Gitel, angko dakchakbo bebegipa ong’na angni pilak kamrango.
Angni daitoko bilakatbo Nangko mande ra’na angni kamrango aro 
decision o.Angni bebe ong’ani Nangni bebe ong’aniko nikatpilna angni 
relationship o aro daitorango.Amen

KATCHINIKE PARAKATANI 
Anga bebe ong’e dangdike on’gipa ong’gen on’aniko (giftko) Isolni angna 
ongiminko.Angni bebe ong’ani patianirangona dilgen aro cholrangonaba 
angni chanchisokpilgijao Bilakbegipa Jisuni Bimingo.

PORAIDAPANI 
Mati 25:14-30

SAL 365-0 SASTRO PORAINA 
RA’BEANI-SAL 126
Da’alo Nangni Poraiani: Luke 9:1-17; 
Gitrang 49-50

BUTBAR, MAY 6

NANGNI DIVINE ASSISTANTNANGNI DIVINE ASSISTANT

Johan 14:26 (NIV)
Indiba Ku’patigipa, Gisik Rongtalgipa,jekon Apa angni Bimingo 
watatgen, na’simangko skigen pilakon aro na’simangna pilakon 
gisik ra’atgen Angni agan giminrangko.

Isolni songnokni Assistant dong’ani miksongani ortode an’chingko 
gisik ra’atenga uandake an’ching pangnaba saksan ong’ja an’chingni 
songre’anio.Gisik Rongtalgipa-an an’chingko chotchanggija 
dakchakgipa, redilgipa,skie on’gipa aro bilganatgipa ong’a an’chingko 
an’chingni miksonganiko chusokatna gita.

Chadambe ong’e, na’a decision ra’anio aro nengnikanirangko 
chagrongnaba gnang aro uan nangko dubiatengnaba gnang,indiba gisik 
ra’bo nango Isolni songnokni wisdom aro dakchakgipako man’a amani 
bil dong’a.Gisik Rongtalgipan nangni personal coach gita ong’a nangko 
dakchakenga janggini brinbawe mandikatanirango ramako mesoke 
(navigate  on’na gita 

Jensalo na’a Uni dilaniko amgen unon na’a rongtale ui’ani aro bilko 
man’gen.Aro uarang poraianio ong’ja maina, ripengrango ba gisikni gita 
dalroroanio ong’ja maina.Isolni songnokni Dakchakgipao bebera’bo Ua 
nangko dilna tarie dong’a

BI’ANIRANG
Ka’sara Gitel, Nangko mitela Nangni Gisik Rongtalgipa ko angni 
Isolni songnokni Assistant ong’na watatanina.Uo pangchakna angko 
dakchakbo angni janggini pilak biaprango.Angko skibo Uni dilaniko 
knatimna aro salbakna Uni wisdomko Anga angni songreaniko navigate 
ka’engon.Amen

KATCHINIKE PARAKATANI
Anga pangnaba saksanja; Gisik Rongtalgipa angko dila aro dakchaka.
Anga ka’donge re’ruragen Uni direction-o, ma’sie Anga bilganatako 
man’aha angni miksonganiko chusokatna Jisuni Bimingo

PORAIDAPANI 
Rom 8:26-27

SAL 365-0 SASTRO PORAINA 
RA’BEANI-SAL 127
Da’alo Nangni Poraiani: 2 Samuel 
1-2; Johan 16

BRISTBAR, MAY 7

ISOLKO MITELBOISOLKO MITELBO

Gitrang 150:6(NIV)
Pilak rangsitani janggi gnangiparang Isolko mitelchina.Isolko mitelbo.

Mitelani namen nangchongmotgipa rama ong’a an’chingni Isol baksa 
relationship ong’anio.Isolko mitelani kamrangna bateba namen bata; 
uan janggini ramasa jean an’chingko bimang ong’ata an’chingni 
kosako nianiko aro sepangbate ra’baa an’chingko Uona.Pilak kari 
aro somairangon, ku’si katchaani ba nengnikani somairangon, Isolko 
mitelani an’’chingni gisik on’aniko ding’tangata nengnikanirangoni Isolni 
dalaniona

An’ching bangbata changon maiba dingtang ong’gipa sinjetaniko aro 
obostarangko chagronga, indiba gisik ra’bo ua mitelani bilo nangni 
obostarangko ding’tangatna bil dong’a.Jensalo na’a Isolni namaniko 
parakatgen unon na’a okmanega  Isolni presenceko nangni janggiona 
Una bilko on’enga Uni rama gita kam ka’na nangni ka’dongchakna 
amgijanio.

Mitelanide silchidare sa pilak namgija aro jajaani kosako; uan 
bebera’aniko parakatanisa ong’a aro mesokenga nangni Bebera’ako 
Isolni ku’rachakanirango.

BI’ANIRANG
Ka’sara Isol, angko dakchakbo mitelpilskani katongko ge’na pilak 
obostarango.Angko skibo Nangko olakina katchaani somairangosan 
ong’aija indiba nengnikani somairangoba .Angni janggi Nangni rasongko 
nikatpilgipa ong’china angni mitelanirangchi.Amen

KATCHINIKE PARAKATANI
Angni ku’rang pangnan Isolna mitelanirangko ra’dongen.Anga 
Uko mitelengon, Anga Uni tomtomako aro katchaaniko experience 
ong’ggen aro anga pilak nengnikanirangko chena amgen angni ramao 
re’bagiparangko.Angni janggi sakkiko on’gipa ong’gen Uni namaniko aro 
bebe ong’aniko Bilakbegipa Jisuni Bimingo.

PORAIDAPANI 
2 Serikani 20:21-22

SAL 365-0 SASTRO PORAINA 
RA’BEANI-SAL 128
Da’alo Nangni Poraiani: 2 Samuel 
3-5; Johan 17

SKUBAR, MAY 8

KATTA BE’EN PIL’AHAKATTA BE’EN PIL’AHA

Johan 1:14(NIV)
Katta be’en pil’aha aro an’chingni gisepo dongkamataha.An’ching 
Uni rasongko nikaha, rasong jean saksa kamkam Depante, jean 
Pagipaoni re’baaha, chugimik grace aro kaketo 

Bonkame dakemesokgipa Katta ni bilan Jisu antangan ong’a.Katta 
print ka’ao aro salgio mangmang dong’aijaha;ua be’en pilaha aro 
manderangni gisepo rerura’aha.Uan mesokenga Isolni Katta chel’gipa 
ong’ja; uan personal, tangenga, aro bimchipa(active) nangni janggio 
da’alo

Chadambe ong’e, namen altubea Isoloni chele donga gita nikatna.
An’chingni Sastro an’chingko gisik ra’ata chongmotan Isolni skaani 
kaketgipa ong’a nang baksa personal relationship ong’anio.Jenslao na’a 
Jisuko salbakgen, Tanggipa Isolni Katta, na’a Isolni grace -ko, kaketko 
aro skanggipa man’ani bilko experience ong’e nikgen

Jisuko jarikani Uni gimin skie ra’anirangnaba bata; uan Uko salantini 
janggi  tangao chagronganisa ong’a.Jensalo Katta be’en pilgen nango, 
nangni chanchianirang, kamrang aro kattarang Uni rasongko nikatpilgipa 
ong’a aro na’a aiao inmanpilanio operate ong’na abachenga Uni favour, 
wisdom aro mande ong’ani bilo.

BI’ANIRANG
Ka’sara Isol, angko dakchakbo Jisuko salantio chagrongna aro Isolni 
Katta angko dong’china.Angni chanchianirangko,kamrangko aro  
kattarangko ding’tangatchina Nangni rasongko nikatpilgipa ong’na.Amen

KATCHINIKE PARAKATANI 
Isolni Katta ango dong’a! Tanggipa Katta, angni janggiko dila, grace -chi 
gapata aro angko bil ganata Uni rasongo re’rurana Bilakbegipa Jisuni 
Bimingo!

PORAIDAPANI 
1 Johan 1:1-4

SAL 365-0 SASTRO PORAINA 
RA’BEANI-SAL 129
Da’alo Nangni Poraiani: 2 Samuel 
6-8; Johan 18:1-18

SONIBAR, MAY 9

KATTA SENG’A ONG’AKATTA SENG’A ONG’A

Gitrang 119:105(NIV)
Nangni Katta angni ja’arangna chaki ong’a, aro angni ramana 
teng’ani ong’a

Isolni Kattaan nangni janggiko dilani tochri ong’a.Chakki gita chacha 
nangna ramako mesoke on’gipa andalao, Katta Isolni direction ko parapee 
on’a nangni baseanirangna, friendshiprango aro decision rango.

Janggi jajaataniko man’e niknaba  gnang; skulo, relationship o ba futureni 
gimin nikani sinjetao.Indiba jensalo na’a Kattako ten’suatna on’ggen 
nangni ramao, unon nangna rongtale nikaniko on’na man’ata, un baksa 
tomtomako aro ka’donganikoba.Isolni Katta seng’ani maiba namgija 
ong’aniko parake mesoka kaketgipa ramako chin dake mesoka aro 
nangko chelchaka jagao ga’akangaoniko.

Kattani seng’ao rerura’ani  wisdom-o aro aiaoinmanpilgipa dilanio reru’rani 
ong’a.Jensalo na’a uni direction gita jarikgen na’a dakgualaniko gela 
nambata decision ko daka aro Isolni favour ko mikbokata.Katta nangko 
ui’ata mangmangsan ong’ja --- batesa Ua nangko dingtang ong’ata  nangni 
songreanio, jakuanti ga’anio dingding mingsa miksongani aro cheanio.

Kattako teng’suatna on’achi nangni janggio, na’a jagitotgipa, jajaagipa aro 
ken’gipa ong’jaha.Batesa na’a ka’donge re’a nangna  Isolni miksonganio, 
ka’donga Uni seng’a Mamingsaloba chusokgija ong’jawa.

BI’ANIRANG
Ka’sara Isol, Nangni Katta angni jakurangko dilchina aro angni ramako 
seng’atchina.Angko dakchakbo Nangni directionko jarikna angni pilak 
basee ra’anirango

KATCHINIKE PARAKATANI 
Isolni Katta angni ramana seng’ani ong’a! Anga rongtale ui’anio, wisdom-o 
aro favour o re’ruragen salantio angni janggio 

PORAIDAPANI 
Toeskia 6:23

SAL 365-0 SASTRO PORAINA 
RA’BEANI-SAL 130
Da’alo Nangni Poraiani: 2 Samuel 
9-11; Johan 18:19-40

ROBIBAR, MAY 10

KATTAKO DAKGIPAKATTAKO DAKGIPA

Jakob 1:22(NIV)
Kattako knatimgipa mangmang ong’nabe aro angtangko 
tolpinikatnabe.Ua gita dakgipaba ong’bo.

Katta biteko nanga jensalo na’a uako ranta ka’anio don’gen.Kattako 
knae uako jakaljaode uan bitchilko nangni jepbo rabitari uni dalroroako 
seng’e dong’ggipa gita chacha ong’aigen; na’a uako nangni kamchi a’ao 
ge’na nangen

Sermonko knana aro Isolni gimin knana  youth grouprang-o namen altua, 
indiba bangbata changon uako rantade ka’taiskaja.Jakob mirakatenga 
indake dakaniara antangko tolpinikatani ong’ana.Chongmotgipa 
dingtangani ong’a jensalo na’a janggi tanggen Isolni Katta gita 
bebera’aniko dake mesokenga katta maniachi.Isolni Katta gita kam 
ka’achi miracle rangko  aro salgini bebe chongmotko nangni janggiona 
ra’bae on’a nangni bebera’aniko mesoke on’enga.

Uni gimin knamang manggipa ong’nabe “ nangni noksulna ka’sabo”; 
kema ka’na basee ra’bo, didiatbo aro ka’sae dakaniko mesokgipa 
ong’bo.Knamangmangipa ong’nabe “ Isolo ka’dongbo” ; bebera’achi 
jaku ga’bo nangni poraiao, friendship o aro future o.Jensalo na’a Kattako 
dakgipa ong’gen unon na’a Isolni bilko kamo nikgen.

BI’ANIRANG
Ka’sara Isol, angko dakchakbo Nangni Kattako knana mangmangsan 
ong’ja indiba uagita ranta ka’naba salantio.Angni janggian tanggipa 
sakki ong’china Nangni Kattani angni kamoAmen!

KATCHINIKE PARAKATANI 
Anga Kattako dakgipa ong’a! Angni kamrang angni bebera’aniko 
dakemesokgipa ong’a aro anga chusokaniko nika maina anga Isolni 
bebe ong’anio tanga Bilakbegipa Jisuni Bimingo 

PORAIDAPANI 
Mati 7:24-25

SAL 365-0 SASTRO PORAINA 
RA’BEANI-SAL 131
Da’alo Nangni Poraiani: 2 Samuel 
12-13; Johan 19:1-22

SOMBAR, MAY 11

KATTA ISOLANCHIMKATTA ISOLANCHIM

Johan 1:1 (NIV)
Abachengon Katta gnangchim, aro ua Katta Isol baksachim aro ua  
Katta Isolanchim 

An’chingni Sastroo parapea ming’sa dalbatsranggipa ui’sokpilgija 
ning’tuaniko Isolni Songnokni gimin aro uara Jisu-an Katta ong’a, aro 
Kattara Isol ong’a.Uni ortode jensalo na’a poraigen, agangen aro Isolni 
Katta gita tanggen, indide na’a information mangmangko man’gipasan 
ong’ja; indiba na’ade Isol antangonan napengasa 

Sastroko raram kitap dake ra’na altue chanchiani ong’katnaba gnang.
Indiba uan tanggipasa, Isolni rangsitani bibako mesokengasa.Sastroko 
nangni agana changanti na’a Isolni songnokni bilko ong’katatenga.
Bebera’a changanti Isolni Kattao maiko agana nangni gimin indide na’a 
antangko Isolni ongtelaigipa nature baksa meligrikatgipa ong’a.

Isolni Kattao gasubegipa bil dong’a; ua janggiko mangmangsan mesoke 
on’gipa ong’ja, indiba janggiko ong’katatgipaba ong’a.Uni ortode na’a 
Isolni Kattako jakale bimang ong’atna man’gen nangni future’ ko ; nangni 
poraianirango chusokaniko aganbo, nangni be’en na an’senganiko 
ra’babo aro ge’etbo tomtomaniko nangni environment na .Isolni Kattako 
dale ra’gijani uan Isolni Presence ko dale ra’gijani ong’a,indiba uako 
mandera’nade -Uni chugimik ong’anio rerura’ana nanga.

BI’ANIRANG
Ka’sara Isol, angko dakchakbo Nangni Kattako nina Nangni miksonga’ni 
gita:tange aro bimchipe.Angko skibo agana aro tangna Kattao salanti 
ka’dongan baksa bebera’ao.

KATCHINIKE PARAKATANI 
Isolni Katta ango tanga! Anga uko parakengon Anga cheaniko, 
tomtomaniko aro chusokanikon ong’kata angni janggini pilak biaprango 
Jisuni Bimingo

PORAIDAPANI 
Ibri 4:12

SAL 365-0 SASTRO PORAINA 
RA’BEANI-SAL 132
Da’alo Nangni Poraiani: 2 Samuel 
14-15;  Johan 19:23-42

MONGOLBAR, MAY 12



46 www.goodnewsdailydevotionalteens.com

ISOL, ABACHENGIPAISOL, ABACHENGIPA

Abachenga 1:1
Abachengon Isol salgirang aro a’gilsako dakaha.

Da’alo an’chingni Sastro abacheng mangmanggipa Sastro ong’ja; ua 
parapea Isol Pilakon Dakgipa ong’aniko.Somaina (time) bangbangipa 
(space) aro aiba ong’na (matter) skangan, Isol dong’achim.Mamingba 
chongmot abacheng’ja nangni janggio jena kingking Isol kam ka’kujaode

Na’a chanchinaba gnang nangni janggi nangni gitcham janggi chi, 
dakgualgipa gitmachamchi ba environmentchi bimang ong’ata gita.Indiba 
Isolni Katta an’chingko gisik ra’ata Isol namen changbegipa sapbegipa 
(specialized) ong’a gital abachenganirango.Ua gitalsrang ong’anirangko 
ra’bana gita man’a nangni poraianirango,nokdango, friendship o aro 
personal Un baksa rerura’anio.

Jensalo na’a Isol baksa meligriken, unon na’a gasubegipa bilko doktika 
jean salgi aro a’gilsako ong’atachim.Nangni kattarang Isolni Gisik 
baksa gapatako man’a,gitalgipa atmosphere ko ong’atna ama: gomal 
gondokoloni tomtomako,duk ong’aoni katchaako aro ka’dongijaoni 
ka’donganiko.

BI’ANIRANG
Ka’sara Isol,abachenggipa ong’bo pilaknin angni janggio.Maiba gitalko 
dakbo ango da’alo aro dakchakbo angko Nangni gasubegipa bilko nikna 
kam ka’anio.Amen

KATCHINIKE PARAKATANI 
Isolan angni abachengani ong’a! Angni janggi gital ong’e abachenga 
da’alo Un baksa, aro anga rerura’a Isolni songnokni gasubeanio, 
cheanio,aro gitalsranggipa ong’anio Jisuni Bimingo!

PORAIDAPANI 
Isaiah 43:18-19

SAL 365-0 SASTRO PORAINA 
RA’BEANI-SAL 133
Da’alo Nangni Poraiani: Luke 9:18-
36; Gitrang 51-53

BUTBAR, MAY 13

JANGGINI KATTAKO CHAGRONGANIJANGGINI KATTAKO CHAGRONGANI

1 Johan 1:1 (NIV)
Je abachengaonin gnangchim, jeko chinga knaaha, jeko chinga 
mikrontangchi nikaha, jeko chinga niaha,aro chingni jakrang 
dangdikaha,iakon chinga aganpraka  Janggini Kattani gimin 

Kristian ong’ani Isoloni chelgrikao ong’ani gimin ong’ja indiba Jisuko 
experience ong’anisa, chongmotan Janggini Kattako.Johan nikaha, 
dangtapaha aro Un baksa chagrongeba nikaha mande chongchong.

Nangko ia bebe ong’anionasa okamaha: Jisu tangenga aro salantio 
nangni janggini bak ong’pana nangnika, jekai skulo,noko, aro nangni 
friendshiprangoba.Na’a Isolni Kattako poraimangmangaija indiba uko 
experience ba ong’a.Isolni kurangko knae, Uni kamko nie aro Uni 
dongpaaniko ui’e.

Jisuko tanggipa Katta ine salbakachi nangni bebera’ako ding’tang 
ong’ata ramram torom ong’e dong’aoni bebegipa relationship ong’aona, 
bilakataniko on’enga, bebera’achi chagronge nikanio.

BI’ANIRANG
Ka’sara Isol, angni mikronko obo Nangko nikna aro angni katong Nangko 
experience ong’na ningtubee.Jisuko bebe ong’atna angni janggini pilak 
bakrango.Amen.

KATCHINIKE PARAKATANI 
Da’alo, Anga chagronga Tanggipa Kattako! Jisu angna kaket ong’a: 
Anga Uko nika, Anga Uko knaa aro Anga Uni janggiko experience Ong’a 
Salantin Jisuni Bimingo

PORAIDAPANI 
Johan 1:1-4

SAL 365-0 SASTRO PORAINA 
RA’BEANI-SAL 134
Da’alo Nangni Poraiani: 2 Samuel 
16-18;  Johan 20

BRISTBAR, MAY 14

PATIAO TANGANI PATIAO TANGANI 

Galati 3:14 (NIV)
Ua an’chingko jokataha jedakode Abraham na patianirang gipin 
jatrangonaba ong’na man’gen Jisu Kristochi, maikai bebera’achi 
an’ching ra’chakna man’gen Gisikni kurachakgiminrangko.

Abraham ni Patianirang gamjin rang mangmangsan ong’ja, indiba uan 
Isolni songnokni bilrangko ganatanisa man’e cha’anina janggini pilak 
biaprango; spiritually, emotionally aro academically aro socialni gitaba.
Jisuchi na’aba ua apsan patianirangko jakalna man’a bebera’e.

Na’a briaona sengna gita nangjawa Isolni patianirangko experience ong’e 
nikna.Patianirang nangni manrikani ong’manjok da’o.Ua nangna wisdomko 
on’a nangni bilsini nalsao, teacher rangni favour baksa aro ripengrangba, 
chadengna gasubegipako aro rabeanirangko cheani bilkona

Gisikni ku’rachakaniko miksongani ortode na’a pangnaba saksan ong’ja.
Gisik Rongtalgipa nangko dila, nangko skia aro nangni ningo donggipa 
patianirangko activate ka’e on’a.Jensalo na’a ia parapeanio  rerura’gen 
unode na’a sima ario tanganiko dontonggen aro Isolni suakpilgipa 
namanio janggi tangna abachengen.

BI’ANIRANG
Ka’sara Isol, Nangko mitela angna patianina manrikanirang baksa 
Abraham niko Kristochi.Angko dakchakbo bebera’ao rerura’ana aro 
chugimik Gisikni kurachaknirangko man’na.Amen

KATCHINIKE PARAKATANI 
Anga patiakoman’gipani bi’sa ong’a! Isolni Gisik ango gnang favour ko 
,wisdomko aro man’e cha’aniko activate ka’ata Anga jechi re’angoba.
Anga Abraham ni patianio rerura’a bebera’achi Jisuni Bimingo.

PORAIDAPANI 
Deuteronomy 28:1-14

SAL 365-0 SASTRO PORAINA 
RA’BEANI-SAL 135
Da’alo Nangni Poraiani: 2 Samuel 
19-20;  Johan 21

SKUBAR, MAY 15

ATTITUDE BAKSA  ALTITUDEATTITUDE BAKSA  ALTITUDE

Philippi 2:14-15( KJV)
Mitu mitu prupru ingija aro jegrikgija pilak kamkon dakbo: na’simang 
maikai matnanga gri aro saknagri ong’gen, Isolni Depante, mamingba 
manenga gri, gonggegipa aro skiako rachakgijagipa a’song, 
na’simang jerangni gisepo teng’sugiparang gita teng’sua  a’gilsako.

Nangni attitude mesoka nangni altitude ko; badita chue na’a doanggen 
janggi tangao aro uan nangni gisikni chanchiaosa pangchaka(mindset).Na’a 
chue bilangna man’jawa negtive attitude baksade; indiba bebera’achi(faith), 
mitelpilskaanichi (gratitude) aro antangko onatanisa grangrang ong’a 
nangko ra’doanina.

Chadambe ong’e, skulo, noko ba ripengrangni gita rabeaniko man’anichi 
altue nangni attitude ko bimang ong’atna gita man’aia.Indiba jensalo 
na’a uarangko namgipa gisik baksa rachakgen(response) chongmotan, 
katchaako, chakchikako, bebera’aniko basee ra’gen Unode na’a antangna 
ding’tanganiko done ra’enga.Namgipa atitude Isolni songnokni ra’doaniko 
aro favourko mikbokata.Isol na’a maiko daka ukosan mangmang 
niaija;indiba uako dakani ki’sango maia nangni ka’tongkosa nia.

Tomromini attitude ko rakkianichi jegita nengnikani obostarangoba gisik 
briani aro gisik ni mangrakaniko mesoka.Matnange aganani nangko 
ra’ona indiba mitelpilskani nangko ra’doa.Jensalo nangni attitude Kristoko 
nikatpangpila unon na’a chue dong’anga gipinrangni sokgijaona,jotton 
ka’achi ong’ja indiba grace-chisa.

BI’ANIRANG
Ka’sara Isol, angko dakchakbo positive o rakkina, bebera’an gapgipa 
atitude ong’na jedakgipa obostako anga chagrongobaAngni katong Nangni 
katchaako nikatpilchina aro angko gital gadangona radochina.Amen.

KATCHINIKE PARAKATANI 
Angni attitude angko bebera’achi aro gratitude gapata! Anga chue doanga 
Salantin maina anga Kristoni Gisiko ra’bita Jisuni Bimingo.

PORAIDAPANI 
Phillipi 4:8

SAL 365-0 SASTRO PORAINA 
RA’BEANI-SAL 136
Da’alo Nangni Poraiani: 2 Samuel 
21-23;  Watata 1

SONIBAR, MAY 16

KU’RANG JIKJAKAKO GIMATANIKU’RANG JIKJAKAKO GIMATANI

Gitrang 46:46 (KJV)
Tomtombo , aro ui’bo Angan Isol ine: Anga a’ani kosako chuatako man’gen 
aro a’gilsakoba chuatako man’gen.

Gisikni gita brianio bak manatnade tomtom dong’aniko nokgipa ong’atna 
changna nangen, ma’sie jensalo na’a jripjrip dong’gen nangni samba 
ketchio jikjakani gisepo Isolni ku’rangko rongtale knana.Jingjengatani 
aro chanchipanian gapgipa aro digitalni gita gamgipa ku’rang gapgipa 
a’gilsako, jrip jrip dong’aniko skie ra’ani nangko Salgini songnokni 
dilaniko ra’chakna man’ata.

Nangni gisiko altue jelwakatna man’aia skulni gita sinjetachi, social 
mediachi aro kraatna sinjetako man’achi.Indiba Isol bangbata changon 
aganbata jripjrip dakgipa somaiosa.Jensalo na’a kenani ku’rangko, 
jajaani aro negative ni ku’rangko jripatgen unon Isolni Gisik Uni Ku’rangko 
gambatata nangni ning’ao.

Ku’rang jikjakako gimatani Cheng Cheng Beng beng dakaniko gela 
de ong’ja; indiba uan tomtomani atmosphere aro gisik on’aniko 
ong’katatanisa ong’a parapeani jokna gita; badita nangni gisikni 
frequency ko maekata inditan nangni ui’samsoaniko matsramata.
Jensalo na’a a’gilsakni sulrangko jripatna skie ra’gen aro Isolni sulona 
tekatgen jajaanirang dimela, aro Isolni songnoko ui’anichi rongtale 
rasekaniko man’a.

BI’ANIRANG
Ka’sara Isol, angko dakchakbo pilak kurang jikjakani gamako jripatna 
jean Nangni ku’rangko champengachim.Angko skibo Nangni presence-o 
nengtakna aro rongtale dilaniko rachakna Nangoniko.Amen.

KATCHINIKE PARAKATANI
Anga kenaani ku’rang gamaniko, jajaaniko aro chengchengbengbeng 
dakaniko dengala! Angni gisik Isolni sulko rongtale knaaa aro rerura’a 
Isolni direction o Jisuni Bimingo.

PORAIDAPANI 
1 Raja 19:11-12

SAL 365-0 SASTRO PORAINA 
RA’BEANI-SAL 137
Da’alo Nangni Poraiani: 2 Samuel 
23-24;  Watata 1:1-21

ROBIBAR, MAY 17

KATCHINIKANI KU’RANGRANGKATCHINIKANI KU’RANGRANG

Amos 3:7 (KJV)
Beben Isol Jehovah mamingkoba dakjawa, indiba Ua parapeaha 
antangni ningtue donnugiminko Uni nokol Katchinikgiparangna.

Katchinikani Ku’rangrang Isolni seokgimin channel gita dangdike on’a 
Isolni plan aro dilaniko parapee on’a.Jensalo Isol ra’dona, correct ka’na 
ba Uni manderangko patina nangnika, Ua Katchinikgipako Watata 
bilakbegipa koborang baksa jean nangni destinies rangko dingtangata.
Uandakgipa ku’rangrangko dale ra’gijanichi GPS ko off ka’e done nangni 
ramako man’na ka’donga gitasan ong’aia.

Chongmotgipa Katchinikani ku’rangrangko ma’sisoani nangko tarisoa 
Isolni tarakani aro favour na.Katchinike aganani mangmang didiatgipa 
ong’ja; uan Isolni songnokni roadmap sa ong’a.Mandera’achi aro 
ka’dongachi chongmotgipa Katchinikani ku’rangko nangko meligrikata 
Isolni plan baksa nangni janggina.

Ua ku’rangrang nangko dakchaka natural o nikani nalsao aro dila nangko 
nangni mikkangchi miksongaona.Uarang nangko Isol baksa relationship 
ko chusokata,Uni dilaniko mesoke on’a.Jensalo na’a Katchinikani 
Kattako man’gen, knatimangmangainabe-ua gita dakaba dakbo,aganbo 
aro nangni decision ra’aniko bil ong’atna on’bo.Nangni response nangni 
manifestation na bilko on’na.

BI’ANIRANG
Ka’sara Isol, Nangko mitela Katchinikani ku’rangrangna jean dila aro 
rikka angni bebera’aniko.Angko dakchakbo Ui’ningna, mandera’na, aro 
Nangni agangimin Katta gita uarang gita dakna.Amen.

KATCHINIKE PARAKATANI 
Anga katchinikani ku’rangrango connect ong’aha! Anga direction ko, 
rongtale ui’aniko aro tangdoaniko rachaka angni destinyona Isolni 
agangimin kattachi angna Bilakbegipa Jisuni Bimingo.

 PORAIDAPANI 
2 Serikani 20:20

SAL 365-0 SASTRO PORAINA 
RA’BEANI-SAL 138
Da’alo Nangni Poraiani:1 Raja 1-2;  
Watata 2:22-47

SOMBAR, MAY 18



52 www.goodnewsdailydevotionalteens.com

KATNAPRAM BIAPKATNAPRAM BIAP

Gitrang 9:9 (KJV)
Jehovah dukmangiparangni aro nengnikani salo katnapram 
ong’a

Bi’ani Isol baksa aganrika mangmangnaba bata; ua gisikni dongram 
biap gita dangdike on’a-Ningni katnapram jeon na’a bilko man’a 
chelchakaniko man’a aro gital daktaianiko experience ong’a.Bi’achi, na’a 
kena’, jajaa aro sinteaniko gimata

Basakoba, janggiko namen nengskimatani gita nikna ba gnang skulni 
gita sinjetachi, ripeng rangchi ba future ni gimin chanchitinge nangko 
sikdikdik ong’atna ba gnang.Bi’ani nangna naljokaniko on’a ua pressure 
oni bangbangipa biapni presence -o .Uan nangni gisikna bilko salope 
on’taia, nangni gisiko gital dakataia aro tomtomako man’ate on’a Isolni 
bilchi.

Basakoba bi’ani pangnanande dilja rangsan dingtangataniko  ong’atna 
obostarango, indiba nangkosa dingtangatskaa, nangko bilakata, 
seng’batata aro bate ka’dongbatata nangni identityko Kristoo.Bi’a 
changanti na’a nangni katnapram ona napa, biap jeon  chadrapani, 
jikjakani ku’rang ba kenanirang nangko sokatna amgija biapo.Jensalo 
bi’ani nangni dongnuram biap ong’ggen, tomtomani janggini rama 
ong’baa.

BI’ANIRANG
Ka’sara Isol, Nangko mitela angni bi’ani katnapram ong’anina.Angko 
skibo Nangona katna skanggipa aro tomtomako aro bilko man’na Nangni 
presence-o salantio.Amen

KATCHINIKE PARAKATANI 
Bi’ani angni katnapram ong’a! Anga pindapako, bilakatako aro gital 
daktaiako man’aha Isolni presence-o.Maming mikka balwa angko 
moatna man’jawa maina anga Uni donugimin biapo dongkama 
Bilakbegipa Jisuni Bimingo.

PORAIDAPANI 
Gitrang 91:1-2

SAL 365-0 SASTRO PORAINA 
RA’BEANI-SAL 139
Da’alo Nangni Poraiani:1 Raja 3-5;  
Watata 3

MONGOLBAR, MAY 19

NANGNI KATONGKO RAKKIBO NANGNI KATONGKO RAKKIBO 

Toeskia 4:23 (KJV)
Nangni katongko pilakna bate rakkibo; maina uanonin janggini 
ong’katarang ong’a.

Nangni katong nangni janggina dangdike on’gipa gabrong ong’a; 
nangni pilak kattarang, kamrang aro dalroroani katongonin ong’baa.
Nangni katongko rakkiani miksongani ortode nangni gisikni gabrongko 
chelchakani ong’a, jeba uano napgen uan bonkamaode nangni destinyona 
bil ganatgen.

Sastroo, Daud jegalaniko aro chabokaniko chagrongaha  indiba 
ka’agapaniko jadil su’na on’jaha.Batesa, ua Isolona an’pilaha, uni 
katnapram aro uni katongko olakiachi aro bi’achi rongtale rakkiaha.Iandake 
dakani namen nangchongmotgipa ong’a Isolni chelchakanina aro favourna.
Nangni katong Isolni Kattani dongram biap ong’china,ka’onanganina, 
jajaanina aro kenani dongram biap ong’jachina.

Chadame ong’e, social ni gita pressure, negativity aro pangnan 
ka’dongagri ong’atanichi nangni katongna rabe’aniko on’naba gnang.
Indake on’genchimoba, Isolni Kattako gapatachi aro namgijagipa 
chanchianirangko gelachi, nangni katong bilni chimik tomtomani aro 
Wisdom ni chimik ong’baa.Nangni katongni obosta nangni janggini chue 
songreanio tongtong nangchakea.

BI’ANIRANG
Ka’sara Isol , angko dakchakbo angni katongko pilak angni gisikna 
rongtalgija ong’atanirangko.Angni katong katnapram ong’e dongkamchina 
Nangni presence chi aro bebechi gapatani ong’china.Amen.

KATCHINIKE PARAKATANI 
Angni katong Rongtalgipa katnapram ong’a!.Anga uako Isolni Kattachi 
rakkia,aro uanoni tomtomani , rongtalani aro Isolni songnokoni direction 
jokongata Bilakbegipa Jisuni Bimingo.

PORAIDAPANI 
Gitrang 51:10

SAL 365-0 SASTRO PORAINA 
RA’BEANI-SAL 140
Da’alo Nangni Poraiani:Luke 9:37-62; 
Gitrang 54-56

BUTBAR, MAY 20

GASUBEGIPA MANDEGASUBEGIPA MANDE

1 Pitor 2:9 ( KJV)
Indiba na’simang seokgimin machong, kamal ong’ani, Rongtalgipa 
jat, dingtang man’chagipa manderang; (CHECKLater)

Jensalo na’a Kristoko rachakaha, na’a gital dakgimin ong’baaha,Isolni 
janggichi gapatgimin sason ka’na miksonganio.Gisik jean Jisuko 
sigiminrangoniko chakatataha ua Gisik da.o nangoba dong’jok, nangko 
bilganatenga nengnikanirangko chena gita.

Katchinikgipa Elijahni gure garirang bilko test ka’e nina ong’ja indiba Isolni 
gasubegipa (supernatural) bilko dakemesokanisa ong’a.Natural lawrang 
bebera’giparangko sima ari ong’atja; na’a Isolni DNA ko rabitgipa ong’a 
aro mandeni amani bilni kosako gasue re’angna nangko man’ata nangni 
poraiao, sport-o changa sapanio ba leadership -o.

A’gilsak nangko nia nangni mikkang bimangchi ba amani bilrangchi, 
indiba Isol nangko niskaa Uni Gisikchi.Dosi gnanggipa gita agananiko 
dontongbo aro chegipani chanchianirang gita chanchina abachengbo.
Na’a Isolni janggi a’gilsako janggi tangenggipa ong’a, ua gita tangbo!

BI’ANIRANG
Ka’sara Isol, Nangko mitela Nangni ongtelaigipa janggiko angna 
on’ahanina.Ka’sapae angko dakchakbo salantio janggi tangna mikrake 
gasubegipa bilni kam ka’anio angni ningao.Amen.

KATCHINIKE PARAKATANI 
Anga gasubegipa mande ong’a!.Isolni Gisik ango dong’a ,bil ganatenga 
angni nokgipa ong’na gita,chusokna gita aro Kristoko parapena gita 
anga jechi re’angoba Bilakbegipa Jisuni Bimingo.

PORAIDAPANI 
2 Pitor 1:3-4

SAL 365-0 SASTRO PORAINA 
RA’BEANI-SAL 138
Da’alo Nangni Poraiani:1 Raja 6-7;  
Watata 4:1-22

BRISTBAR, MAY 21

TANGKA-SALGINI SONGNOKNI TANGKA-SALGINI SONGNOKNI 
TOOLTOOL

Deuteronomy 8:18(KJV)
Indiba na’simang na’simangni Isol Jehovahko mandera’na 
nanga:maina Ua na’simangna bilko on’gipa ong’a gamjinko man’a 
gita, jedakode Ua uni covenant ka’giminko jekon Ua na’simangni 
pagitchamrang na ku’rachakahachim ia salo gita(Check later)

Tangka mangmangde namgija ong’ja; batesa tool ong’a Salgini Songnoko 
bariatna.Maia nangchongmotani uan tangka dong’ani ong’ja indiba uako 
maikai jakala uasa.Isol Uni dedrangko bil ganata man’e chachina gita 
Uni miksonganio barirorochina 

Solomon Raja, man’e chabatsranggiparangoni saksa mande ong’e, 
man’e cha’aniko mandapaha Isolna  nambatsranggipako katong 
rongtalan baksa on’achi.Uni golpo dake mesoka chongmotan gamjinrang 
bangbata changon wisdom aro jaksramanina  aganchaknisa ong’bata.
Jensalo nangni katong Isolni miksongani baksa meligriken,Ua nango 
ka’dongaha nangni bariroroan baksa.

Isolni rama gita tangkako gamchate ra’ani namen nangchongmotgipa ong’a; 
uako na’asa sason ka’na nanga; ua nangko sason ka’gija.Gipinrangna 
patina uako jakalbo, Isolni kamna dakchakbo aro mitelpilskaniko mesokbo.
Gamjinrang jokongkata jerang miksonganiko ui’a uarangna, mikbokgipana 
ong’ja.Isol nangni man’e cha’aniko nangnika Uko mandera’achi abachenge 
nangni jako mairang gnang uarang baksa 

BI’ANIRANG
Ka’sara Isol, Nangko mitela angna bilko on’anina gamjinko man’na gita.
Angko skibo tangkako name jakalna man’na gita wisdom baksa aro 
jakalna gita Nangni rasongna .Amen.

KATCHINIKE PARAKATANI
Isol angko bilganata man’echa’anina! Tangka angni miksonganina dangdike 
on’a aro anga uko jakala Uni Songnoko rasong on’a Bilakbegipa Jisuni Bimingo.

PORAIDAPANI 
Toeskia 10:22

SAL 365-0 SASTRO PORAINA 
RA’BEANI-SAL 142
Da’alo Nangni Poraiani: 1 Raja 8-9; 
Watata 4:23-37

SKUBAR, MAY 22

KENABEKENABE

2 Timothy 1:7(KJV)
Maina Isol an’chingna kenani gisiko on’jaha;Indiba bil aro ka’saako 
aro tomtomani gisiko.

Kenani emotions naba bata; uan gisiksa bebera’aniko anmagoka 
ong’ata.Isol nangko kenaoniko ong’atjaha,batesa Isolni bilko, ka’saako 
aro tomtomani gisiko on’aha.Kenani bebera’ako champenga indiba 
bebera’aa bonkamao nisiatskaa kenani namgija ong’ataniko.

Jensalo Daud Goliath ko chagrongaha, gipinrang namen kengokaha, indiba 
Daud de cholkosa nikskaaha.Ua Isolni Kattao bebera’aha aro kenako  
sason ka’na ua on’jaha;batesa Ua parapeanio tangaha kenani pal. 

Chadambe ong’e, na’a dalbegipa Goliath ko chagronge niknaba gnang 
aro uan chongmotan nangni chu’sokgijani ba jegalgimin ong’naba gnang 
indiba kenani amako man’a jensalo na’a Isolni Kattao ka’donggen.
Daudko ka’dongatgipa gisik Gisik nangni ningoba dong’aha.Sronge 
chadengbo, ka’donge aganbo aro bebera’e kam ka’bo.Parapeani 
ken’ako gimata!

BI’ANIRANG
Ka’sara Isol,mitela Nangko kenako bebera’an baksa bodolanina.Angko 
dakchakbo Nango bebera’na chu’gimik aro  pilak nengnikanirangko chol 
gita nina Nangni rasongko parapeanina .Amen.

KATCHINIKE PARAKATANI 
Anga kena jechaka! Anga Isolni bilo, ka’saao reru’raa aro ango tomtomani 
gisik dong’a.Pilak dalbegipa nengnikani angni mikkango donggipa 
amako manmanjok maina anga Isolni Gisiko rabita Bilakbegipa Jisuni 
Bimingo 

PORAIDAPANI 
Joshua 1:9

SAL 365-0 SASTRO PORAINA 
RA’BEANI-SAL 143
Da’alo Nangni Poraiani: 1 Raja 10-
11; Watata 5:1-20

SONIBAR, MAY 23

JAJRENGNABEJAJRENGNABE

1 Peter 5:7 (KJV)
Na’simangni sinteako Uni kosako donbo; maina ua na’simangni 
gimin simsaka.

Jajrengani bebera’aoni bikpila, nengnikanirango bangbate ka’dongani Isolni 
bilna bate.Uan mai obosta ong’a uko dalbatata Jean ua obostako namatna 
amgipao dedoani pal.Isol nangko bojarangko chilna ong’atjaha batesa 
bojarangko Uni kosako gatchina aganaha.

Luke 10:38-42,o  Martha namen jajrengbegipa ong’achim jensalo Jisu uni 
noko dong’a, indiba uni nogipa Mary Jisunasa gisik on’aha.Marthani sinteani 
dangdike on’ani giminsan ong’ja indiba uni gisik on’ani; jajrenganirangchi uko 
tomtomako man’anina jajaataha.Mary gita Jisu-o gisik on’achi an’chingko 
ding’tangata sinteaoniko ka’donganiona.Skulni gita pressure, ripengrangni 
gita ba future ni gimin chanchie nengbokatengnaba gnang, indiba jajrengani 
namgipa biteko on’na amja; indiba bebera’anisa.

An’chingni nanganirangko Isolna on’achi aro bebera’achi Uni somaina, 
an’ching tomtomako man’a pilak ui’anirang baksa.Jajrenganirang dimela 
jensalo parapeani chakatgen.

BI’ANIRANG
Ka’sara Isol, Anga Bame on’a Nangni jako angni pilak sinteanirangko.Angko 
dakchakbo Nangni ku’rachakanirango gisik on’na nengnikanirangni palo, 
ma’sie Na’an sason ka’gipa.Amen.

KATCHINIKE PARAKATANI 
Anga jajrengna jechaka!.Anga angni sinteako Gitelni kosako don’a, aro 
anga Isolni tomtomao aro ka’dongao rerura’aa Salantin angni janggi tangao 
Bilakbegipa Jisuni Bimingo.

 PORAIDAPANI 
Mati 6:25-34

SAL 365-0 SASTRO PORAINA 
RA’BEANI-SAL 144
Da’alo Nangni Poraiani: 1 Raja 12-
13; Watata 5:21-42

ROBIBAR, MAY 24

KA’SAE DAKANIKO MESOKANI KA’SAE DAKANIKO MESOKANI 

Ephesis 4:32( KJV)
Aro saksa sakgipina ka’sagrikbo, molmolgrikbo , saksa sakgipinko 
kema ka’grikbo, jekai Isolba Kristoni a’sel nangko kema ka’aha gitan

Ka’sae dakani bilgriani ong’ja.Uan Isolni bilsa ong’a kamo.Ka’sae dakani 
inon Isolni natureko nangni ningo mesokani ong’a  maina ka’saa pangnan 
ka’sae dakachisa ong’kata . Nangni ka’sae dakako mesoka changanti,na’a 
Gisikni Character ko mesokenga nangni ningo donggipako.

Namgipa Samaria mandeni golpo Luke 10:30-37 o mesoka chongmot 
ka’sae dakani kamko.Gipinrangni wate re’angoba saknaa man’gipa 
mandeko Samariani mande dongdikaha una simsakaha aro uni 
an’sengpilanina damko gama’aha.Ka’sae dakani namen bilgnangbegipa 
ong’a maina uan sima arirangko naprota aro uan sawa uko man’na kraa 
uno pangchakja indiba sawa jeba ua nanggipasa ong’a.Jensalo na’a 
ka’sachake dakgen unon na’a Isolni ka’saako  kamchi mesokani(vessel) 
me’dik a’ste ong’baa.

Ka’sae dakaniko mesokachi skulo noko ba online o atmosphereko 
ding’tangatna man’a.Na’a ma’sijanaba gnang badita mingsa katta, ba 
ka’dingsmita ba ka’sae dakani dingtangatna man’gen saniba salko ba 
uamangni destiny ko.Ka’sae dakani uan bitchilsa ong’a aro ua pangnan 
namgipa biteko ong’katata chongmotan favour aro tomtomako.

BI’ANIRANG
Ka’sara Isol, angni katongko gapatbo Nangni ka’saachi aro ka’sae dakachi.
Angko dakchakbo ka’sae dakaniko mesokna manpilskaani dongjagenchimoba 
aro angni janggi Nangni namaniko nikatpangpilchina.Amen.

KATCHINIKE PARAKATANI 
Anga Isolni ka’sao chugimik ong’a! Anga ka’sae dakaniko mesoka jechi 
re’angoba aro angni kamrang Nangni katongko nangchakatpila Jisu Kristo 
Bilakgipani Bimingo

PORAIDAPANI 
Kolosi 3:12

SAL 365-0 SASTRO PORAINA 
RA’BEANI-SAL 145
Da’alo Nangni Poraiani: 1 Raja 14-
15; Watata 6

SOMBAR, MAY 25

JISUKO GIPATBOJISUKO GIPATBO

Mark 16:15( KJV)
A’gilsak gimikona re’ange Nama Kattako skiebo pilak jatrangna.

Jisuko share ka’anian dalbatsranggipa gadangni ka’saa ong’a maina 
uara manderangko jringjrotni janggiko man’ata.Nama Kattade (Gospel) 
Nama Katta mangmangsan ong’ja.Uan Isolni bilsa ong’a janggirangko 
dingtangatna.Jensalo na’a Jisuni gimin agangen unode na’a gipinrangko 
ua apsan grace ko aro katchaaniko manatpana on’enga nangni 
man’giminko.

Johan 4,’ o Samariani me’chik Jisuko gronga’aha chiakolo.Uni 
chagrongani jaman ua uni songjinmaona rebapile Jisuni gimin sakantinan 
aganaha.Ia me’chik Evangelist rangoni saksa ong’na abachengbaaha ua 
gimiko ma’siani gimin indake ong’ja indiba maina ua Jisuko personally 
grongaha uani a’selsa.Jensalo na’a share ka’gen Jisuni nangna maiko 
dakaha uani gimin unode nangni golpo gipinrangna dolong ong’baaskaa 
Jisuko grongna gita.

Chadambe ong’e, na’a Jisuko gipatna man’gen nangni kattarangchi 
kamrangchi aro na’a maikai gipinrangko jakalna uachi.Nangna 
microphone ko nang’ja; nangni janggi tanganian kobor ( message) 
ong’a.Ka’donggipa ong’bo Uni namaniko aganprakna skulo, online-o 
aro ripengrang baksa.Jisuni gimin nangni share ka’aa changanti, salgio 
katchaani dong’a aro janggirang dingtangatako man’a.

BI’ANIRANG
Ka’sara Isol, angna bilko on’bo Jisuni gimin gipatna gipinrang baksa.
Angni kattarang aro kamrang Nangni ka’saako nikatpilchina aro 
manderangko salbana Nangni sepangona.Amen

KATCHINIKE PARAKATANI 
Anga Nama Kattako ra’bitgipa ong’a! Jechi Anga re’angoba, Anga Jisuni 
seng’ako tengsuata aro gipinrangko dila Uni ka’saaona aro jokataniona 
Jisuni Bimingo Amen.

PORAIDAPANI 
Rom 1:16

SAL 365-0 SASTRO PORAINA 
RA’BEANI-SAL 146
Da’alo Nangni Poraiani: 1 Raja 16-
18; Watata 7:1-22

MONGOLBAR, MAY 26

ISOL DAKGIPA  BEBERA’ANIISOL DAKGIPA  BEBERA’ANI

Mark 11:22b( KJV)
....Isolo bebera’bo

Isol dakgipa bebera’ani ramramarigipa bebera’ani ong’ja.Uan 
bebera’ani jekon ong’katata ,nokgipa ong’ata aro biteko ong’katata.
Ua apsan bebera’anikon Isol jakalaha jensalo Ua a’gilsako ong’china 
aganaha.Jensalo iandakgipa bebera’aniko na’a operate ong’atgen, 
unode na’a ong’anirangko ong’aona seng’jaha; batesa na’a uarangko 
ge’eta Isolni Katta baksa meligrikchina.

Mark 11, o Jisu dumbur bolna aganaha aro ua sikrepaha jadiloni 
kingking.Jisu bilko mesokenga ong’ja; Ua dakemesokengasa maikai 
Isol gita chacha bebera’ani kam ka’aa uako.Uan agana, bebera’a aro 
biteko man’na ka’donga.Bebera’ani chongmotgipa ong’anirang maikai 
nika uano pangchakja; batesa Isol maio aganaha unosa pangchaka 

Na’aba ua apsan gasubegipa bebera’aniko man’a.Jensalo na’a 
parakatgen an’senganiko, chusokaniko, aro tomtomako Isolni Katta 
gita unode na’a Isolni bilko jokatenga.Isolni bebera’a ong’katata uan 
molmolja.Batesa ua mikka balwana agana ua uarangna kenja.Nangni 
ku’siko ranta ka’bo salgi baksa meligrikatna.Ka’dongao, bebera’ani 
kattarangan gape pangnan gasubegipa chusokaniko ong’katata.

BI’ANIRANG
Ka’sara Isol, nangko mitela angna Nang gita bebera’aniko on’anina.
Angko skibo authority baksa agana aro bebera’na maming jajaani gri, 
ma’sie Nangni Kattarang mamingsaloba chusokgija ong’ja.Amen.

KATCHINIKE PARAKATAN 
Ango Isol gita bebera’ani dong’a!.Angni kattarang Isolni bilko ra’bita, 
aro angni agangipa pilakan Isolni Katta gita rebaa aro chusokata 
Bilakbegipa Jisuni Bimingo 

PORAIDAPANI 
Rom 4:17-21

SAL 365-0 SASTRO PORAINA 
RA’BEANI-SAL 147
Da’alo Nangni Poraiani: Luke10:1-24; 
Gitrang 57-59

 BUTBAR, MAY 27

AN’SENG’ANI ALTUAAN’SENG’ANI ALTUA

Isaiah 53:5 ( KJV)
Indiba Ua an’chingni niam peanirangna mata buako man’aha, 
an’chingni namgija dakani gimin Ua bnekakao man’aha: an’chingni 
tomtom ong’gnini gimin Ua dokako man’aha aro Uni doka man’achin 
an’ching an’sengatako man’aha.

An’sengani rakbeani ong’ja (complicated).Uan namen altua jensalo na’a ui’ode 
Iako chongmotan Jisu skangan nangna damko gammana’aha.An’senganide Isolni 
on’gimin right sa bebera’gipa sakantinan,aro uako man’na gita amgen benera’achi, 
ku’rachake ra’achi Isolni Kattako aro Isolni ku’rachakanirang baksa ra’chakpaae( 
agreement)

Me’chik an’chi joke sa’gipa (Mark 5:25-34) bilsi 12 na kosto ong’aha.Indioba 
jensalo ua Jisuona sokataha aro Jisuni bara kuteko dangtapaha.Ua rangsanan 
an’sengaha.Uni an’sengani namen altua maina ua bebera’achi dakaha; ua agre 
chanchidugajaha ba mandeni bida budi rango pangchakjaha. Isolni bil rangsan 
jokongkataha jensalo uni daka kam Isolni Katta baksa meligrikaha.

Na’a saaniko man’e nikengnaba gnang nangni be’eno ba gisikni gita nengnikaniko 
man’engnaba gnang.Gisik ra’bo, Isol an’senganiko altue man’na amata.
Nangna  rakbegipa formula rangko nangja; mangmang na’a Uni Kattao bebera’e 
aro ka’donge kam ka’bo ua gita.An’sengani rakjaha jensalo na’a iako ui’gen 
chongmotan Jisuni boli on’achi altue man’ataha nangna jakalna nangani somaio.

BI’ANIRANG
Ka’sara Isol, Nangko mitela an’senganiko jesomaioba nangani salo man’a 
amatanina angna.Angko dakchakbo bebera’ao rerura’na gita aro Nangni 
namatpilaniko rachakna gita salantio.Amen

KATCHINIKE PARAKATAN 
An’sengani namen altua angni janggio! Jisuni doka man’achin Anga chugimik 
ong’pilaha,nampilaha aro bilakatako man’pilaha angni be’eni aro Gisikni pilak 
bakrango.Jisuni Bimingo Amen.

PORAIDAPANI 
Mati 8:16-17

SAL 365-0 SASTRO PORAINA 
RA’BEANI-SAL 148
Da’alo Nangni Poraiani: 1 Raja 19-
20; Watata 7:23-43

BRISTBAR, MAY 28

VISION BAKSA  AMBITIONVISION BAKSA  AMBITION

Toeskia 29:18 (KJV)
Niksamsoani dong’jaode, manderang gimatako man’a: indiba jean 
niam rakkigipa ku’si ong’gipa ong’a.

Vision aro ambition ko apsangrik dake niknaba gnang, indiba uarang 
dingtangdingtang chimik rangoni jokbaa.Ambition antangni skaanichi 
ong’baa -na’a maiko am’a chusokatna gita Nangni personal rasongna 
uandake Vision nara Isolni on’gimin sa ong’a nangchi chongmotan Ua 
maiko parapeaha Antangni rasongna aro miksonganina.Chongmotgipa 
chusokani ong’kata jensalo na’a vision o tanggen ambition o ong’gija.

Sastroo, Joshep vision ko man’aha Isoloniko uni jumangchi (Abachenga 
37) Ua tolpinikataniko, palako aro patok noko donatako man’ahaoba, ua 
vision and uko dakchakgipa ong’aha jena kingking ua Egypt ni sason 
(ruler) ka’gipa ong’kuja.Joshep mamingsaloba status aro position na 
rikgipa ong’ja; ua Isolni parapeani miksonganiko jarikaha.Ambition 
gimatako man’a jensalo nengnikanirang soknaa.indiba vision dongkama 
pilak mikka balwa rakkani somaioba.

A’gilsak nangko pressure ka’gen mingsingako, tangkako aro 
manderangna ui’atako  rikna gita.Indiba jensalo na’a didiani gabrongko 
man’gen Isolni vision niko unon na’a mamingsaloba directionko aro 
tomtomaniko gimatjawa.Vision nangni miksonganiko melgrikata Salgini 
miksongani baksa.

BI’ANIRANG
Ka’sara Isol, angni mikronko obo Nangni vision ko nikna angni janggio.
Angko dakchakbo Nangni miksongako jarikna personal ambition chi 
jajaatako man’gija.Amen.

KATCHINIKE PARAKATAN 
Anga Isolni vision o janggi tanga! Isol angni jakuko mesoka aro anga 
jechaka alaksigipa ambition chi salangako man’na.Angni janggi Jisu 
Kristochi rasong chaatako man’a.Amen

PORAIDAPANI 
Habakuk 2:2-3

SAL 365-0 SASTRO PORAINA 
RA’BEANI-SAL 149
Da’alo Nangni Poraiani: 1 Raja 21-
22; Watata 7:44-60

SKUBAR, MAY 29

ISOL NANGNI KONAOISOL NANGNI KONAO

Rom 8:31
Iarangni gimin an’ching maiko agangen? Isol an’chingchi chakode 
an’chingko sawa matnangkugen?

Jensalo Isolni nangni konao ong’ode, indide na’a skangan chemangiminsajok; 
dakgrikna abachengna skangba! Isol nangni tongkandi bak ra’gipa ong’ja; 
Uan abachengaonin nang baksa dong’a pilak nangni janggini chugimikon 
salenga namgnina.Na’a nengnikanirangko chagrongnaba gnang, indiba 
darangba chadengna pajawa Isol nangni kisango nangko dakchakengode

Daudni golpoko chanchiate nibo( 1 Samuel 17) Pilakan chonbegipa me’a 
bisako nikaha bengjuri baksa Goliath ko chagrongna indiba Daud ma’siaha ua 
saksan dakgrikjaenga.Daudni ka’dongani uni rabitagipa ro’ongo ong’ja,indiba 
uni kisango chadenggipa Isolosa jensalo na’a ma’sigen sawa nangni konao 
unode kenani gimanga aro bebera’ani tangdoa.

Na’a kalake baleke ro’aniko, pressure ko ba jajaaniko nangni future’ ni gimin 
man’naba dong’a.Indiba gisik ra’bo, Isol jean Daudko dakchakaha Goliath 
ko amna gita ua apsan Isolan da’alo nang baksa chadenggipa ong’a.Na’ade 
chena dakgrikenggipa ong’jaha; indiba na’ade chegimin onisa dakgrikenggipa.

BI’ANIRANG
Ka’sara Isol, Nangko mitela angni konao ong’anina .Angko gisik ra’atbo 
salantio Nang baksa ine, Anga angni ramao rabeanirangko chena ama.Amen

KATCHINIKE PARAKATAN 
Isol angni konao ong’a! Anga dontongatako man’na amgijagipa,amacha’ako 
man’gijagipa aro mojingjangatna amgijagipa ong’a.Dakgrika changanti 
chemangiminsajok maina Isol angna dakgrikchaka Bilakbegipa Jisuni 
Bimingo 

PORAIDAPANI 
Isaiah 41:10

SAL 365-0 SASTRO PORAINA 
RA’BEANI-SAL 150
Da’alo Nangni Poraiani: 2 Raja 1-3; 
Watata 8;1-25

SONIBAR, MAY 30

IL’LENGATNA AMGIJAGIPA IL’LENGATNA AMGIJAGIPA 
BEBERA’ANIBEBERA’ANI

2 Korinthi 5:7 (KJV)
Maina an’ching bebera’achi rerura’a, nikachi ong’ja.

Bebera’a mojimatna amgijagipa bebera’anian ama cha’ako man’gijagipa 
ong’a.Mojimgijagipa bebera’ani ortode Isol ni Kattao bebera’ani jegita 
nangni samba ketchio pilakan jagokani  bikpile ong’genchimoba.Uan 
ningtugipa ka’donganisa Isol maiko aganaha uan chongmot chusokgen 
jegita ong’na am’gijani gita nikgenchimoba 

Abraham ni gimin chanchibo.Isol una aganaha ua banga a’songrangni 
pagipa ong’ggen ine indioba ua budepa aro degrichim.Indiba Abraham 
uni be’en bimango aro Sarahni bilsio gisik on’jaha batesa Ua Isolni 
ku’rachakanio gisik on’aha. Bebe chongmotgipa kaket ong’aniko jechakja 
indiba uarangchi sima ari ong’anikosan jechaka.Abrahamni bebera’ani 
mojimjaha maina ua Isolni character o nengtakaha obostarango ong’ja.

Nengnikanirang rebagen examo, friendship o, pressure o aro 
mikkangchina kenanio, indiba nangni bebera’a Isolni Kattao karam 
ong’china.Jensalo mikka balwa tarakani sokbagen, kimkim chadengbo 
ma’sie nangni bebera’ani connect ong’a Isolni supernatural bilo.

BI’ANIRANG
Ka’sara Isol, angni bebera’ako bilakatbo kimkim chadengna jegita 
ong’anirang ong’na amgija gita nikgenchimoba.Nango chugimik 
ka’dongna angko dakchakbo obostarangchi ilengatako man’gija .Amen.

KATCHINIKE PARAKATANI 
Angni bebera’ako moatna amja! Anga jitna jechaka Anga maiko nika 
ba gisikchi ui’a uano.Anga kimkim chadenga Isolni Kattao, ma’sie pilak 
angna ku’rachakanirang skangan chusokman’aha Jisuni Bimingo.

PORAIDAPANI 
Rom 4:18-21

SAL 365-0 SASTRO PORAINA 
RA’BEANI-SAL 151
Da’alo Nangni Poraiani: 2 Raja 4-6; 
Watata 8:26-40

ROBIBAR, MAY 31

 FEELINGS NI KOSAKO FAITH  FEELINGS NI KOSAKO FAITH 

2 Korinthi 5: 7( KJV)
Maina an’ching bebera’achi reruraa nikachi ong’ja.

Na’a maikoba indakpile nangchongmotani dong’e nikahama uandake 
na’a bia’ha aro bibeaha, indiba mamingitan dingtanganiko nikja?.Aro uan 
nangko ka’onangatbeani ong’naba gnang – jekai Isol knachakjaengakon, 
indiba kaket ong’anide iasa: obostarang aganchakjawa na’a badita 
nanga uarangko ding’tangatna; batesa uarang faith nasa aganchaka.
Feeling somaisa aro somai gipinona ding’tang ong’na man’aia indiba 
faith de kimkim dongkama maina uan Isolni bilo rikman’aha.

Sastroo agana Isolko namnikatna am’gijani ong’a faith gride.Uni ortode faith 
sa salgini tangka (currency) ong’a- uan maikai an’ching man’soa Isoloniko.
Na’a mamingkoba brena man’jawa chongmotgipa tangka gride (currency) 
aro na’a re’rurana ba man’jawa cheanio faith gride Uni gimin antangko sing’e 
nibo: Badita Isolni Katta nangni ningao dong’a nangni chagrongenggipa 
obostarangko mikkang pa’na? Uan emotion chi nengnikani ong’ja 
maina,skulni ba friendship ni ong’chong Isolni Kattaon aganchakani gnang.

Nangni emotions ba na’a maiko nika uano pangchake nangni response 
ong’jachina.Isolni Kattada  nangni gamchatani (standard) ong’china.
Jensalo feelings agangen “ Watgalbo” faith aganskagen “ Isol da’oba 
kam ka’enga” Jensalo nikanirang ong’na amgijani gita nikgen, faith 
nangko gisik ra’ata mamingba ong’na amgijani dong’ja Isolnade.

BI’ANIRANG
Gitel, Angko dakchakbo Nangni Kattao ka’dongna angni emotions ni 
kosako aro bebera’achi rerura’na salantio.

KATCHINIKE PARAKATANI 
Da’alo, Anga faith ko base feelings kosako.Anga Isolni Kattao kimkim 
chadenga jegita ong’anirangko nikgenchimoba.Angni ka’dongani Uosan 
mangmang.Amen

PORAIDAPANI 
Ibri 11:6

SAL 365-0 SASTRO PORAINA 
RA’BEANI-SAL 152
Da’alo Nangni Poraiani: 2 Raja 7-9; 
Watata 9:1-22

SOMBAR, JUNE 1



66 www.goodnewsdailydevotionalteens.com

NANGNI KATONGKO RAKKIBO NANGNI KATONGKO RAKKIBO 

Toeskia 4:23
Nangni katongko gimikna bate rakkibo; maina uanonin janggini 
ongkatarang ong’a.

Sastroo an’chingna agana an’chingni katongko rakkichina gita – indiba 
uara mai orto mancha ong’a? Nangni katongni gimin chanchiate nibo 
uan sason ka’ani gabrong ong’a nangni janggini gimin.Pilak nangni 
chanchianirang, aganarang uanonisa  jokongkata.Jensalo na’a nangni 
katongko Jisuna on’aha, Isol nangni katongko Uni ka’saachi aro 
bilchi gapataha.Nangni katongko rakkiani miksonganide ua ka’saako 
champenganisa ong’a chongmotan jerang nangko Isoloniko salrikna 
jotton ka’giparangoniko.

Sastroo, manderang jekai Daud aro Solomon gita bilake abachenga 
indiba  nengnikaniko chagrongaha jensalo uamang gaoradeaniko 
napna on’a, mikbuaniko napna on’a ba distraction rangko donnue 
re’angna watata.An’chingnaba ua apsan ong’na man’aia jensalo 
an’ching negativity, mitakani ba tosusagrikanichi rasekna on’ode.
Uarang an’chingni katongna bisi ong’a aro Isoloniko rongtale knaako 
champenga.

Batesa, nangni katongko Isolni Kattachi gapatbo aro antangko dulatbo 
jean nangni bebera’ako bariata- jekai namgipa ripeng, olakiachi, biachi 
aro kaket ong’achi.Jensalo na’a uako dakgen, unon na’a Isolni namani 
joksuakako nikgen nangni janggini pilak biaprango!

BI’ANIRANG
Apa,angni katongko gapatbo Nangni tomtomachi aro chelchakbo uko 
pilak jajaatgiparangoniko.

KATCHINIKE PARAKATANI 
Da’alo Anga angni katongko rakkia Isolni bil baksa.Maming jajaatani, 
negativity ba dakmajoani angko sale galatna man’jawa Jisuoniko.Angni 
katong rongtale dong’a Uni ka’saan aro tomtoman gape.Amen.

PORAIDAPANI 
Philipi 4:8

SAL 365-0 SASTRO PORAINA 
RA’BEANI-SAL 153
Da’alo Nangni Poraiani: 2 Raja 10-
12; Watata 9:23-43

MONGOLBAR, JUNE 2

NANGNI GISIKO GITAL DAKBONANGNI GISIKO GITAL DAKBO

Rom 12:2a(KJV)
Aro ia a’gilsakgita ong’panabe: indiba gisikni gitam dakachi bimang 
ding’tang ong’bo…..

Kristona nangni janggiko on’a intal, na’a gital dakgimin ong’na abachengaha! 
Uni ortode namen achrak achrak gital dakgimin ong’a jeon mamingsaloba ong’a 
dongkugijagipa skang -chugimikan ding’tangsranggipa ong’a.Indiba na’a gisikchi 
gital dakako man’gimin ong’ahaoba, nangni be’en aro gisik “na’a gitchamko” 
gisik ra’atkuaia, basakoba nangni chanchiachi,bewalrangchi ba samtangtango 
donggipa nangni manderangchi nangko gisik ra’atna draatako man’naba gnang 
na’a maikai ong’a skango.

Uni giminsa Sastroo agana ia a’gilsak gita ong’pajachina indiba an’chingni 
gisikrangko gital dakchina.Nangni gisiko gital dakani miksongani ortode na’a 
maikai chanchia uako ra’doani ba tangtoatanisa ong’a.Nangni phoneko updating 
ka’aniko chanchiate nibo -pilak gital update ka’gimin system jo’ongrangko ragale 
galata, apps ko namen nambatata aro gital featurerangko  ko ondapa.Jensalo na’a 
Isolni Katta baksa somaiko re’atgen, nangni chanchianirangba ra’doaniko man’a! 
Gitcham chanchianirang bebechi bodolako man’a,namgijagipa bewalrangko 
namdapatna man’a aro nangni janggi Jisu gita chachan nikna abachengbaa.

Nangni Gisik gital daktaiako man’on,na’a ding’tanganirangko nikgen: agangrikna 
nangni ku’si ong’ggiparang, nangni re’ronggipa biaprang uandake nangni 
nangrimbegipa ripengrang baksa connect ong’anirang dingtangna abachenga.
Na’a chanchina, kam ka’na aro agana abachenga Kristo gita.

BI’ANIRANG
Gitel,angni chanchiarangko gital dakbo Nangni kaket ong’achi jedakode angni 
janggi Nangni skaaniko nikatpilna man’gen.

KATCHINIKE PARAKATANI
Da’alo, Anga angni gisiko gital daktaia Isolni Kattachi.Angni chanchiarang 
ra’doako man’aha, angni janggi ding’tang ong’atako man’aha aro anga sawa 
uandake  Kristoni chugimik ong’anio rerura’aa.Amen.

PORAIDAPANI 
2 Korinthi 5:17

SAL 365-0 SASTRO PORAINA 
RA’BEANI-SAL 154
Da’alo Nangni Poraiani: Luke 10:25-
42; Gitrang 60-62

BUTBAR, JUNE 3

SADIKAO DALROROASADIKAO DALROROA

Jakob 1:2-3 (KJV)
Angni jongadarang, pilak dakmajoanirango ga’akon katchaani 
ong’nikbo; iako ma’sie, chongmotan nangni bebera’ako nina dakani 
chakchikaniko nanga.

Na’a ding’tanganirango re’e niknaba gnang, nengnikanirangko chagronge 
niknaba gnang aro nangko salkringani somaiko experience ong’e niknaba 
gnang.Indiba uarang nangni dalroroani baksa ong’a- aro uan basakobade 
sadikbeani ong’naba  gnang.Ia somairang Isolni nangko test ka’e niani 
ong’ja; Sastroo agana Isol uako dakja.Batesa, nangni chagrongenggipa 
obosta badita nangni foundation bilaka ukosa test ka’aa.

Rakbegipa mikka balwa nangko bilakatna rebaja- batesa uarang  nangni 
bebeni bilakaniko parapenasa rebaa.Uni gimin nangni pangchakani ( 
foundation) ko Kristoo rikna nanga.Jensalo janggi nangko ilengatgen jekon 
na’a Kristoo rikaha uan kim kim chadenga.Indiba nangni bebera’ako na’a 
gipinrang maiko agana ba na’a maidake nika uano rikode indide uan altue 
Bnekatako man’a amaia.

Uni gimin jensalo nengnikanirang rebaa, ka’dongija ong’atako man’nabe.
Batesa uarang nangko Jisuona salbakbachina sepangbate.Nangni gisiko 
Uni Kattao donbo aro bi’jringe dong’bo aro antangko nangni bebera’aniko 
ra’dogipa manderangkosa dongdulatbo
Dalroroanio pangnanande name nikani ong’janaba gnang indiba uan bilko, 
chakchikaniko aro brianiko ong’katata.

BI’ANIRANG
Gitel Jisu, angko bilakatbo pilak dake nianirango aro angni skibo chakchikna 
angni dalroroanio.

KATCHINIKE PARAKATANI 
Da’alo, Anga Kristoo bilake chadenga – angni pangchakani.Maming 
nengnikanirangba angni bebera’ako il’lengatna man’jawa.Anga dalroroenga, 
skie ra’enga aro Isol angko maina ong’ataha uan ongrikrikenga.Amen

PORAIDAPANI 
Mati 7:24-25

SAL 365-0 SASTRO PORAINA 
RA’BEANI-SAL 155
Da’alo Nangni Poraiani: 2 King 13-
14; Watata 10:1-23

BRISTBAR, JUNE 4

ISOLNI SING’KAMISOLNI SING’KAM

Joshua 1:5 (KJV)
Nangni janggini salrang dipet darangba nangni mikkango chadengna 
amjawa: Anga jekai Moses baksa ong’aha ,uandaken Anga nang 
baksa ong’ggen: Anga nangko watgaljawa aro gualjawa

Isol Uni ku’rachakako rakkia, mingantikon.Ua mamingsaloba maikoba 
agana aro Uni gisiko ding’tang dakatgipa ong’ja. Isol aganahaode, na’a 
Uko ka’dongna man’gen. Da’al ni odai pod an’chingko gisik ra’ata na’a 
jedakgipa obostakoba chagrongengon, Isol nang baksana dong’a aro 
mamingba nangni ramao chadengna amjawa.

Jensalo Isol aganaha Joshuana, Ua bilko, ka’donganiko aro cheaniko 
ku’rachakaha. Aro ua ku’rachakani Joshuana mangmang san ong’aija; 
nangkoba man’chapa. Na’a maidakgipako chagrongenga haida 
kena,pressure, sa ding’ani, addiction, stress ba chu’ongijani amana 
man’jawa. Isol ni bilan dalbata nangni pilak obostarangni mikkango.

Iandakgipa somaio, Isolna nangni nengnikani badita dala uako agana 
bate;  batesa nangni nengnikanina aganbo Nangni Isol baditan dala.Amen

BI’ANIRANG
Isol, Nangko mitela ang baksa ong’anina. Angko dakchakbo Nangni 
ku’rachakanirango ka’dongna aro re’rurana ka’donge. Angna bilko, 
tomtomako aro bebera’ako on’bo pilak nengnikanirangko chena gita.
Jisuni Bimingo, Amen

KATCHINIKE PARAKATANI
Isol ang baksa ong’a aro angna skang re’a. Anga ka’donge re’ruraa, 
ken’gija aro ka’donge pilakon Uni angna daksogimino.Bilakbegipa JIsuni 
Bimingo!

PORAIDAPANI 
Rom 8:31 (KJV)

SAL 365-0 SASTRO PORAINA 
RA’BEANI-SAL 156
Da’alo Nangni Poraiani: 2 King 15-
16; Watata 10:24-48

SKUBAR, JUNE 5

KRISTOOKRISTOO

2 Korinthi 5:17 (KJV)
Uni gimin saoba Kristoo dong’ode, ua gital dakgimin ong’a: 
gitchamrang gimaha; nibo uarang pilakan gital ong’aha

Na’a pakmako sikduwate gitilatna jotton ka’genchimode uan ong’na 
amgijani ong’naba gnang.Haturiko jakalgenchimoba jringjrotna 
nangnaba gnang.Indiba bulldozer(JCB) baksade ua apsan pakmaan 
altubee gijelgen! Ding’tanggrikanide  pakmao ong’ja -uan na’a maio 
ong’a uano pangchaka jensalo na’a uarangni kosako re’angengon.

Apsandake, na’a badita nengnikanirangko chagrongenga uade maming 
ong’ja batesa na’ara maia uasa nangbata jensalo na’a uarango re’engon.
Sastroo agana uandake an’ching Kristoo ong’a.Uni ortode Kristoo nang 
baksasan ong’ja- indiba Uan(He) biapsa jeon na’ a tanga, ilenga aro 
nangni bilko man’a.Jensalo na’a Uo ong’ode mamingba rakkani gri, jriani 
gri ba dalbeani gri uarangko chena gita.

Maming nengnikanirangba nangni Isolna batede dalbatja.Uni gimin 
nangni nengnikanirang badita dala uko Isolna aganani pal, batesa nangni 
problem rangna aganskabo nangni Isol baditan dalgipa ong’a! Na’a 
janggiko saksan chagrongjaenga – na’a uako Kristoo changrongenga 
aro uandaken pilakan ding’tang ong’atako man’enga.

BI’ANIRANG
Isol, angni dreamko Nangni miksongani baksa meligrikata jedakode 
anga Salantin orto gnang janggi tangna man’gen.

KATCHINIKE PARAKATANI 
Da’alo, Anga paraka anga Kristoo ong’a! Maming pakmaba angko 
dontongatna man’jawa ba maming nengnikaniba angko amna man’jawa.
Uchi (Kristoochi) pilak obostarangko Anga chena gita ama bil aro 
tomtoman baksa.Amen.

PORAIDAPANI 
Watata 17:28

SAL 365-0 SASTRO PORAINA 
RA’BEANI-SAL 157
Da’alo Nangni Poraiani: 2 King 17:18; 
Watata 11

SKUBAR, JUNE 6

NAMA KATTANA KRATCHAGIJANAMA KATTANA KRATCHAGIJA

Rom 1:16 a (KJV)
Maina anga Kristoni Nama Kattana kratcha’ja: maina uan Isolni bil 
ong’a sakantiko jokatanina chongmotan bebera’giparangna…..

An’ching iandakgipa somaio janggi tangenga chongmotan nangni bebera’ani 
gimin jrip jrip dong’ani namnikatangko dakani chol ong’jajok.A’gilsak namen 
jangbeengaha pilakni gitan -indide maina an’chingara jrip jrip dong’gen Jisuni 
gimin? Isol nangko jrip jrip saksandikdiko (privately) jokatjaha; Ua nangni gimin 
jinmana parake si’aha.Indide maina jrip jrip donnue janggi tanggen Una (Him)?

Na’a a’gilsakni namen nangchongmotenggipako rabitgipa ong’a.Sastroo 
agana an’ching a’gilsakni seng’a ong’a-aro ua seng’ara tengsu’chinasa ong’a, 
donnuna gita ong’ja.Salantio, nangna cholrang dong’a Jisuko mesokna nangni 
kattarangchi, kamrangchi aro ka’saachi.Manderang baksa na’a maikai jakala, 
agana ba dong’a uan Sastroni gita chacha ong’e  nangni ripengrang pangnaba 
nikchina.

Isol manderangchisa kam ka’a aro uano nangkoba man’chapa.Ua nangko 
skulo, ripengrangni groupo aro nangni manderango miksonga gnang don’aha.
Jensalo na’a ka’donge chakatgen Kristona, unon na’a gipinrangna hukum 
on’enga apsanko dakchina gita.Salrikako man’pilnabe -ching’e tengsu’bo!

BI’ANIRANG
Apa, angna bilakaniko on’bo Nangni kaket ong’aniko share ka’na gita ken’gija 
aro ching’e tengsu’na Nangni seng’ako pilakchin.

KATCHINIKE PARAKATANI 
Da’alo, Anga ka’donge paraka anga Nama Kattana kratchaja! Anga Isolni bilko 
aro kaket ong’aniko rabita jechi Anga re’angoba.Angni janggi Nangni ka’saako 
nikatpila aro angchi gipinrangna Jisuko nikgen.Amen.

PORAIDAPANI 
Ephesis 5:8

SAL 365-0 SASTRO PORAINA 
RA’BEANI-SAL 158
Da’alo Nangni Poraiani: 2 King 19-
21; Watata 12

SONIBAR, JUNE 7

MES BI’SANI JRIPANIMES BI’SANI JRIPANI

Isaiah 53:7 (KJV)
Uko onia ka’aha, aro duk on’ako man’aha,indiba Ua antangni 
ku’siko o’jaha: Uko so’otaniona rim’anggimin mes bi’sa gita 
rim’angaha, aro mes kimilko rasotgiparangni mikkango kugri ong’a 
gita; uandaken Ua antangni ku’siko o’jaha

An’ching mediachi sason ka’gipa a’gilsako janggi tanga.Manderang maikai 
dress gana china, chanchia aro janggi tanga bangachangon uamang 
maiko nia, poraia aro scroll ka’a online o  uachi bimang ong’atako man’a.
Diabol technology ko jakale sikduwata uni agendako, jajaanirangko gipata 
aro bingbrangatanirangko ong’ata.Indiba jensalo andalani jangbatengon, 
banga bebera’giparangan jrip jrip dong’bata.

Jensalo na’a nangni bebera’ako donnugen, nangni pageko private-o 
donggen ba a’gilsakni ong’enganirangchi na’a brinbawe ong’atako 
man’gen indide na’a antangko jrip jrip dong’na gita on’enga.Isolni de ong’e, 
an’chingni social media ganchi ong’na gita nanga manderangko Jisuona 
mesokatgipa.Nangni post, caption ba stories rang ching’e tengsu’na gita 
man’gen digital ni a’gilsak andalan gapgipao.

Na’a kaketko rabitgipa ong’a a’gilsakni nangchongmotenggipako.
Kaket ong’gijagipa news rang aro a’gilsakni chengchangbengbang 
gamanirangchi kaket ong’ani ku’rang nangni ning’aoniko gimatna on’nabe.
Nangni platform ko jakalbo miksonga gnang-nangni content rang Kristoko 
mesokpangpilgipa ong’china.Nangko jrip jrip dong’china okamjaha; batesa 
nangko chakatchina okamaha.

BI’ANIRANG
Gitel,angni ku’rangko aro platformsko jakalbo Nangko rasong on’na aro 
nangni kaket ong’aniko gipatna.

KATCHINIKE PARAKATANI
Da’alo, Anga jechaka jrip jrip dong’na.Angni kurang, angni janggi aro 
angni social media platformrang Jisuko manderangna mesokatgen.Amen

PORAIDAPANI 
Mati 5:14-16

SAL 365-0 SASTRO PORAINA 
RA’BEANI-SAL 159
Da’alo Nangni Poraiani: 2 King 22-
23; Watata 13:1-25

ROBIBAR, JUNE 8

UANO RERU’RABOUANO RERU’RABO

Jakob 2:17
Uandake bebera’a kamgriode antango sia ong’a.

Kamgri bebera’ani  engine gri gari gita chacha ong’aia.Nango chabide 
dongnaba gnang, indiba na’a darangchiba re’angjawa.Isol nangni faith ni 
ilenganiko nikna nangnika.Aganmangmangachi chu’ongja, “ Anga bebera’a 
Anga chusokgen” ba “ Anga Isona ka’sara” indide sakkira baosa? Kam’ara  
baosa nangni kattarangko jamin chakgipa?

Abraham an bilakbegipa example ong’a.Isol skangan ui’man’aha Abraham ni 
katongko,indioba Abraham jensalo katta manie Isaac ko boli on’a re’angaha, 
Isol aganaha, “ Da’ao Anga ui’a na’a Angna ka’sara.” Maina da’osa? Maina 
Isol experiencial faithko gamchakbatnika.Nangni katta man’niani nangni 
bebera’ako sakki on’a aro uako nikchrakatpila.

Chadamberangna, iani ortode nangni alturiri dong’aoniko ga’chakani ro’ong 
ong’a.Uan kaketna chadengani ong’naba gnang nangni skulo, saoba 
nanggiparangna dakchakani ba project ko abachengatani Isolni nangni 
Katongo on’gipako. Ding’tang anina mangmang bi’ainabe -uano bak ra’gipaba 
ong’pabo.Chusokani nangona reba’aako sengnabe ; uanona remikkangbo.

Bebera’e kam ka’aani Isolni favour ko draata, dogarangko kulia aro nangni 
gisikni gita rerura’aniko bilakbatata.Da’alo, jakusa ga’bo nangni bebera’ako 
dake mesokna – uan chone niknaba gnang, indiba Isol katta manigiparangna 
baridapaniko on’a.

BI’ANIRANG
Isol, angni kamrang angni bebera’ako nikatpilchina aro Nangni 
ku’rachakanirangko ra’bachina angni janggioona.

KATCHINIKE PARAKATANI 
Da’alo, Anga reru’raa angni bebera’ao.Angni kamrang angni kattarang baksa 
meligrika.Anga ka’donge jaku ga’aa Isolni ku’rachakanirango aro anga 
jechaka indin dong’aniko.Amen.

PORAIDAPANI 
Mati 7:21

SAL 365-0 SASTRO PORAINA 
RA’BEANI-SAL 158
Da’alo Nangni Poraiani: 2 King 24-
25; Watata 13:26-52

SOMBAR,JUNE 9

MIKSONGA GNANG JANGGI MIKSONGA GNANG JANGGI 
TANGANITANGANI

Jeremiah 29:11 (KJV)
Anga na’simangna Angni chanchianirangko ui’a, ine Kotokrangni 
Jehovah agana, tomtomaniko namgijako ong’ja nangna on’na 
ka’dongsoaniko.

Basakoba na’a jagokama na’ara maina iano? Nangni miksonganira maia!? 
Isol nangna miksongani gnang – miksongani  jean grade na , social mediana 
aro a’gilsakni ka’dongana baten re’anga.Miksonga gnang janggi tangani 
ortode nangni Salantini jakuko Isolni miksongani baksa meligrikate janggi  
tangani ong’a society baksa ong’ja.

Uan dalna chuna sikanina ba bata (ambition) – aro uan wa’alsa ningao 
aro uko Jisu mangmangsan ching’chaatna man’aia.Jensalo Kristo nangni 
skaanirangko chalaia, pilak decision, ripengrang aro kamrang Uni agendako 
mesoka.Na’a Isolna sima ariko sikduata, dedoanina ong’ja. Miksonga gnanga 
janggi tanggipa gipinrangko ba ding’tangata; aro janggirangko rim’baa Salgini 
Songnokona, songni manderang ko bilakata aro Isolna rasongko on’a

Chadamberang miksongchongmote janggi tangna man’gen da’o.Isol ni 
ku’rangko am’na abachengbo bi’ao, nangni gift ko ui’na abachengbo aro 
chongipa jakuko abacheng’bo katta manie .Nangni brikalaona  ba nangni 
ready ong’aona seng’nabe.Salantian cholko on’a dalrorona gita mande 
ong’atna aro cholon bewalko dalatna 

Nangni miksongani gipinrangoni namen dingtanga. Uko jarikani nangna  
ortoko, rongtale ui’aniko, aro katchaaniko ra’baa.Tangmangmangainabe 
-miksonga gnang tangbo Isolni miksongako redilna on’bo pilak jaku antion.

BI’ANIRANG
Gitel, angni jakuko dilbo salantian jedakode anga miksongchongmote tangna 
man’gen aro Nangni Songnokni miksongako chu’sokatna man’gen

KATCHINIKE PARAKATANI 
Anga tanga Isolni miksonga baksa angni Katongo.Angni pilak kam ka’anirang 
Isolni plan baksa meligrika, aro angni janggi gipinrangkoba mande ong’ani 
bilko ong’ata Uni rasongna.Amen

PORAIDAPANI 
Ephesis 2:10

SAL 365-0 SASTRO PORAINA 
RA’BEANI-SAL 161
Da’alo Nangni Poraiani: Luke 11: 
1-28; Gitrang 63-65

MONGOLBAR, JUNE 10

NINGTUA JANGGININGTUA JANGGI

Gitrang 42:7 (KJV)
Ningtua tubea Nangni chidarerangni gama’ana okama: uarangni 
chipakorerang aro uarangni dandakarang angko mripaha.

Ningtubegipa janggi tangani Kristoo maming gipin base ra’ani gri- uan  
ba’gipa alturiri janggi tangani kosako draatgipa janggi tanganisa.Banga 
chadamberang Isolko vending machine dake jakala: Uona(HE)rebagen 
jensalo na’a Isolko nangen mainiba gimin aro Isolko dake ra’jawa jensalo 
janggi tangani altubegipa ong’ode.Isol nangrimbegipa (intimacy) ong’aniko 
nangnika, nangni ska ramram daktoa ba katoa gita ong’gija 

Badita na’a ningtue re’anggen inditan na’a ui’batrorona nanganiko ui’gen  
Isolni gimin.Uni ka’saani, Uni bil aro Uni wisdom rang bonchangijagipa ong’a.
Ningtugipa janggini miksongani Isolko skang don’ani ong’a – bi’aniko, Sastroko 
aro olakianiko bimang ong’atanisa ong’a salantin nangni basee ra’anirango.

Uan complexity(mandikani) ni gimin ong’ja indiba uan consistency ni giminsa 
ong’a.Ningtubegipa janggi nangni character ko dingtang ong’ata papni kosako 
nangko bilakata aro nangko taria (equip) gipinrangko dingtangatna.A’gilsak 
nangna  babegipa an’senganiko on’ggen (shallow thrill), indiba Kristoo ningtuani 
nangna baikamaniko,ka’donganiko aro katchaani baikamgipako on’skagen.

Tue napsrimbo kosakgilgil gadangni bebera’ani nalsao.Isolo ambo nangko 
Uni presence o na salnapchina,Uni ramarangko nangna skichina aro nangko 
dakchakchina miksongchongmote janggi tangna.Badita na’a invest ka’a inditan 
na’a Isolni tomtomaniko, dilaniko aro bilko experience ong’e nikgen.

BI’ANIRANG
Apa,angko Nangni sepangona salbakbo.Angni bebera’aniko ningtubatatbo 
aro nangni presence na gisik nangbegipa ong’atbo.

KATCHINIKE PARAKATANI 
Anga Kristoo ningtuaniko basee ra’aa.Anga Uko skang don’a angni janggini 
pilak biaprango aro anga bilake, sengbate aro Isolona sepangbate dalroroa.
Amen

PORAIDAPANI 
Johan 15:4

SAL 365-0 SASTRO PORAINA 
RA’BEANI-SAL 162
Da’alo Nangni Poraiani: 1 Serikani 
1-3; Watata 14

BUTBAR, JUNE 11

NITIMGIPANITIMGIPA

Ezekiel 3:17 (KJV)
Mandeni Depante, Anga nangko Israel ni machongna nitimgipa 
ong’china dakaha: uni gimin Angni ku’sikni Kattako knabo aro 
uamangna Angoni mirakataniko on’bo.

Na’a chanchinaba gnang na’a namen dambe ong’engpiti dingtanganiko ong’atna 
gita, indiba Isol nangko nitimgipa ong’china okamaha da’ao. Nitimgipa uan saoba 
kengniko nisoaigipa mangmang ong’ja -indiba uamang chelchakgipa,redilgipa 
aro mikrakatsogipa ong’a uni samtangtango donggiparangko.Nangni skulo, noko 
aro ripengrangni gisepo saoba bigipako aro simsakgipako nanga.

Nitimgipa ong’ani bi’achi abachenga.Isolo ambo nangna mesokchina nangni 
samtangtango mai ong’enga uako-haida ripengrang didianiko nangengama, 
maiba correct ka’aniko nangengama ba maiba obostarang gisikni gita 
ganggopaniko (spiritual covering) ko nangengama, chinrangko dale ra’gija 
daknabe; Isol nangni simsak miraksoaniko jakalna man’gen champengsona gita.

Nangni kattarang maiba ong’ani japang ong’a uni gimin pangnan kaket aro 
didiani kattarangkosa aganbo Isolni ka’saako share ka’bo jensalo nangni ripeng 
nengnikaniko man’engode.Nangni janggi chelchakgipa danil ong’bachina jensalo 
bi’achi, wisdomchi aro simsakmiraksoachi dilgen.

Chonbegipa kam onggenchimoba uakoba chana: jekai ong’ana 
chadengani,nangni class na bi’chakani exam ong’na skang ba ripengrangko 
dakchakani nengnikmitingo.Na’a bilgrigipa ong’ja – nangko manderangko bil 
ganatna aro a’gilsako chelchakna don’aha ( appointed)

BI’ANIRANG
Gitel, angko simsake dong’na, bijringna aro ka’dongataniko on’gipa ong’na aro 
angni samtangtangko chelchakna dakchakbo.

KATCHINIKE PARAKATANI 
Anga nitimgipa ong’a.Anga nika,Anga bi’a aro anga kam ka’aa Isolni wisdom 
baksa.Anga chelchaka aro redila angni samtangtangogiparangko aro maming 
ba ong’jawa angni ui’samsogijani gride Kristoochi.Amen

PORAIDAPANI 
1 Pitor 5:8

SAL 365-0 SASTRO PORAINA 
RA’BEANI-SAL 163
Da’alo Nangni Poraiani: 1 Serikani 
4-6; Watata 15:1-21

 BRISTBAR, JUNE 12

ORTOGRIPA TOMTOMAORTOGRIPA TOMTOMA

Philippi 4:7 (KJV)
Aro Isolni tomtoma,pilak ui’arangna batgipa, nangni katong aro 
gisikrangko rakkigen Kristoo Jisuchi

A’gilsak ku’rachaka ku’siniko tangkachi,mingsing mingamachi aro gam 
jinrangchi, indiba uarang pilakan chuongnikatna amja.Celebrities rangba 
uako ku’chaka chongmotan gamjin aro mingsing minggamanirang 
Isolni biapode bangbang ong’aia ningao.Chongmotgipa tomtomani Jisu 
mangmangonisan rebaana man’aia.

Ia tomtomani Obostarango pangchakja.Na’a skulni gita nengnikaniko 
man’engode ba ripengrangni gita ba nokdangni gitaba nengnikanirangko 
man’engoba na’a tomtomako man’na ama.Uan gasubegipa tomtomanisa 
pilak ui’arangna batgipa maina uan Isolni presence oni rebagipasa ong’ani 
gimin, problem rang dong’jani gimin ong’ja

Na’a uako maikai jakalgen? Isolni Kattao ka’dongbo, pangnan nibo aro 
nangni mikronko Jisu o pangnan donbo.Uan nangni katong aro gisiko 
rakkichina aro Uni Gisik nangko gisik ra’atchina Uni ka’saako aro Uni bebe 
ong’aniko pilak obostarango.

Janggi tanganiko maming ortode gri dake nikgenchimoba,na’a jajrengna 
gita nang’jawa.Batesa na’a ka’donge re’bo Isolni sason o ka’dongbo aro 
mamingba Isolko ranggitik rimjawa.

BI’ANIRANG
Gitel Jisu, angni katongko gapatbo tomtoman baksa pilak ui’arangna 
batgipa pilak karirango

KATCHINIKE PARAKATANI 
Anga Isolni tomtomao re’a da’alo.Angni katong tomtoma aro angni gisik 
kimkima aro maming obostarang angko ilengatna man’ja.Kristo angni ningo 
donggipan angni tomtoma.Amen

PORAIDAPANI 
Isaiah 26:3

SAL 365-0 SASTRO PORAINA 
RA’BEANI-SAL 164
Da’alo Nangni Poraiani: 1 Serikani 
7-9; Watata 15:22-41

SKUBAR, JUNE 13

DAL’ANIDAL’ANI

Abachenga 26:13(KJV)
Aro ua dalgipa mande ong’baaha aro mikkangchi re’angaha aro ua 
namen dalbegipa ong’ kujana king king dalroroaha.

Dalgipa ong’ani bilsini gimin ong’ja -uan kamosa, miksongaosa aro 
okamaosa pangchaka.Da’alni a’gilsako niatbo: kosakgipa athletes. 
Artist,aro leaders rang banga changon dambeoni abachenga.Uamang 
train ka’ako man’a, dalroroa aro invest ka’a uamangni gift o spotlight 
rangchi uamangko man’a skangan.Apsandake, Isol nangkoba okamaha 
dalanio re’na abachengchina da’on,jamano ong’ja.

Sastrooba ua apsan kaket ong’anikon mesoka.Daud ba dambechim 
jensomaio ua Goliath ko dakgrke amaha.Joshepba dambechim jensalo 
ua leadership ni gimin jumangko nikaha.Mariam ba dambechim jensalo ua 
Jokatgipako ano dongo.Timothy ba dambechim jensalo ua Nama Kattako 
aganprakaha.Isol bilsina seng’ja – Ua bebera’akosa , discipline aro katta 
maniakosa nia.

Nangni dakaniko da’alon rikna abachengbo.Isolni Kattako poraibo,Salantin 
bijringbo aro Isolni on’gipa giftko dalroroatbo.Skul , ministry aro janggio 
dongkama jringbo.Chongipa jakuko da’alo nangni ga’aani -bebera’e nangni 
daka kam, gasubegipa ong’ani aro dangdike on’ani -aiaoinmanpilgipa 
futureko bimang ong’ata Isolni nangna daksogiminko.

Na’a agree dambe ong’ja ding’tanganiko ong’atna.Dal’ani abachenga 
jensalo na’a dalrorona aro ka’donge re’na abachengen Isolni calling o.

BI’ANIRANG
Gitel, angni giftko mikrakatbo aro angna ka’donganiko on’bo Nangni 
callingo ka’donge re’na.Angko dakchakbo Nangni angko mai mai ong’na 
ong’ataha uano dalrorona.

KATCHINIKE PARAKATANI
Angko dalgnina okamaha.Anga miksongao, bilo aro gasubeanio rerura’aa.
Angni gift angna dringko taria aro anga chakata angni chasongko mande 
ong’atna Isolni rasongna.Amen.

PORAIDAPANI 
1 Timothy 4:12

SAL 365-0 SASTRO PORAINA 
RA’BEANI-SAL 165
Da’alo Nangni Poraiani: 1 Serikani 
10-12; Watata 16:1-21

SONIBAR, JUNE 14

PILAKAN DAMSANPILAKAN DAMSAN

Colossians 3:11 (KJV)
Jeo Greek aro Jihudi ongchong bi’gil rasotgipa aro bigil 
rasotgijagipa .,.. Kristoan pilaknin aro pilakan damsan ong’a

Mittam manderang chanchia Sastrode gitchambegipa (outdated), 
irrelevant ba namen gitchambegipa dakbewalrang ong’a da’oni a’gilsakna 
ine.Indiba Isolde mamingsaloba dingtangijagipa ong’a.Jisude mejaloba, 
da’aloba aro knalona apsangipa (relevant) ong’a.Uan pilaknin pilakan 
ong’a -ongba’ani chimik ( source), dilani (guide) aro miksongani pilaknin 

Nangni identity, purpose aro valueko Uosan man’na ama,trends rango, 
social mediao likes o ba a’gilsakni gita kranikanirango ong’ja.Jensalo 
Kristo nangni “ all in all” ong’ggen unon na’a nangni decision o rongtale 
ui’aniko man’gen,nangni identity o ka’donggen aro maeke chadengna 
ka’donggen.

Iandake janggi tang’ani ortode Kristoko friendship o, skulo, hobbies  o aro 
online oba skang don’ani ong’a.A’gilsak nangko parake on’jachina; indiba 
Isolsa nangko bimang ong’atchina.Uni Kattade practical sa,bilgnangsa aro 
tanggipasa da’alo nangni janggina.

Kristoni presence niksamsoaniko on’a: gitcham dakgualaniko kema 
ka’manaha, da’o nengnikanio orto gnang aro future’ ko jamin chakman’aha.
Maningba ia a’gilsako Uni apsan (relevant) ong’aniko bodolna gita man’ja.

BI’ANIRANG
Gitel Jisu, angni pilaknin gabrong ong’bo.Angni janggi Nangni rasongko 
nikatpilchina

KATCHINIKE PARAKATANI 
Kristoan angni pilakni pilakan ( all in all), angni life, purpose aro identity 
Uo karam ong’aha.Anga ka’donge re’ruraa Uni presence chi dilako man’a 
somai nation.Amen

PORAIDAPANI 
Galati 2:20

SAL 365-0 SASTRO PORAINA 
RA’BEANI-SAL 166
Da’alo Nangni Poraiani: 1 Serikani 
13-15; Watata 16:22-40

ROBIBAR, JUNE 15

HELLO GISIK RONGTALGIPA HELLO GISIK RONGTALGIPA 

Johan 14:26a (KJV)
Indiba Ka’dimeatgipa, chongmotan Gisik Rongtalgipa, jekon Pagipa 
Angni Bimingo watatgen,ua na’simangna pilakon skigen…..

Gisik Rongtalgipa mande ni bilko mesokgija dakgipa bil ong’ja -Uan Isolni 
Gisiksa nangni ningo janggi tangenga.Uo skaani, chanchiani aro feelings 
rang gnang.Isol nang baksa relationship ong’na nangni gisik on’ani 
mangmangko ong’ja  jensalo janggi tanganirang rakbegenchim.

Nangni nambatsranggipa ripeng gita Un baksa golpobo.Nangni salko share 
ka’bo, advice ko ambo ba Uni opinion ko ambo chon chongipa kamrangoba.
Ua nangni kaket ong’anio katchaa aro Uni dilanirang janggiko ding’tangata

Gisik skia,ka’dimeata aro mesoka.Ua nangko dakchaka dakmajoako 
warachakna gita, Isolni Kattako ui’na gita aro wise decision ko dakna gita.
Janggio jajaanirang komia jensalo na’a Uko bak man’natpagen nangni 
basee ra’anirango aro priorities rango.

Gisik Rongtalgipako okambo nangni skulona, friendship ona sports ona aro 
nangni social media onaba.Uan nangko dilgipa ong’china nangni decision o 
nangni ka’dongani nengnikanirango aro nangko skigipa kaketo

BI’ANIRANG
Gisik Rongtalgipa, angko skibo knatimna, jarikna aro sepangbee rerur’ana 
Nang baksa salantio.

KATCHINIKE PARAKATANI 
Gisik Rongtalgipa, anga Nangko rimchaksoa angni janggio da’alo.Angna 
skibo, redilbo aro angko dakchakbo Isolni ka’saako mesokpangpilna angni 
pilak daka kamrango.Amen

PORAIDAPANI 
Rom 8:14

SAL 365-0 SASTRO PORAINA 
RA’BEANI-SAL 167
Da’alo Nangni Poraiani: 1 Serikani 
13-15; Watata 17:1-15

SOMABAR, JUNE 16

HOPE VS FAITHHOPE VS FAITH

Ibri 11:1 (KJV)
Da.o bebera’a ka’dongarangni pangchaka aro nikgijarangko sakki 
on’ani ong’a

Hope nangna vision ko on’a; aro faith uako chongmot ong’ata.Banga 
chadamberang hope-on dontonga -uamang niksamsoa(dream),wish ba 
imagine ka’soa mikkangchi ong’gniko.Indiba faith gride hope wish on 
ong’e dongaigen, maming bitekoba nangatjawa a’gitalo.

Faith de active sa.Uan Isolni agan gimino kam ka’gipasa.Uan nangni 
dream aro chongmot (reality ni gisepgriko dolong ka’asa (bridge).
Jensalo na’a goalko, planko ba Isolni ku’rachakanirangko nikgen, 
hope cha’suaniko chingchretata,indiba faith-sa nangni ja’arangko 
mikkangchina ga’ata.

Hope ni gimin chanchiatbo destination ona donata gita aro faith ko 
songreani abacheng’ani.Nikugijarangna Isol o ka’donga gita- bi’anirang, 
katta manianirang aro Uni Kattao kam ka’anirang- nangni visionko reality 
ona pilata.Ken’ani, jajaani ba ru’utdugae senganirang nangni silroroaniko 
biapsano dongata, indiba faith sa nangko mikkangchi sikdoata.

Chadambe ong’e, na’a tikongbregijaniko chagrongnaba gnang skulo, 
friendship o aro future plans o. Hope nangko cha’suatchina indiba 
faith nangko (drive) chalaichina.Imagine ka’aniko dontongnabe; Isolni 
ku’rachakanirango meligrikate kam ka’bo.

BI’ANIRANG
Gitel,angni faithko bilakatbo ka’donge kam ka’na gita hope rango Nangni 
ango dongiminko.

KATCHINIKE PARAKATANI 
Anga hope ko faith baksa dondima da’alo.Angni vision chongmot  
(reality) ong’baa maina anga Isolo bebera’a ka’donge jaku ga’aa aro Uni 
Katta gita kam ka’aa.Amen

PORAIDAPANI 
Rom 1:17

SAL 365-0 SASTRO PORAINA 
RA’BEANI-SAL 168
Da’alo Nangni Poraiani: Luke 11:29-
54; Gitrang 66-67

MONGOLBAR, JUNE 17

TANGCHAPILANITANGCHAPILANI

Gitrang 85:6 ( KJV)
Na’a chingko tangchataijawama: jedakode Nangni manderang 
Nango katchaana man’gen?

Tangchapiltaiani (revival) uan mande jinmarang ba event ong’ja-uan 
nangni ningaonisa abachenga.Isolna skaani gital walchaa nangni 
katongo,Uko ui’ani mangmang ong’ja.Chadamberang banga changon 
routine o, social mediao aro gisiko bingbrangatanirango manpakako 
man’ronga,iako ma’sina gualronga chongmotan revival Isol baksa 
personal nangrimachisa abachenga

Isolko ambo nangni gisiko mikrakatchina.Bi’ao, olakiao aro Sastroko 
poraiao.Ua nangni katongo sikbeaniko chingchaatchina.Revivalde 
emotionsnaba bata-uan nangni priorities rangko, agana kattarangko aro 
nangni gipinrang baksa mande ong’ani bilko ding’tangata.

Revival ong’gipa chadambe skulo, friendship o aro social biaprango 
seng’ani ong’baa.Nangni Isolna cha’suani gipinrangkoba Uona 
salbakbaa.Revival nangni faith ko bilakata, nangni character ko bimang 
ong’ata aro nangni ka’donganiko bariata Isolni callingko katta manina 
gita.

Sakgipinrangna sengnabe.Isolko da’on ambo.Personal revival nangni 
a’gilsako ding’tangata Isol ni presence nang gita jokanio

BI’ANIRANG
Isol, angni katongo wa’al gitalko chingchaatbo aro revival angoni 
abacheng’na on’bo.

KATCHINIKE PARAKATANI 
Anga revival ko ra’chaka da’alo.Angni gisik mikrakatako man’aha, aro 
angni katong wa’alo ong’a aro angni janggi sakkirangchi (testimony) 
tengsu’a Isolni rasongna.Amen

PORAIDAPANI 
Watata 3:19

SAL 365-0 SASTRO PORAINA 
RA’BEANI-SAL 169
Da’alo Nangni Poraiani: 1 Serikani 
19-21; Watata 17:16-34

BUTBAR, JUNE 18

GOLPOANI SESSION GOLPOANI SESSION 

Malaki 3:16a (KJV)
Unon uamang Jehovah na kene saksa sakgipina aganaha: aro 
Jehovah knaaha aro aganchakaha..,.

Kattarang namen bil gnangbegipa ong’a.Isol a’gilsako aganachisa(speech) 
ong’ataha aro nangni kattarang nangni chongmotgipa ong’aniko bimang 
ong’ata.Chadambe ong’e na’a maiko agana uan japang ong’a: uan didiani, 
ka’dongatani ba angtangko  aro gipinrangkoba chelchakani ong’a

Agangipa (talking) sessions miksongchongmotgipa somai ong’a jeon 
na’a janggiko agana nangni a’gilsakna.Aina ni mikkango chadengbo ba 
ripengrang baksaba chadenge Isolni kaket ong’aniko parakatbo nangni 
janggini kosako: “Anga sildeng chotomatgipa ong’a, Anga skotong, kime 
ong’ja aro anga pilakon dakna ama Kristochi.”

Ian namako chanchiaigipa mangmangsan ong’ja -batesa Isolni bil nangni 
kattarango don’gipako ong’katatenga.Nangni skaaniko nangni katong baksa 
meligrikate Isolni plan baksa aro ka’donganiko, visionko, aro miksonganiko 
rike.

Jensalo na’a Isolni gimin golpogen,gipinrangko ka’dongatgen ba nangni 
bebera’aniko ka’donge agangen, unon salgi knatima.Nangni kattarang 
ding’tanganiko ong’katatna , ripengrangko didina aro manderangko Kristona 
sepangbaatna bil gnangbegipa ong’a.

BI’ANIRANG
Gitel, angni kattarang janggiko aganchina, bebera’ako rikchina aro Nangni 
chusokgipa skaani baksa meligrikchina.

KATCHINIKE PARAKATANI 
Da’alo, Anga parakata janggiko, cheaniko aro miksonganiko angni janggini 
kosako.Angni kattarang Isolni skaani baksa meligrika aro anga chongmotko 
ong’katata uandake Isolko mande ra’aniko.Amen.

PORAIDAPANI 
Toeskia 18:21

SAL 365-0 SASTRO PORAINA 
RA’BEANI-SAL 170
Da’alo Nangni Poraiani: 1 Serikani 
22:24, Watata 18

BRISTBAR JUNE 19

CHANCHIBEWALANI (Meditation)CHANCHIBEWALANI (Meditation)

Joshua 1:8a (KJV)
Ia kitapni niamrang nangni ku’sikoni re’ongkatangjachina;indiba 
na’a uarangko salang walang chanchibewalbo…..

Sastroni gita chanchibewalani sikdikdik dake asong mangmange dong’ani 
ong’ja -uan Isolni Kattao gisik on’e mesokpangpilanisa ong’a.Chadambe 
ong’e, janggi chengchangbengbang dakani skulni gita, ripengrangni gita ba 
social media ni gitaba ong’naba gnang. Chanchibewalani  biapko ong’katata 
Isolni chongmotgipa ong’anio redilna nangni gisiko aro kamrangko.

Chanchibewalaniko nangni gisiko ranta (training) ka’ani gita chanchibo. 
Isolni ku’rachakanirangko mingtaitaibo, nangni miksonganirangko nikatbo 
(visualize) aro Sastroo nangni katongo ningtue napsrimna on’bo.Na’a maiko 
chanchibewala uan nangni baseanirangko bimang ong’ata, nangchakata 
aro ka’donganiko on’a.

Nangni nikjumanganiko (dreams) agana skang ba kam ka’atna skang, 
chanchibewalchengbo Isolni Kattao.Uan bebera’ani  bitchilko ge’a aro 
meligrikata nangni jakurangko Uni skaani baksa.  Jring jring pangnan 
chanchibewalgipa nangni spirit ko bilakata, aro gisiko (mind) gital daktaia 
aro nangni brianiko (maturity) ko rika.

Salo banggija somai ong’genchimoba nangni janggiko ding’tangatna ama.
Pringo chanchibewalbo, attamchipak chanchibewalbo aro jeni somaioba 
chanchibewalbo.Nangni gisik(mind) Isolni kaket ong’anio dongkamchina 
aro nangni decisionrangko nirikchina, ripengrang aro cholrang Isoni dilaniko  
mesoke on’pilchina.

BI’ANIRANG
Apa,angko dakchakbo Nangni Kattao sal aro wal gisik on’na  aro Wisdom 
o re’na gita

KATCHINIKE PARAKATANI 
Anga chanchibewala Isolni Kattao salang walang.Angni gisik gital dakgimin 
aro angni spirit bilakatgimin ong’aha aro angni janggi Isolni kaket ong’aniko 
mesokpangpilgipa ong’a .Amen

PORAIDAPANI 
Gitrang 1:2

SAL 365-0 SASTRO PORAINA 
RA’BEANI-SAL 171
Da’alo Nangni Poraiani: 1 Serikani 
25-27; Watata 19:1-22

SKUBAR,JUNE 20

DUNA  CHIKKING NAMBATADUNA  CHIKKING NAMBATA

Daniel 1:20 ( KJV)
Aro pilakni gitan wisdom o aro ui’anio …..Daniel duna will chikking 
nambatachim songnokni jadu montro aro peleki dakgiparangna  
bateba .

Isol nangko gasubegipa ong’na okamaha -nambatkale janggi tangna 
ong’ja.Danielni chusokani uni bilni gimin ong’ja indiba ua Isolko mande 
ra’aha aro Uo chugimik ka’dong’aha.Chadambe ong’e nangni changa 
sapanio, discipline o aro basee ra’anirango  nangko ding’tangatna man’a.

Chang chikking nambatani gimin dale ra’ja dakani ong’ja -Indiba uan 
Isolko tengsu’na on’anisa nangni kamrango, Kattarango aro decision 
rango.Bimchipe poraibo, pangnan bi’jringbo aro bebe ong’e dongkambo 
chona kamrangoba.Gasubeaniko nikna abachenggen skulo,sport o aro 
relationship oba.

A’gilsak nangna kenchake (doubt) niknaba gnang, indiba Isol nangko 
(equips) tarienga.Nangni janggi gasubegipa ding’tanganiko nikatpilna  
man’gipa ong’na nanga, chongmotan na’a nangko Dakgipako rabitgipa 
ong’a ine mesokenga.Nangni ripengrang nangko nikna abachenggen 
aro Isol rasong chaatako man’gen.

BI’ANIRANG
Gitel, angko Nangni wisdomchi aro gasubeanichi gapatbo, jedakode 
anga Nangni rasongna chadengna man’gen.

KATCHINIKE PARAKATANI 
Anga chang chikking nambatgipa ong’a maina Isol ango gnang.
Angni kamrang,kattarang aro chanchiarang Nangni Wisdom aro bilko 
mesokpilgipa ong’a .Amen

PORAIDAPANI 
Toeskia 3:5-6

SAL 365-0 SASTRO PORAINA 
RA’BEANI-SAL 172
Da’alo Nangni Poraiani: 1 Serikani 
28-29; Watata 19:23-41

SONIBAR, JUNE 21

SAKKI ONG’KATATGIPA KRISTIANSAKKI ONG’KATATGIPA KRISTIAN

Mati 5:16 (KJV)
Nangni ching’a manderangni mikkango tengsu’china, jedakode 
uamang nangni Nama kamko nika man’gen aro Salgio donggipa 
nangni Paako rasong chaatna man’gen.

Kristian ong’ani label mangmangsan ong’ja; uan biteko ong’katatanisa 
ong’a jean Isolko mesokpangpila.Nangni janggi tanggipa sakini orto 
ong’a Isolni namaniko, chadambeskako skulona mesokatani, friendship 
ba social mediaoba

Sakki ong’katatgipa Kristianrang ni kamrang miksonga baksa ong’a.
Sakoba dakchakachi, kaketna chadengachi ba ka’dongataniko share 
ka’achi pangnan nangni bebera’aniko nikna man’ani ong’a.Nangni 
kamrang gipinrangko Jisuona mesokata
.
Chonbegipa jaku ga’aniba japang ong’baa, jekai ka’sae dakani, 
kaket ong’ani aro bimchipani gipinrangkoba didianiko on’a aro chol 
rangko bikote on’a Isolni rasongko nikchina.Jensalo  na’a pangnan 
ong’katatjringen manderang nikatna abachengen aro Isol mande ra’ako 
rachaksoa

BI’ANIRANG
Isol, angni janggi nikna man’gipa sakkiko mesokchina Nangni namaniko 
aro dingtangatgipa bilko.

KATCHINIKE PARAKATANI
Anga sakkiko ong’katatgipa Kristian ong’a, angni kamrang, kattarang 
aro janggi Isolni namaniko mesokpilgipa ong’a gipinrangko Uona 
sepengbaatenga.Amen

PORAIDAPANI 
Johan 13:35

SAL 365-0 SASTRO PORAINA 
RA’BEANI-SAL 173
Da’alo Nangni Poraiani: 2 Serikani 
1-3; Watata 20:1-16

ROBIBAR, JUNE 22

AMAKO MAN’GIMIN BOBILAMAKO MAN’GIMIN BOBIL

Rom 16:20a (KJV)
Aro Isolni tomtoma ru’utgijan satanko nangni jaa kokimao 
bnekatgen …….

Satan amako man’gimin ong’aha.Chadambe ong’e, rabeanirang,peer 
pressure aro gisikni gita  chadrapanirangko chongmot ong’e niknaba 
gnang, indiba cheani nangnin ong’a Jisuchi na’ade bobilko dakgrikgipa 
ong’jaha batesa authority o re’gipasajok

Nangni aganchakao pangchaka (response).Tolpinikani nangko jagaao 
ong’e niknaba gnang, indiba nangni identity ko gisik ra’achi Kristoo game 
ko dingtangatgipa ong’a. Nangko andalani bilrang (Powers) aro pamong 
(rulers) rangni kosako a’songataha.Bobilo budi dakani dong’a indiba 
bonkamao cheani gri

Nangni janggini gimin kaketko aganbo, dakmajoaniko warachakbo aro 
Isolni Kattao ka’donge re’bo.Pilak bebera’e dakani kamrang amako 
mangimin bobilko chelbate sikdudapata, Cheanide future ong’ja ….uan 
present sa (da’on) Kristo chi jamin chakgimin ong’a

BI’ANIRANG
Gitel Jisu, Nangko mitela cheanina.Anga authority o re’a bobilrangni 
tol’achi illeng’ja

KATCHINIKE PARAKATANI 
Anga cheao re’a da’alo, bobil amangimin ong’aha, aro Isolni bil angko 
chelchaka aro bilakataha.Anga Uni authority o kimkim chadenga.Amen

PORAIDAPANI 
1 Johan 4:4

SAL 365-0 SASTRO PORAINA 
RA’BEANI-SAL 174
Da’alo Nangni Poraiani: 2 Serikani 
4-6; Watata 20:17-38

SOMBAR, JUNE 23

ISOLONI ATCHIPAISOLONI ATCHIPA

1 Johan 5:4 (KJV)
Maina jerang Isoloni atchia a’gilsako amaha: aro ia cheani ong’a 
uandake a’gilsako amaha an’chingni bebera’akoba.

Na’ade Isolni material chi ong’atako man’gipasa -na’ade Uni technology 
sa, Jensalo Isol nangko ong’ataha, Ua nangko jegitaba dakatna 
man’achim indiba Ua nangko Antangni bimang gita aro namnika gita 
ong’atna gita basee ra’aha.Uni miksongani aro orto de Isol antang gita  
chacha operate (kam ka’china) nangko tariaha.

Isoloni atchigipa ong’e label na batgipa ong’a -uan nangni 
chanchianirangko,kattarangko aro kamrangko Isol baksa meligrikatanisa  
ong’a.Ua gita re’bo Ua gita aganbo aro Ua gita chanchibo.Sastroo agana 
an’chingo Kristoni gisik dong’a aro ua idea mangmangsan ong’ja; uan 
chongmotan na’a salantio tangna man’gipasa ong’a.

Antangko Isol maikai nia ua gita nina abachengboha, nangni base 
ra’anirango na’a maiko agana, na’a maikai aganchaka obostarangna 
uarang Isol nangko maina ong’ata uko mesokpangpilchina.Ian nangni 
chongmotgipa identity o re’na abachengani ong’a 

BI’ANIRANG
Gitel, angko dakchakbo salantio janggi tangna ia kaket ong’anio 
chongmotan anga Nangoni atchiaha.

KATCHINIKE PARAKATANI 
Angko Isolni bimang aro namnika gita ong’ataha.Anga re’a, agana aro 
chanchia Isol gitan.Anga Uni ramarang gita meligrike kam ka’a.Amen

 PORAIDAPANI 
Johan 16:33

SAL 365-0 SASTRO PORAINA 
RA’BEANI-SAL 175
Da’alo Nangni Poraiani: Luke 12:1-
31; Gitrang 68-69

MONGOLBAR, JUNE 24

KRISTONI BALTIGIPAKRISTONI BALTIGIPA

2 Korinthi 5:20( KJV)
Da’o an’ching uachi Kristona baltigiparang (ambassador) ong’a,jekon 
Isol nangko  an’chingchi molmolenga: chinga nangna bi’a Kristoo 
kimkim ong’aniko, Isolna nangrimgrikatgipa ong’bo.

Baltigipa (ambassador) a’songtangni pal watatako man’gipa ong’a gipin 
a’songo dong’e.Kristona baltigipa (ambassador) ong’e na’a ia a’gilsako 
dong’enga  Salgioni Watatako man’gipa ong’e.Nangni kattarang, kamrang 
aro cholon bewalrang mesoka na’a sani pal watatako man’gipa ong’a.

Baltigipa (ambassador) ong’e daito baksa rebara, nangni samtangtangogipa 
manderang -skulo ba nangni manderango ba online o -Kristoko nika 
nangni janggi tangachi, maikai nangni dakbewalrang, gipinrangko maikai 
jakala ba obostarango maikai aganchaka Isolni Songnoko nangchakea.

Baltigipa ong’ani (ambassadorship) mandapanirang baksa rechapa.
Na’ade Salgi baksasan connect ong’engjok aro nango Uni wisdomko, 
dilaniko aro resources rangko jakalna man’anirang dong’jok.Nangni 
miksong’anide Kristoko nikatpilnasa ong’a nangni pilak kamrango,Uni 
ka’saako, kaketko aro mercyko mesokani nangni samtangtangogipa 
sakantinan.

BI’ANIRANG
Apa,angni janggi Salgiko mesokatgipa ong’china ka’saan baksa,ka’ket 
ong’ani baksa aro grace baksa jechi anga re’angoba.

KATCHINIKE PARAKATANI 
Anga Kristona baltigipa (ambassador) ong’e re’a.Angni janggi Uni 
Songnoko mesokatpangpila aro angni kattarang aro kamrang Ukosan 
mande ra’aa.Amen.

PORAIDAPANI 
Mati 5:16

SAL 365-0 SASTRO PORAINA 
RA’BEANI-SAL 176
Da’alo Nangni Poraiani: 2 Serikani 
7-9; Watata 21:1-17

BUTBAR, JUNE 25

KOSAKGIPA RAMASANKOSAKGIPA RAMASAN

Kolosi 3:1 (KJV)
Na’simangko Kristo baksa chakatatahaode,uarangkosa ambo chongmotan 
kosaknirangko, jeon Kristoko Pagipa Isol jakrao a’songataha.

Ro’ongkuchotko chatingani ortode bonkamani ong’ja batesa mesokani 
ong’a kosakbata dongkuenga ine.Jegita obostarangko on’bee 
nikgenchimoba batesa uan abachengani point ong’a dalrorona aro 
ra’doanina.

Kristo baksa chakatatahani ortode nangni gisik on’aniko ding’tangata 
obostarangoniko maia kosakoni uako, chongmotan.Uni ramarangchiko 
nibo,Uni skang  dakgnirang(priorities) aro Uni nikanirang (perspective).
Pilak basee ra’ani meligrika Un baksa nangko   spiritually, mentally aro 
emotionally gita ra’donasa ong’a.

Kosakniko amani na’a obostarangko maikai rachaka uako ding’tangata.
Na’a jajrengani kosako chakatna,kenani kosako aro ka’dongija 
ong’anirango chakatna abachenga.Jaku anti nangni mikronko Kristoo 
done ga’ani nangko dalrorona dakchaka,gital cholrang aro gital 
miksonganirango.

BI’ANIRANG
Gitel, angni mikronko Nangchi dedoa.Angko dakchakbo pilak dake 
nianirango kosako chakatna aro gisik nange dongkamna.

KATCHINIKE PARAKATANI 
Anga pilak obostarangni kosako chakata.Angni gisik on’ani Kristoo 
ong’a, aro anga mikkangchi ga’anga Isolni skaani baksa meligrike.Amen.

PORAIDAPANI 
Philippi 3:14

SAL 365-0 SASTRO PORAINA 
RA’BEANI-SAL 177
Da’alo Nangni Poraiani: 2 Serikani 
10:12; Watata 21:18-40

BRISTBAR, JUNE 26

CHEANI GISIKCHEANI GISIK

Rom 8:37 (KJV)
Nay , uarang pilakni kosako an’ching amana batgiparang ong’jok 
Uachi jean an’chingna ka’saaha.

Cheaniko chanchigipa gisik ni ortode na’a chena man’gen ine bebera’ani 
ong’a, aro uan na’a antangni bilchi ong’ja indiba Jisuchisa.Chadambe 
ong’e, janggio test rangchi gotata,peer pressure chi aro rabe’anirangchi 
nangni ramao, indiba Isol  nangko taria amana bateba batchina gita.

Nangni gisikni chanchiani nangni rachakaniko bimang ong’ata.Uni gimin 
problem rangko nangni dalroroanina chol gitasa ra’bo.Gisik ra’bo, na’a 
pangnaba saksan ong’ja; Isolni ka’saani nangko bil ganata kenani, 
chusokgijanio aro jajaani kosako chakatna

Cheaniko chanchiani nengnikanirangko dale ra’gija dakani ong’ja; indiba 
uarangko Isolni bilni lens chi nianisa ong’a.Jaku anti, bi’ani aro bebera’e 
kam ka’ani ka’donganiko rikka,tomtomaniko aro bilko ong’ata.Nangni 
janggi cheani sakki ong’na abachengbaa.

BI’ANIRANG
Isol, angni gisiko gital dakbo cheani gisik baksa aro angko dakchakbo 
pilak nengnikanirangko amna.

KATCHINIKE PARAKATANI
Da’alo, Anga cheanio re’a.Nengnikanirang angko amna man’jawa.Jisu 
ka’saachi,angade amanaba batgipasajok aro anga ka’donge tanggen 
Una.Amen.

 PORAIDAPANI 
1 Johan 5:4

SAL 365-0 SASTRO PORAINA 
RA’BEANI-SAL 178
Da’alo Nangni Poraiani: 2 Serikani 
13-14; Watata 22

SKUBAR, JUNE 27

UNA GISIK ON’BOUNA GISIK ON’BO

Mati 14:29 (KJV)
Aro Ua aganaha, rebabo.Aro jensalo Pitor jahasomi ong’onbao, ua 
chio jaachi re’aha Jisuona re’angna gita

Pitor ni golpo o mesoka mai chongmot ong’a jensalo  an’ching Jisuna gisik 
on’a.Uni chio re’aniko nikenga Pitor na chuonga gita ka’donganiko on’aha 
ringoni jaongkatna.Indiba jensalo ua balwa aro chipakorechiko niaha, 
ken’ani uko malbrakaha aro ua napsrimna gita abacheng’aha.Janggiba 
apsan dake kam ka’aa.

Na’a Isolni Kattako knae walchae nikengnaba gnang,ka’dongataniko man’e 
ba nangni miksongako abachengate nangni bi’enggipani gimin.Indiba 
jensalo nengnikanirang, jajaanirang aro bingbangatanirang supekgen, unon 
altue boksis ko gimatna man’aia. Ua kusi ongpretanirang aro bebera’anirang 
dimelangna  manaigen nangni mikron nianiko Jisuoni chelatode.

Chabide gisik on’anisa.Na’a jeo nangni mikron nianiko dongen uan 
nangni jakurangko dilgen.Nangni gisik on’aniko boksis o don’bo 
chengchangbengbang dakao ong’ja, kenao ong’ja ba nangni samtangtango 
salrike donggiparango ong’ja.Pitor gita, nangko ka’donge bebera’achi 
jaku ga’atna okamaha aro re’angen dong’china Jisuchi mikkange-jegita 
balwarang baldapoba aro chipakorerang satpakoba.

BI’ANIRANG
Gitel Jisu, angni mikronko Nango donbo mikka balwa aro janggini pilak 
pokpekanirango

KATCHINIKE PARAKATANI
Anga tengsu’ani jadil ong’a Jisu Kristoo.Anga angni mikronko boksis o 
don’a, jajaatanirangko dale ra’ja aro ramaon dongkama Jisuni Bimingo.
Amen

PORAIDAPANI 
Philippi 3:14

SAL 365-0 SASTRO PORAINA 
RA’BEANI-SAL 179
Da’alo Nangni Poraiani: 2 Serikani 
16-16; Watata 23:1-15

SONIBAR, JUNE 28

KEMA KA’GIMINKEMA KA’GIMIN

Rom 8:1 ( KJV)
Uni gimin da’o Kristo Jisuo donggiparangna maming matnangani 
dong’ja,jerang be’eni gita rerura’ja indiba Gisikni gita 
rerura’giparangna.

Da’o nangko matnanggipa dong’jaha Jisu Kristoo! Aro uan maina 
celebrate ka’na nangani ong’a.Jensalo Jisu si’aha chisolo,Ua pilak 
paprangna dam gam’aha -past, present aro future na aro uan 
changsanon matchotaha pilakni gimin pilaknan.

Diabol nangko jagao rakkie dongatna namnika chongmotan kratchaao 
aro dosi ong’e dong’ao jringjring nangni dakgualaniko gisik ra’atkame.
Ua nangni chanchiako nangnika chongmotan Isol nangko ka’onangenga 
indiba kaket de Isol nangko ka’onangja-batesa Ua nangni gimin pagla 
(mad) ong’a.Nangni identity jamin chakgimin maina na’a Isolni ong’a.

Kema ka’gimin ong’e janggi tangani nangni jakgitelaniko salbaka.Na’a 
kratchaako, dosiko aro antangko matnanganiko rabitna nangja.Na’a 
dosi gri inako man’gimin, ka’saako man’gimin aro rachakako man’gimin 
ong’aha.Nangni gitacham kamrang nangko mesoke on’jaha aro na’a 
ka’donge re’a Isolni grace-o salantio.

Kema ka’ako man’gimin ong’ani na’a maikai gipinrangko jakala uako 
bimang ong’ata.Ka’agapani, miknengani aro ka’aonanganiko re’angna 
watbo.Kristoni nangna bregimin jakgitelanio re’bo aro Uni ka’saako aro 
mercyko nikatpilbo pilak kamrango.

BI’ANIRANG
Gitel,Nangko mitela angko chugimik kema ka’anina.Angko dakchakbo 
jakgitele dong’na aro gipinrangkoba kema ka’na.

KATCHINIKE PARAKATANI 
Anga kema ka’ako man’gimin aro jakgitel. Anga dosigrigipa, ka’sagimin 
aro rachakako man’gimin Kristoo.Anga kratchaako aro matnangako 
rachakna jechaka aro anga ka’donge rerura’aa  Isolni grace o Amen. 

PORAIDAPANI 
1 Johan 1:9

SAL 365-0 SASTRO PORAINA 
RA’BEANI-SAL 180
Da’alo Nangni Poraiani: 2 Serikani 
17-18; Watata 23:16-35

 SONIBAR, JUNE 29

BI’ACHI BILBI’ACHI BIL

1 Korinthi 14:4 (KJV)
Ua gipin ku’siko agangipa antangko bilakata; indiba ua katchinike 
agangipa Mondoliko bilakata.

Na’a basakoba indake feel ka’ama chongmotan antangko antangari 
bilgribee nikani? Skul, ripengrang aro daitorangchi baljrimaniko ong’atna 
gita man’aia basakobade.Uni giminsa bi’na nanga -dingtangman’cha 
tongues chi bi’ani bilongen nangchongmotgipa ong’a.Uan nangni gisiko 
charge ka’a gita ong’a jekai phone  charger ko plug o steka gita Jensalo 
na’a tongues chi bi’gen na’a antangko ning’aoni kosakona rikka nangni 
bilko aro gisik nanganiko gital ong’atenga.

Watata Paul ia ningtuaniko ui’aha jensalo ua aganon chongmotan 
na’simang pilakna bate anga tongue chi bibata.Ua jringjring recharging 
ka’enga aro rerura’enga gisik ni bilo.Indiba bi’ani bilko mangmang 
ong’katate dontong’ja – na’a uani bilko channel gita watatna nanggen 
maini gimin na’a bebera’engachim uana.Chanchiate nibo generator 
re’enga cable o connect ka’ani gri; ua bilkode ong’katata, indiba 
mamingkoba ding’tangatanide gri.

Uni gimin jensalo na’a bi’gen, nangni gisiko donbo.Ua obostako noksa 
gita nikatbo ding’tanganiko  -nangni Poraiani nambatenganiko, nangni 
emotions kimkim ong’aniko ba nangni nokdangni tomtomako man’aniko.
Nangni kattarang bilko rachakani medik ong’a Isolni bilko rabitenga 
ua obostaona tongtong.Agankamen dongbo jena kingking na’a ua 
tomtomaniko man’e nikuja, “ cheani sakkiko” man’e nikuja nangni ningao.

BI’ANIRANG
Gitel, Nangko mitela bi’ani bilna.Angko dakchakbo gisik on’na aro 
Nangni Kattako bilake agana.Nangni bil jokchina ang gita da’alo.Jisuni 
Bimingo, Amen

KATCHINIKE PARAKATANI 
Anga bilko ong’katatgipa ong’a, aro angni kattarang rabitgipa medik 
ong’a bilko transport ka’atanina ua jaradakgipa obostarangna.Uarang 
demna nangen Jisuni Bimingna! Isolna rasong ong’china.

 PORAIDAPANI 
Johan 6:63

SAL 365-0 SASTRO PORAINA 
RA’BEANI-SAL 181
Da’alo Nangni Poraiani: 2 Serikani 
19-20; Watata 24

SOMBAR, JUNE 30

